
I FƏSİL. İDARƏETMƏ UÇOTUNUN NƏZƏRİ ƏSASLARI

1. İdarəetmə uçotunun iqtisadi mahiyyəti və vəzifələri 

Bazar münasibətlərinin inkişafı şəraitində tam təsərrüfat hesablı və maliyyə müstəqilliyi olan müəssisələrin idarə edilməsi prosesi xeyli mürəkkəbləşir.

İdarəetmənin əsas funksiyası – nizamlama (tənzim edilmə) və nəzarətdir. Müəssisələrin istehsal fəaliyyətinin səmərəli idarə edilməsi bütün fəaliyyətlərdə idarə edənlərin informasiya təminatı səviyyəsindən asılıdır.

Müəssisə işinin səmərəliliyi onun rəqabət qabiliyyətli olmasını, real iqtisadi sərbəstliyini təmin edən idarəetmə fəaliyyətindən daha çox asılıdır.

Fəaliyyət növünü, satış bazarını, sərbəst qiymətin əmələ gəlməsini müəssisənin təşkili formaları seçildikcə mühasibat uçotu sisteminin qarşısında duran vəzifələr artır.

Menecerlərə (idarə edən) informasiyalar lazım olur ki, idarəetmə fəaliyyətinə nəzarət və  nizamasalmada qərarların qəbul edilməsində onlara kömək olsun.  Bunlar satış qiymətləri, istehsala məsrəflər, tələb-təklif onların müəssisəsində istehsal edilən məhsulların rentabelliyi, rəqabət qabiliyyətliliyi və s.-dən ibarətdir. Uçot obyektinin olub olmamasından asılı olmayaraq hər hansı informasiyalar menecer üçün lazımdır. Mühasiblər bütünlükdə  müəssisə və onun struktur vahidlərində istehsala məsrəflərin uçotuna, istehsalın faktiki həcminin uçotuna, istehsal proqramının yerinə yetirilməsinin qiymətləndirilməsinə daha çox diqqət yetirirlər.

Müəssisənin informasiya sisteminin əsas hissəsi kimi maliyyə uçotu bütün səviyyələrdə operativ informasiyalarla idarə edənləri təmin etmir və bazar iqtisadiyyatı şəraitində müəssisənin gələcək inkişafının planlaşdırılması və əlaqələndirilməsi üçün informasiyalar doğurmur. Bu şəraitdə mühasibat fəaliyyətinin müstəqil sahəsi kimi idarəetmə uçotunun yaradılması zəruriyyət təşkil edir. İdarəetmə uçotunun qabaqcadan zəruri olmasının müəyyənləşdirilməsi idarəetmənin səmərəlilik prinsipini göstərir.

İdarəetmə uçotunun mühüm vəzifəsi – istehsal prosesinin təkmilləşməsi  üzrə optimal idarəetmə qərarlarının qəbul edilməsi üçün lazımi informasiyaları hazırlamaqdan ibarətdir və bununla da idarəetmə prosesinin özünü optimallaşdırmaq olar.

İdarəetmə uçotu tətbiq edildikdə qayda üzrə iki mühüm istiqamət dərindən öyrənilir: tam maya dəyərinin formalaşması və bunun əsasında mənfəətin müəyyən edilməsi; məhdudlaşdırılmış maya dəyərinin formalaşması və bunun əsasında marjinal gəlirin müəyyən edilməsi.

Birinci istiqamət məhsulların maya dəyərinin idarə edilməsini təmin edir və birinci növbədə məsariflərin səviyyəsinə nəzarətə və səmərəli uçotun təmin olunması marağına səbəb olur. İkinci istiqamət idarəetmə qərarlarının hazırlanmasını yüksək səviyyədə təmin edir,  nə qədər ki, marjinal gəlir göstəricisi bunun üçün daha çox imkanlar açır (müəssisə daxilində istehsal sahələrinin daha çox səmərəli olmasının müəyyən edilməsi, müəssisənin optimal istehsal proqramının tərtib edilməsi, zərərsizliyin təhlilinin aparılması və s.)

İdarəetmə uçotunun vəzifəsi  standart olmayan iqtisadi vəziyyətlərdə qərarların qəbul edilməsi üçün, dövri nəzarət və planlaşdırma məqsədi üçün hesabatların tərtib edilməsidir. Bu hesabatlar daxili istifadəçilər üçün mühasibat  informasiyaları ilə tərtib edilir. İnformasiyalar yalnız müəssisənin ümumi maliyyə vəziyyəti haqqında deyil, eyni zamanda bilavasitə istehsal sahəsində olan işlərin vəziyyəti haqqında da olmalıdır.

Müəssisənin idarə edilməsi və uçot prosesi arasında əlaqəli hissə kimi idarəetmə uçotunu müəyyən etmək olar.

Müasir mühasibat idarəetmə uçotu müəssisə fəaliyyətinin idarəetmə funksiyasının (idarəetmə qərarların qəbul edilməsi, məsrəflər və təsərrüfat fəaliyyətinin nəticələri haqqında informasiyaların təhlili, müəssisənin istehsal fəaliyyətinin planlaşdırılması, nəzarət və tənzimlənmə) yerinə yetirilməsi üçün müəssisənin idarəetmə aparatına lazım olan informasiyaların hazırlanması sistemini özündə  əks etdirir.

Bütünlükdə müəssisənin istehsal fəaliyyəti və onun ayı-ayrı struktur bölmələri idarəetmə uçotunun predmeti kimi çıxış edir. İdarəetmə uçotunun      obyektləri bütünlükdə müəssisənin və onun ayrı-ayrı struktur bölmələrinin xərcləri    (cari və əsas), bütün müəssisə və struktur bölmələrinin istehsal-təsərrüfat fəaliyyətinin nəticələri, daxili qiymətəmələgəlmə, nəzərdə tutulan transfer qiymətlərdən istifadə, büdcə planlaşdırılması və daxili hesabatdır.

İdarəetmə uçotunun mühüm funksiyası kalkulyasiyanın müəyyən edilməsidir. İdarəetmə uçotu sistemində hesablamaların yerinə yetirilməsi bazasında bir məsələnin müxtəlif alternativ variantlarını hesablamaq olar və onlardan səmərəli idarəetmə qərarlarının qəbul edilməsində optimal və operativ olanlarını seçmək olar.

Operativ idarəetmə qərarlarının qəbul edilməsi üçün aşağıdakı tələbləri ödəyən təqribi informasiyalardan istifadə etmək olar:

-Ünvanlıq – istehsaldaxili informasiya konkret idarə edənə təqdim edilməlidir.

-Operativlik. Vaxtında düzgün qərar qəbul etmək üçün menecerin sorğusundan sonra, dərhal qısa vaxtda informasiyanı təqdim etmək lazımdır. Əks halda o, idarəetmə məqsədi üçün az əhəmiyyətli ola bilər.

- Kafilik. İdarəetmə qərarlarının qəbul edilməsi üçün lazımi həcmdə informasiya təqdim olunur.

- Analitikliyi. Struktur bölmələrin fəaliyyətinin nəticəsini daha düzgün və dürüst əks etdirmək məqsədilə idarəetmə uçotunun tərkibində informasiya toplanır, qruplaşdırılır, öyrənilir və müəssisənin  mənfəət alınmasında iştirakı hissəsi müəyyən edilir.

-Yararlılığı. Tərkibində müəssisənin  işinin obyektiv qiymətləndirilməsinə və risk potehsialı sferasına dair informasiyalar menecerin diqqətini cəlb etməlidir.

-Faydalılığı. Əgər idarəetmə üçün onun məlumatları qiymətlidirsə idarəetmə uçotunun aparılması məqsədəuyğundur.

İdarəetmə uçotu müəssisənin idarəedilməsi üzrə qəbul olunmuş qərarların informasiya təminatı üçün nəzərdə tutulmuş və müəssisənin alternativ fəaliyyətdə işləməsi üçün yönəldilmiş təhlilin, uçotun, planlaşmanın birləşdirilmiş forması və metodlarının məcmuunu, informasiya-hesablama sistemini özündə göstərir.

Hər bir idarəetmə qərarı qətidir, lakin onların formalaşması və həyata keçirilməsi prosesi qəbul olunmuş qərarlar dövründə müəyyən edilmiş daxili tələblərə uyğun olmalıdır.

Qəbul olunmuş qərarları həyata keçirmək üçün müəyyən məqsədlər mövcuddur:

-alternativ iş variantının axtarışı; 

-alternativ işlərdən optimal variantı seçmək;

-optimal variantın həyata keçirilməsi;

-plan göstəricilərinin və alınan nəticələrin müqayisə edilməsi

-qəbul olunan qərarların səmərəliliyinin kompleks qiymətləndirilməsi;

-istehsal məsrəflərinin uçotu və məhsulların maya dəyrinin kalkulyasiyası, planlaşdırılması, normalaşdırılması, proqnozlaşdırılması;

-məsuliyyət mərkəzləri, seqmentlər, bölmələrin müxtəlif istiqamətləri üzrə xərclərə nəzarət və təhlil;

-təsərrüfat fəaliyyətinin operativ idarə edilməsində istifadə üçün daxili miqdar informasiyalarının təşkili.

Beləliklə müasir şəraitdə idarəetmə bir-birindən asılılıq və qarşılıqlı əlaqə proseslərinin məzmununu özündə əks etdirir. Bu müəssisənin maliyyə-təsərrüfat fəaliyyətinə yönəldilir və düzgün idarəetmə qərarlarının çıxarılmasına imkan verir. Bununla da idarəetmə uçotunun əsas məqsədi tamamlanır.

İdarəetmə uçotu – idarəetmə xarakterli fəaliyyətin həyata keçirilməsi – real qərarların qəbul edilməsi, planlaşdırma, nəzarət və mənimsəmə üçün lazımi informasiyaların toplanması üçün nəzərdə tutulmuşdur.

Təcrübədə qəbul olunmuş bu fəaliyyətin optimal variantı müqayisəli  qiymətləndirilməlidir və elə seçilməlidir ki, daha çox dərəcədə müəssisənin məqsədinə cavab versin. Əgər məqsəd gələcək daxil olmaların maksimun olması təmiz ödənişdən ibarətdirsə, onda pul vəsaitlərinin daxil olması proqnozunun müqayisə edilməsi yolu ilə fəaliyyətin optimal variantı seçilməlidir.Beləliklə, fəaliyyətin hər bir variantına dair təmiz pul daxil olmalarının artımının təhlili metodları tətbiq edilməlidir. 

İdarəetmə uçotunda müqayisə metodundan başqa aşağıdakı metodlar tətbiq olunur: riyazi, indeks, iqtisadi təhlilin üsulları, maliyyə uçotunun  metodunun elementləri (sənədləşmə, ikili qeyd, hesabların qruplaşdırılması, hesabat) və qəbul olunan qərarların səmərəliliyinin qiymətləndirilməsinin başa çatdırılması .Bununla da gələcək dövr üçün onun məqsədini müəyyənləşdirmək əsasında müəssisınin təsərrüfat fəaliyyətinin ümumi  səmərəliliyinin təhlili ilə tamamlanır.

İdarəetmə uçotunun müəssisədə tətbiqi idarəetmə prosesinin təkmilləş-dirilməsi  üzrə mühüm vəzifələrin, onlardan biri optimallaşmanın həll edilməsinə imkan verir. İdarəetmə uçotunun tətbiqi nəticəsində onun növləri (istehsalat, idarəetmənin  özü,  müasir  idarəetmə,  mütərəqqi  idarəetmə)  idarəetmə prosesinin  optimallaşması  vəzifəsinin həlli  üçün  real  imkanlar  yaradır. Bura 
aşağıdakı vəzifələr daxildir: idarəetmə qərarlarının hazırlanması və qəbul edilməsi, bunun üçün məqsəd müəyyən edilməlidir, ayrı-ayrı işçilərin cavabdehlik səviyyəsinin müəyyən edilməsi, qərarların yerinə yetirilməsinə cari və sonrakı nəzarət, alınmış nəticələrin uçotu, kənarlaşmanın təhlili, cari və sonrakı nəzarətin təkmilləşdirilməsi. Bütün bu vəzifələrin yerinə yetirilməsi müvafiq idarəetmə qərarlarının daha optimal sisteminin tətbiqi və həyata keçirilməsini təmin edir.

İdarəetmə uçotu təşkil edildikdə, qayda üzrə aşağıdakı mühüm vəzifələr həll edilir:

-tam maya dəyəri formalaşdırılır və onun əsasında mənfəət müəyyən edilir – səmərəli uçotun aparılması və məsrəf səviyyəsinə nəzarət təmin olunur;

-təsərrüfat fəaliyyətinin operativ idarə olunmasında istifadə üçün daxili kəmiyyət informasiyalarının formalaşması, fəaliyyətə nəzarət  və işçilərin stimullaşdıılması,

-müəssisə daxili smetanın (büdcənin) iclasına nəzarət

-informasiyalarla qəbul olunmuş qərarlar üçün lazımi idarəetmənin bütün səviyyələrinin təminatı.

Beləliklə, idarəetmə uçotu istehsal fəaliyyətinin idarə edilməsi qarşısında qoyulmuş mühüm vəzifələrin yerinə yetirilməsinə, idarəetmə prosesinin təkmilləşdirilməsi üzrə əsaslı surətdə qəbul edilmiş optimal qərarların işlənilməsi üçün daxili istifadəçilərin məlumatlar və göstəricilərlə təminatına kömək edir.

2. İdarəetmə uçotunun obyektləri və metodları
İdarəetmə uçotunun obyektləri bütünlükdə müəssisənin və onun ayrı struktur bölmələrinin məsrəfləri, bütün müəssisənin və struktur bölmələrinin istehsal təsərrüfat fəaliyyətinin nəticələri, daxili qiymətin əmələ gəlməsi, büdcənin təşkili və daxili hesabatdır.

Müəssisənin informasiya sistemində idarəetmə uçotunun obyektləri müxtəlif üsullarla əks etdirilir ki, bu da idarəetmə uçotunun metodları adlanır. Bu aşağıdakı elementlərdən  ibarətdir: sənədləşmə,  inventarizasiya,  qiymət, qruplaşdırma və ümumiləşdirmə, nəzarət edici hesablar, normalaşdırma, planlaşdırma və  limitləmə, təhlil və nəzarət.

Sənədləşmə - İdarəetmə uçotuna təminat verən ilkin sənədlər və informasiyaların maşın daşıyıcıları ilə müəssisənin istehsal fəaliyyətinin kifayət qədər tam əks etdirilməsidir.

Maliyyə və idarəetmə uçotu üçün ilk uçot, əsas informasiya mənbəyi hesab olunur.

İnventarizasiya – obyektin faktiki vəziyyətinin, eləcə də uçot məlumat-larından kənarlaşmanın uçota alınmamış qiymətlilərin, itkinin, əskik gəlmənin, oğurluqların müəyyən edilməsi üsuludur.

Qruplaşdırma və ümumiləşdirmə  -  nəzarətedici hesablardan istifadə olunaraq müəyyən əlamətlər üzrə obyekt haqqında informasiyaların toplanmasına 
və sistemə salınmasına imkan verir. Qruplaşdırılmış informasiya effekt məqsədilə operativ və strateji qərarların qəbul edilməsi üçün və fəaliyyət nəticələrinin qiymətləndirilməsi üçün istifadə olunur.

Nəzarətedici hesab – bu müəyyən dövr məlumatlarının yekun məbləğləri üzrə yazılış aparılan yekun hesabıdır. Nəzarətedici hesablar sistemi maliyyə və idarəetmə uçotunu əlaqələndirən vasitə kimi çıxış edir və uçot yazılışlarının bütöv və düzgün aparılmasına imkan verir.

Planlaşdırma – bazar şəraitində müəssisə imkanları  uyğunluğunun gətirilməsinə yönəldilmiş, arasıkəsilməz dövr prosesidir. Planlaşdırmada gələcək problemlərin həllilə əlaqədar alternativ qərarların seçilməsi metodlarından istifadə olunur. 

Normalaşdırma – Elmi əsaslandırılmış optimal norma və normativlər hesablama prosesi olmaqla məsrəflərin məhsula daha məhsuldar çevrilməsi yollarının axtarılmasına və bütün növ ehtiyatların səmərəli istifadəsi təminatına yönəldilir.

Limitləşdirmə - Ehtiyat və məsrəf norması sisteminə əsaslanmaqla material xərclərinə nəzarətin ilk pilləsidir . Limit – bu konkret məhsul buraxılışına uyğun olaraq hər bir istehsal bölməsinin planlaşdırılmış istehsal proqramması və müəyyən  olunmuş texnoloji sənədləşmə ilə məhsul vahidinə ehtiyat məsrəf normasıdır. Limitləşdirmə sistemi yalnız materialların buraxılışı limiti haqq-hesabı olmamalıdır, eyni zamanda bu uçot və nəzarət əməliyyatlarından ibarət olmalıdır. Buna görə idarəetmə uçotu sistemində material xərclərinin formalaşmasına imkan verən limitləşdirmədə operativ informasiyalara xüsusi yer verilir.

Təhlil-idarəetmə uçotunun metodunun bu elementinin spesifik xüsusiyyətinə görə təhlil idarəetmə uçotunun bütün qalan elementlərinə praktiki olaraq təsir edir. İqtisadi göstəricilərin ifadəsində bütün müəssisənin eləcə də ayrı-ayrı bölmələrin istehsal fəaliyyəti təhlilə məruz qalır.

Təhlil prosesində müvafiq idarəetmə qərarlarının qəbul edilməsi üçün, müəyyən olunmuş plan tapşırıqlarının yerinə yetirilməsi üzrə bölmələr arasında qarşılıqlı asılılıq və qarşılıqlı əlaqə və istehsalın nəticəsində dəyişməyə  səbəb olan səbəblər aşkar edilir.

Nəzarət - əvvəlcədən müəyyən olunmuş tapşırıqların yerinə yetirilməsi üçün müəssisə fəaliyyətinə yönəldilmiş, əmələ gəlmiş kənarlaşmanın aşkar edilməsinə və aradan qaldırılmasına imkan verən planlaşdırma və təhlilin yekun mərhələsidir.

3. İdarəetmə uçotunun təşkili 

İdarəetmə uçotunun təşkili bazar münasibətləri sistemində, bütün səviyyələrdə idarəetmə məqsədi üçün uçot  informasiyalarının elə quruluşunu tələb edir ki, onlar müvafiq  şəkildə hazırlansın və təhlilin müəyyən üsulları  əsasında izah etmək mümkün olsun. Bundan başqa rəhbərlik, menecer və istehsalatın təşkilatçıları  tərəfindən  idarəetmə  uçotu   təşkil   edildikdə  yalnız   istehsalat 
fəaliyyətinin konkret sahələrində yüksək səviyyəli və təcrübəli olanlar deyil eyni zamanda, kənd təsərrüfatı məhsullarının həcmi və nomenklaturası, struktur dəyişikliklərlə əlaqədar, müəssisənin fəaliyyət rejiminin dəyişdirilməsinə, eləcə də iqtisadi proseslərin xarici inkişaf şəraitinə real münasibət vaxtında, adekvat qiymətləndirməyi bacarmalıdır.

İdarəetmə uçotunun  aşağıdakı prinsipləri vardır:

-planlaşma, istehsalat- maliyyə fəaliyyətinin təhlili, nəzarət, istehsalatın təşkili və idarəedilməsi ilə qarşılıqlı əlaqəsinin təminatı;

-istehsalın təşkilinin idarə edilməsi üzrə öz vaxtında qəbul edilmiş qərarlar üçün kənd təsərrüfatı istehsalının mütəxəssislərinin, rəhbərlərin lazımi real informasiyalarla təminatı;

-məsuliyyət mərkəzi (qərar qəbul edilməsi hüququ və imkanı olan başçılıq edən məsul şəxslərin (menecerin) fəaliyyət sahəsi);

-investisiya mərkəzi-kapital qoyuluşundan istifadənin səmərəliliyi (bölmə rəhbəri məsrəflərə və investisiya proseslərinin nəticəsinə cavabdehdir);

-qiymətin əmələ gəlməsi və transfert qiymətlər sistemi (həmin sistem müə-sisənin daxili bölmələri arasında təsərrüfat əlaqələrinin müəyyən olunmasını təmin edir);

-məsrəflərin operativ uçotu yəni məsrəflərinin uçotunun faktiki (keçən ilin) məsrəflərinə və cari hesabat dövründə aparılan məsrəflərin uçotuna bölünməsi nəzərdə tutulur;

-məsrəflərin kənd təsərrüfatı məhsullarının, işlərin və xidmətlərin maya dəyərinə daxil edilməsinin əsaslandırılması;

-aktivlərin dəyərcə qiymətləndirilməsi prinsipini düzgün seçmək, o müəssi-sənin uçot siyasətində alternativ olması və rəsmi elan edilməlidir.

İdarəetmə uçotunun təşkilində nəzərə alınan, sadalanan prinsiplər kənd təsər-rüfatı istehsalı prosesinin təkmilləşdirilməsi üzrə optimal qərarların qəbul edilməsinə imkan verir.

İqtisad elmlər doktoru, professor  M.Z. Pizenqols idarəetmə uçotunun müx-təlif cür təşkil edilməsini təklif edir:

1)ikili qeydi tətbiq etməklə mühasibat uçotu hesablarında idarəetmə uçotu əməliyyatların məxsusi olaraq əks etdirilmədən (yəni sintetik uçota toxunulmadan);

2)mühasibat uçotunun sintetik hesablarında idarəetmə uçotu əməliyyatlarını ayrı-ayrılıqda əks etdirilməklə (o cümlədən hesabların müxabirləşməsinin müxtəlif variantlarını tətbiq etməklə).

İdarəetmə uçotunun təşkilində ən sadə variant – nə vaxt əməliyyatlar müha-sibat uçotunun sintetik yazılışlarında ümumi sistemdə əks etdirilərkən bu əməliy-yatlar üçün hesabların müxabirləşməsi ayrıca müəyyən edilmir. Nəticədə idarəetmə uçotunun əməliyyatları müvafiq mühasibat hesablarında ( 20№-li “Əsas istehsalat”  23№-li “Köməkçi istehsalat” və s.) əks etdirilir və bu mühasibat hesabları eyni zamanda idarəetmə uçotu hesabları adlanır.

Burada qeyd etmək lazımdır ,idarəetmə uçotunu fərdi hesablar planı əsasında təşkil etmək lazımdır.

Əsas əlamətləri, idarəetmə uçotu sistemi aşağıdakı kimi təsnifləşdirilir:

a) maliyyə və idarəetmə mühasibatlığının əlaqə forması:

    -birləşmə;

    -muxtariyyət;

 b) maya dəyərinə bütövlükdə daxil edilmə;

      -tam maya dəyərinin uçotu sistemi;

      “direkt-kostinq” sistemi

v) məsrəflərin uçotunun operativliyi:

   -məsrəflərin faktiki (keçmiş ilin) uçotu sistemi;

  -“standart-kost” sistemi.

Sadalanan sistemlərdən heç biri beynəlxalq təcrübədə düzgün şəkildə tətbiq edilmir. Mürəkkəb bazar şəraitində müəssisələri istiqamətləndirmək üçün müxtəlif informasiyalar lazımdır. Buna görə idarəetmə uçotunun müxtəlif sistemlərinin birləşdirilməsinə nəzarət etmək lazımdır, məsələn, “standart-kost” və “direkt-kostinq “  sisteminin uyğunlaşdırılmasından geniş istifadə olunur. Bununla daimi və dəyişən standartlar , müstəqim və qeyri müstəqim xərclər hazırlanır, məhsulların standart maya dəyəri kalkulyasiya edilir. Uçot isə standart uçot və onlardan kənarlaşma kimi təşkil olunur.

İdarəetmə uçotunun təşkilində məhsulların (işlərin , xidmətlərin) maya dəyərinin kalkulyasiya edilməsinə daha çox diqqət yetirmək lazımdır.

Ənənəvi  yerli uçot üçün tam maya dəyəri kalkulyasiya edilir.

Xərcləri məhsulların (işlərin, xidmətlərin) maya dəyərinə düzgün daxil edilməsindən asılı olaraq idarəetmə uçotunu iki əsas sistemə  (xərclərin maya dəyərinə tam daxil edilməsi sistemi və hər hansı əlamət üzrə xərclərin maya dəyərinə məhdud şəkildə yarımçıq daxil edilməsi sistemi) ayırmaq olar. 

Tam maya dəyəri üzrə uçot aparılarkən ona bütün müəssisə xərcləri, məhsul istehsalı və satışı ilə əlaqədar olan xərclər, onların daimi və dəyişən xərclərə, müstəqim və dolayı xərclərə bölünmədən daxil edilir. Birbaşa məhsula aid edilməyən xərclər, əvvəlcə məsuliyyət mərkəzləri üzrə bölüşdürülür, sonra isə seçilmiş bölüşdürmə bazasına proporsional olaraq məhsulların maya dəyərinə daxil edilir.

Müstəqim xərclər müvafiq sahələrə aid edilir:

          1) müstəqim material  xərcləri;

          2) əmək ödənişi üçün müstəqim xərclər.

Müstəqim material xərcləri istehsalda istifadə olunan əsas materialların faktiki maya dəyərinin özünə daxil edilir.

 Materialların istehsala silinməsi yazılışla rəsmiyyətə salınır:

          Debet 20 №-li “ Əsas istehsalat” hesabı

          Kredit 10 №-li “ Materiallar” hesabı.

Əsas istehsalat işçilərinə hesablanmış əmək haqqına müvafiq hesablanmalara yazılış aparılır:

Debet 20 №-li “ Əsas istehsalat” hesabı

Kredit 70 №-li “ Əməyin ödənişi üzrə işçi heyəti ilə hesablaşmalar” hesabı,

Kredit 69 №-li “ Sosial təminat və siğorta üzrə hesablaşmalar” hesabı.

Məhsulların tam maya dəyəri hesablanarkən ona dolayı xərclər – qeyri  müstəqim xərclər daxil edilir. Bu halda ümumistehsalat və ümumtəsərrüfat xərcləri məhsulun maya dəyərinə daxil edilir. Hesabat dövrü ərzində ümumistehsalat və ümumtəsərrüfat xərcləri 25,26 №-li hesabların debetində toplanır. Hesabat dövrünün axırında belə xərclər müəyyən olunmuş bölüşdürmə bazasına proporsional olaraq konkret məhsul növlərinin maya dəyərinə daxil edilir. Bölüşdürmə bazası ola bilər: əsas istehsalat fəhlələrinin əmək haqqı, müstəqim xərc məbləğləri, əsas materialların dəyəri daxil edilmədən müstəqim xərc məbləğləri, yerin sahəsi və s. Qeyri-müstəqim xərclərin bölüşdürülməsi yazılışla rəsmiyyətə salınır.

            Debet – 20 №-li “Əsas istehsalat” hesabı,

            Kredit – 25 №-li “Ümumistehsalat xərcləri” hesabı,

            Kredit -  26 №-li “Ümumtəsərrüfat xərcləri” hesabı.

Kənd təsərrüfatı məhsullarının (işlərin, xidmətlərin) tam maya dəyərinin kalkulyasiyasından başqa məhdudlaşdırılmış maya dəyərinin uçotu sistemi (“direkt-kostinq”) tətbiq edilir.

Kalkulyasiya edilməyə dair alternativ ənənəvi yerli üsullardan biri nə vaxt təmsil edən xərclər tam olmayaraq, məhdud  şəklində maya dəyərinin planlaşdırılması və uçota alınması üsuludur. Onun mahiyyəti ondan ibarətdir ki, maya dəyəri yalnız dəyişən xərclər  hissəsində planlaşdırılır və uçota alınır, yəni ancaq dəyişən xərclər təmsil edən xərclər üzrə bölüşdürülür. Xərclərin qalan hissəsi (daimi xərclərin)  kalkulyasiyaya daxil edilmir, lakin dövri olaraq hesabat dövrü ərzində maliyyə nəticəsinə silinir. Dəyişən xərclər həmçinin anbarlarda qalan hazır məhsullar, ehtiyatlar və bitməmiş istehsalat kimi qiymətləndirilir.

Bu üsul birinci mərhələdə ancaq müstəqim xərclər maya dəyərinə praktiki olaraq tətbiq olunur, bütün qeyri müstəqim xərc növləri bilavasitə maliyyə nəticəsinə  silinir. Buna görə bu sistem “direkt-kostinq” (müstəqim xərclərin uçotu sistemi) adını almışdır. Sonralar belə uçot sistemi nə vaxt maya dəyəri yalnız müstəqim xərclər hissəsində deyil, dəyişən qeyri müstəqim xərclər hissəsində də hesablandıqda “direkt-kostinq” sistemi dəyişdirilmişdir. Deməli, ad bir qədər şərtidir.

Məhdudlaşdırılmış maya dəyərinin uçotunda hesablamalarda ümumistehsalat və ümumtəsərrüafat xərcləri iştirak etmir. Belə xərclər bütünlükdə məhsul növlərinə bölünmədən ümumi  məbləğdə satılan məhsulların maya dəyərinə daxil edilir. Belə xərclər hesabat dövrünün axırında bilavasitə məhsul satışından gəlirin azaldılmasına silinir.

Müstəqim istehsal xərcləri 10,70,69 №-li hesabların kreditindən 20 №-li “Əsas istehsalat” hesabının debeti üzrə toplanır. Həmçinin ümumistehsalat xərclərinin dəyişən hissəsi əsas istehsalat xərclərinə daxil edilir.

   Debet 20  №-li “Əsas istehsalat” hesabı,

   Kredit 25№-li “Ümumistehsalat xərcləri” hesabı.

   Ümumistehsalat xərclərinin dəyişən hissəsi, ümumtəsərrüfat və kommersiya xərcləri məbləğləri gəlirlərin azaldılmasına silinir.

    Debet 80 №-li “Mənfəət və zərərlər” hesabı,

    Kredit 25 №-li “Ümumistehsalat xərcləri”, 26 №-li “Ümumtəsərrüfat xərcləri”,  43 №-li “Kommersiya xərcləri” hesabları.

“Direkt-kostinq” sistemində maliyyə göstəriciləri (marjinal gəlir – ödənmə məbləği və mənfəət) gəlirlər haqqında hesabatda olur.

Marjinal gəlir – bu məhsul satışından əldə olunan gəlirlə dəyişən xərclər üzrə hesablanmış natamam maya dəyəri arasında olan fərqdir. Marjinal gəlirin tərkibinə müəssisənin daimi xərcləri və mənfəət daxil edilir. Marjinal gəlirdən daimi xərclər çıxıldıqdan sonra əməliyyat mənfəət göstəricisi alınır. Beynəlxalq mühasibat standartları sisteminə uyğun olan “direkt-kostinq” sistemi verginin hesablanması və xarici hesabatın tərtibi üşün istifadə olunmur. Lakin bu sistemin praktiki əhəmiyyəti aşağıdakılardan ibarətdir:

1.Ondan istifadə etmək istehsalın həcmi, məsrəflər və gəlirlər arasında qarşılıqlı əlaqəni   operativ öyrənməyə, imkan verir, deməli işgüzar aktivlik dəyişdikdə ayrı-ayrı xərc növlərinin yaxud maya dəyərinin hərəkətini proqnozlaşdırmaq olar. 

2. Bazar münasibətləri şəraitində rəhbərlik daimi xərclərin həcmindən asılı olmayaraq, ayrı-ayrı  məhsul növlərinin istehsalına baş çəkməyi bilməlidir. Buna görə idarəetmə uçotunun  prinsiplərindən biri kimi “direkt-kostinq” sistemi həyata keçirilir.

3.Məhsulların qiymətinin aşağı həddi (dəyişən xərclərin səviyyəsinə qədər) müəyyən edilir.

4.Əhəmiyyətli dərəcədə normalaşdırma, planlaşdırma, uçot və nəzarət sadələşir, məsrəflərin miqdarı kəskin dərəcədə  ixtisara düşür Nəticədə maya dəyəri daha təhlil edilə bilən olur, ayrı-ayrı xərc maddəsi isə - daha nəzarətedici olur. 

5.Qeyri müstəqim xərclərin bölüşdürülməsi üzrə çox zəhmət tələb edən işlər çıxarılır.

6.Müəssisənin möhkəmlik ehtiyatını və zərərsizlik həddini müəyyən etmək imkanı olur.

7. Daimi məsrəflərə nəzarət həyata keçirilir.

Lakin”direkt-kostinq” sisteminin əsas üstünlüyü ondan ibarətdir ki, o idarə olunma xərclərinin mühüm vəzifələrini  həll etməyə imkan verir.

“Direkt-kostinq” sisteminin üstünlükləri və yaxşı cəhətləri ilə yanaşı nöqsanları da vardır:

1. Hazır məhsulların və başa çatmamış ehtiyatların maya dəyəri ucuzlaş-dırılmış olur.

2.  Mövcud vergi qanunvericiliyinə əsasən lazım olan məhsulların tam maya dəyərinin hesablanması mümkün olmur.

3. Xərclərin daimi və dəyişənə bölünməsində çətinlik yaranır.

Xərclərin operativ uçotu əlamətinə görə faktiki maya dəyərinin uçotu sistemi və  “standart kostinq” sistemi fərqlənir.

Faktiki maya dəyərinin uçotu sistemi yerli müəssisələrdə genişlənmiş və ənənəvi şəkil almışdır. İstehsala faktiki xərclərin uçotu aşağıdakı prinsiplər üzrə aparılır:

- mühasibat uçotunun hesablar sistemində istehsala ilkin xərclərin tam əks etdirilməsi;

- istehsal prosesində meydana gəlmə anında xərclərin uçot qeydiyyatı;

-istehsalın növləri, xərclərin xarakteri, əmələ gəlmə yerləri, uçotun obyektləri və xərc təmsilçiləri üzrə xərclərin  məhdudlaşdırılması;

- xərclərin onların uçot obyektlərinə faktiki aid edilməsi və kalkulyasiya edilməsi;

- faktiki göstəricilərin plan göstəriciləri ilə müqayisə edilməsi.

Hesabat dövrünün faktiki xərclərinin həcmi faktiki istifadə olunan resurs-ların miqdarını onların faktiki qiymətinə vurmaq yolu ilə müəyyən edilir.

Faktiki maya dəyəri üzrə uçotun hesablamalarının sadə olması daha aydın görünür. Lakin bu  sistem əhəmiyyətli dərəcədə nöqsanlara da malikdir:

-tam maya dəyərinin uçotu itkinin aradan qaldırılması üçün heç bir vasitə deyil; 

-mühasibat informasiyaları ilə idarəetmə heyətini operativ təmin edə bilmir, belə ki, məhsulun maya dəyəri haqqında məlumatlar hesabat dövründən sonra təqdim olunur.

Müstəqim istehsal xərclərinin nizamlanmasına yönəldilmiş idarəetmə uçotu sistemi  istehsalın başlanmasına qədər faktiki xərclərin uçotu və kalkulyasiya standartlarının tərtib edilməsi yolu ilə standartlardan kənarlaşma müəyyən edilir və bu “standart kost” adını almışdır.

“Standart” – məhsul vahidinin istehsalı üçün material və əmək məsrəflərinin miqdarı yaxud əvvəlcədən məhsul, iş, xidmət vahidi istehsalına material və əmək məsrəflərinin hesablanmasıdır; “Kost” – bu məhsul vahidinin hazırlanmasına çəkilən istehsal xərclərinin pul ilə ifadəsidir.

“Stadart-kost” sistemi fikri onunla nəticələnir ki, uçota nə daxil olmuşdur, bu əsas götürülmür, uçota nə daxil edilməlidir fikri əsas götürülür. Bu sistemin əsas vəzifəsi – müəssisənin  mənfəətində itki və kənarlaşmanın uçotudur.

 “Stanart-kost” sisteminin xarakterik xüsusiyyətləri aşağıdakılar hesab olunur:

- vəsaitlərin xərclənməsi prosesində standartlardan kənarlaşmanın əsası onları  sənədlərlə əsaslandırmadan, xüsusi hesablarda aparılan mühasibat yazılışıdır. İdarəedənlərin qarşısında kənarlaşmanı sənədlərlə əsaslandırmamaq vəzifəsi durur, lakin onları buraxmamaq şərti ilə;

-  aşkar edilmiş kənarlaşmanı mühasibat uçotunda bütün müəssisələr əks etdirmir, ancaq onlardan  bəziləri cari standartlardan istifadə edirlər;

-  standartlardan kənarlaşmanı əks etdirmək üçün xüsusi sintetik hesablar ayrılır.

“Standart- kost” sistemi özündə müstəqim məsrəflərin idarəetmə vasitəsidir. Qərb uçotunda bu sistemin bir neçə variantından istifadə olunur.

1. Xərclər “İstehsalat” hesabının debetində toplanır və standart qiymət üzrə qiymətləndirilir, hazır məhsullar bu hesabın kreditindən silinir, bitməmiş istehsalat standart qiymət üzrə qiymətləndirilir. Kənarlaşma ayrıca uçota alınır və 46  №-li “Məhsul (iş, xidmət) satışı” hesabının debetinə silinir.

2.Xərclər 20 №-li “Əsas istehsalat” hesabının debetində yekunlaşır. Hazır məhsullar faktiki maya dəyəri ilə qiymətləndirilir və bu hesabın kreditindən standart qiymət üzrə silinir. Bitməmiş istehsalat bu və ya digər tərəfə faktiki xərclərdən kənarlaşma  nəzərə alınmaqla standart qiymət üzrə qiymətləndirilir. Kənarlaşma 46 №-li hesaba silinir.

Xərclərin idarə edilməsi məqsədi ilə, bu kənarlaşma nə dərəcədə əhəmiyyətlidirsə həmişə nəzərdən keçirilir, onlar uçota alınır; onlar nəyi göstərir,istehsala xərclərin təhlilində aşkar edilmiş kənarlaşma nə qədər əhəmiyyətlidirsə onda hansı problemi həll etmək lazım gəlirsə onlar istifadə oluna bilər.  

“Standart-kost” sisteminin üstünlüyü ondan ibarətdir ki, o müəssisənin mənfəətinin aşağı salınmasını, itkilərin aradan qaldırılmasını aşkar etməyə, gələcək  “Standart-kost”  sisteminin üstünlüyü ondan ibarətdir ki, o müəssisənin mənfəətinin aşağı salaınmasını, itgilərin aradan qaldırılmasını aşkar etməyə, gələcək üçün xərcləri proqnozlaşdırmağa, kalkulyasiya ilə əlaqədar uçot işlərini minimuma endirməyə imkan verir; istehsal maya dəyəri haqqında düzgün məlumatlar menecerə təqdim olunur və onun əsasında satış şöbəsi satışın həcmini planlaşdıra bilir və optimal qiyməti müəyyənləşdirə bilir.

“Standart-kost” sistemi mahiyyəti üzrə yerli normativ uçot sisteminə yaxındır, “Standart-kost” onun nümunəsidir.

Fərq ondan ibarətdir ki, normativ xərclər keçmiş təcrübənin əsasında müəyyən edilir, standart xərclər isə gələcək proqnoza əsasən müəyyən edilir.

Normativ maya dəyərinin uçotu sistemindən istifadə edən  müəssisələr 37 №-li “Məhsul (iş, xidmət) buraxılışı” hesabını tətbiq edir. Hesabat dövrü ərzində mühasibat uçotunda əgər hazır məhsul buraxılırsa 37 №-li hesabın krediti və 40 №-li “Hazır məhsullar” hesabının debeti üzrə yazılış aparılır, əgər iş yerinə yetirilirsə yaxud xidmət göstərilirsə normativ maya dəyəri üzrə 46 №-li “ Məhsul (iş, xidmət) satışı hesabının debeti və 37 №-li hesabın krediti üzrə yazılış aparılır.
 Hesabat dövrünün axırında bitməmiş istehsalın həcmi müəyyən edildikdən sonra anbara təhvil verilən hazır məhsulların yaxud yerinə yetirilən işlərin (göstərilən xidmətlərin) faktiki maya dəyəri hesablanır və bu 37№-li hesabın debetində və 20,23№-li hesabların kreditində əks etdirilir.

37  №-li hesabın debeti və krediti üzrə eyni həcmdə, məhsulun (iş, xidmət) həcmi üzrə əks etdirilir, lakin müxtəlif qiymətləndirmə aparılır: debetdə - faktiki maya dəyəri üzrə, kreditdə - normativ maya dəyəri üzrə əks etdirilir

40 № -li hesabın debet dövriyyəsi kredit dövriyyəsi ilə müqayisə olunduqda faktiki maya dəyərinin normativ maya dəyərindən kənarlaşma aşkar edilir və 37 №-li  hesabdan, kənarlaşmanın xarakterindən asılı olaraq əlavə yazılış yaxud storno yolu ilə 46 №-li hesabın debetinə silinir.

37 №-li hesab məhsulun tam maya dəyərinin uçotunda və maya dəyərinin ucuzlaşması uçotunda( dəyişən xərclər üzrə) tətbiq edilə bilər, bu da qərbin oxşar “standart-kost” sistemi, normativ uçotun müəssisədə təşkili əlamətindən ortaya çıxır. O, daimi və dəyişən xərclərin ayrılıqda  aparılan uçotu variantının əlaqələndirilməsində yerli uçotda normativ uçotun və “direkt-kosinq” sisteminin ünsürlərinin inteqrasiyasında real imkanlar açır.
İdarəetmə uçotunu təşkil etdikdə məsrəf, xərc, sərf edilmə anlayışlarını, həmçinin xərclərin təsnifatının uçota alınmasını bilmək lazımdır.

Məsrəf, xərc,  sərf edilmə  anlayışlarını aşağıdakı kimi göstərmək olar:

- istehsal məsrəfləri – istehsala və məhsul (iş, xidmət) satışına əmək məsrəfləri;

-  xərc – gəlirin alınmasına yönəldilmiş, müəssisə fəaliyyətinin təşkili üşün aparılmış iqtisadi cəhətdən həqiqi məsrəf hissəsidir. Mahiyyəti üzrə xərc satılan məhsulların (işlərin, xidmətlərin) maya dəyərini xarakterizə edir;

- sərf edilmə ( xərcləmə)  -  bu vəsaitlər əmtəə-materal qiymətlilərin alınması üçün xərclənir, gələcəkdə gəlir gətirə bilən, müəssisənin aktivi kimi balansda əks etdirilir.

Müəssisə fəaliyyəti gedişində meydana çıxan xərclər mühasibat uçotunun beynəlxalq standartlarına uyğun özündə məsrəflərə və zərərlərə daxildir.

Yerli praktikada, “məsrəflər”, “xərclər” və “sərf edilmə (xərclənmə)” anlayışları eyni anlayışlardır. Məsrəflərin xarakteristikası üçün, bilavasitə istehsal ilə əlaqədar olan, ”istehsala məsrəflər” termini işlənir.

Məhsulların planlaşdırılması, uçotu və maya dəyərinin kalkulyasiyası üzrə normativ sənədlərlə istehsala məsrəflər təsnifləşdirilir:

1. xərclərin tərkibinə görə - birelementli və kompleks xərclərə;

2.xərclərin növlərinə görə - iqtisadi cəhətdən oxşar elementlər və kalkulyasiya maddələrinə;

3. təyinatına görə - əsas və üstəlik xərclərə;

4. istehsalın həcminə olan münasibətə görə - daimi və dəyişən xərclərə; 

5. xərclərin məhsulun maya dəyərinə aid edilməsi üsuluna görə - müstəqim və qeyri müstəqim xərclərə;

6. planı əhatə etmə dərəcəsinə görə - planlaşdırılan və planlaşdırılmayan xərclərə.
 İdarəetmə uçotunu təşkil etdikdə onun əsas funksiyalarını nəzərə almaq lazımdır.

1.İdarəetmə uçotu – bu bütün səviyyələrdə təmin edilmək üçün lazımı qəbul edilmiş informasiya üçün yönəldilmiş idarəetmə informasiya sistemlərinin bir hissəsidir.

2.Tənzimləmə funksiyası (qəbul edilmiş idarəetmə qərarı) qiymət siyasətinin müəyyən edilməsi, becərilmiş kənd təsərrüfatı məhsullarının çeşidinin formalaşması, faktiki yerinə yetirilmənin tərtib edilmiş istehsal planından kənarlaşmasına öz vaxtında qəbul edilmiş qərar kimi məsələlərlə əlaqədardır. Məsələn, bitki məhsulu yığımı dövründə işçi qüvvəsinin, materialların (toxumun, yemin, yanacağın, ehtiyat hissələrinin, mineral gübrələrin , bitkilərin və heyvanların mühafizə vəsaitləri və s.) çatmaması.

3.İstehsalat sahələrinə və ayrı-ayrı icraçılara (sağıcılar, mala baxanlar, tərəziçilər, bağçılar və s.) edilən xərclərə nəzarət.

İdarəetmə uçotunun təşkilində əks etdirilmiş ayrı-ayrı uçot növlərinin yerinə yetirilməsi az rol oynamır:

-bütün istehsalat mərhələlərinin keçməsini;

-informasiyaların istifadəsini müəyyən mərhələlərə ayırmaqla xərclərin yığılması;

-müvafiq sənədlərlə nizama salınmış, xərclərin kalkulyasiya edilməsi.

Hazırda harada uçotun funksiyaları idarəetmə uçotu sisteminin avtomatlaşmasını nəzərə almaqla yerinə yetirilirsə, quraşdırılmış istehsal şəklində iri müəssisələrdə idarəetmə uçotunun təşkilinin bəzi xüsusiyyətlərini öyrənmək olar. Belə ki, idarəetmə uçotunun avtomatlaşması aktivlərin faktiki vəziyyəti, gəlirlər, xərclər, pul vəsaitləri haqqında informasiyaların rəhbərlik tərəfindən dərhal alınmasına imkan verir.

4. İdarəetmə, maliyyə və vergi uçotunun qarşılıqlı əlaqələri və

fərqləri

İdarəetmə uçotuna idarə daxili üçün lazım olan maliyyə uçotunun bir hissəsi (xarici istifadəçilər üçün məhsul istehsalına məsrəflər haqqında hesabatın tərtib edilməsi) və istehsalat uçotu daxildir. Məsələn, kənd təsərrüfatı müəssisələrinin illik mühasibat (maliyyə) hesabatının tərkibinə nümunəvi hesabat formaları ilə yanaşı Kənd Təsərrüfatı Nazirliyi tərəfindən hazırlanmış  məxsusi hesabat formaları da daxil edilir. Məxsusi hesabat formalarının vəzifələri idarəetmə uçotunun məlumatları üzrə doldurulur:

-kənd təsərrüfatı müəssisələrinin məhsullarının satışı (7-KT №-li forma);

-əsas istehsala məsrəflər (8-KT №-li forma);

-bitkiçilik məhsulları istehsalı və maya dəyəri (9-KT №-li forma);

-heyvandarlıq məhsulları istehsalı və maya dəyəri (13-KT №-li forma). 
Belə hesabatlarda olan informasiyaları istehsalat nəticələri üçün menecerlər istifadə edirlər.

Mühasibat ətraflı və özvaxtında informasiyaların alınması üçün maliyyə uçotunu aparmaqla yanaşı vergitutma məqsədi üçün vergi uçotunu da aparır.

Odur ki, idarəetmə, maliyyə və vergi uçotu arasında xeyli fərq vardır:

1.VM-nin 10-cu fəslində göstərilmiş vergitutma məqsədi ilə təsərrüfat əməliyyatlarının qruplaşdırılması qaydası və uçotu, bu obyektlərin mühasibat uçotu qaydasından xeyli fərqlənir.

2.Vergi uçotunun analitik qeydləri – bu mühasibat (maliyyə) uçotu hesabları üzrə bölüşdürülməmiş, Vergi Məcəlləsinin X fəslinə uyğun qruplaşdırılmış, hesabat (vergi) dövrü ərzində vergi uçotu məlumatlarının sistemləşdirilmiş icmal formasıdır. Daha doğrusu mühasibat uçotunda əməliyyatların və məsrəflərin uçotu qaydası vergi uçotunun analitik qeydlərində əks etdirilən məlumatlarla uyğun olmaya bilər.

3.Vergi uçotunda – satışdan olan gəlirlər, satışdankənar  gəlirlər (xərclər) üzrə meydana gələn fərq məbləğlərinin aid edilməsi nəzərdən keçirilir, mühasibat uçotunda isə fərq məbləği satışdan olan gəlirlərin tərkibində uçota alınır.

4.VM-nin X fəslində “istehsala və satışa çəkilən xərc məbləğinin müəyyən edilməsi qaydası” müəyyən edilmişdir ki, onlar müstəqim və dolayı xərclərə bölünür. Lakin onlar maya dəyəri elementi üzrə xərclərin qruplaşdırılmasına əsasən, mühasibat uçotunda olduğu kimi konkret məhsul növlərinə dair göstərilən xərclərinə əsasən mühasibat prinsipi üzrə bölünür. Müstəqim xərclərə aid olunur: material xərcləri və amortizasiya ayırmaları, qalan bütün xərclər dolayı xərclərdir və hesabat (vergi) dövründə istehsaldan və satışdan gəlirin azalmasına tam həcmdə aid edilir. Həmin vaxtda müstəqim xərc məbləği ancaq hesabat dövründə qismən satışdan olan gəliri azaldır.

Satışdan gəliri azaldan müstəqim xərc məbləğindən bitməmiş istehsal qalıqlarına aid olan xərc məbləğləri hesabat dövründə satılmayan yüklənmiş və anbarda olan hazır məhsullar çıxılır.

Həmin vaxtda adi fəaliyyət növü ilə əlaqədar, bütün xərcləri  nəzərə almaqla satılan məhsulların maya dəyərini və bu qaydaya uyğun  müəyyən olunmuş maliyyə nəticəsini mühasibat uçotunu təşkil edən müəssisə, xərclərin vergi uçotunu başqa cür aparmalı olur, yəni uçotun yeni paralel sistemi aparılır.

5.Bank kreditinə görə faizlərin ödənişi üzrə xərclər-satılan və satılmayan mallar arasında bölüşdürülməməlidir, onlar əməliyyat xərclərinin tərkibində mühasibat uçotunda əks etdirilir.

6.Müəssisələr iki uçot siyasətini (mühasibat və vergi) formalaşdırılmalıdır. 

İdarəetmə, maliyyə və vergi uçotu arasında qarşılıqlı əlaqə kiçik mövqeylərlə müəyyən olunur:

-təsərrüfat əməliyyatları xronoloji ardıcıllıqla əks etdirilir;

-müəssisə hüquqi şəxs şəkilində onun qeydiyyatı anından uçotu müntəzəm aparır;

-qeydlərə uyğun təsərrüfat əməliyyatları öz vaxtında əks etdirilir;

 -ilk və icmal sənədlər informasiyaları təmsil edən kağızlarda tərtib edilir;

-müəssisə əmlakı və öhdəlikləri pul ifadəsində (man.) uçot və hesabatda əks etdirmək üçün qiymətləndirmə aparır.

Xərclərin idarəetmə və maliyyə uçotu, xərclərin uçotunun vahid sistemi şəklində təşkil oluna bilər, istehsala məsrəflərin uçotu üzrə bu və ya digər hesablarda vahid məlumatlarla istehsala məsrəflərin uçotu təmin olunur və həmin məlumatlar maliyyə, idarəetmə və vergi uçotu üçün əsasdır;

Maliyyə və idarəetmə uçotu vahid mühasibat uçotunun bir hissəsi kimi bir-birindən asılı olmasını göstərir;

-qəbul olunan qərar üçün iki uçot növünün informasiyasından istifadə olunur;

-ilkin informasiyaların bir dəfə aparılması yalnız idarəetmə uçotu üçün xarakterik deyil, eyni zamanda maliyyə hesabatının tərtibi üçün xarakterikdir;

-maliyyə uçotunun ümumi prinsipləri idarəetmə uçotunda da tətbiq olunur;

-iki uçot növünün vahid uçot obyektləri vardır;

-uçotun vəzifələri və məqsədini müəyyən etmək üçün vahid üsuldan istifadə olunur:

-hər bir uçot növünə görə ümumi metodlardan (sənədləşmə, inventarizasiya, qiymət və kalkulyasiya, uçot obyektlərinin qruplaşdırılması, istehsal vahidlərinin hesabatı, müəssisənin daxili və xarici hesabatı) istifadə olunur.

Ümumi halda maliyyə uçotu müəssisə fəaliyyətinə nəzarət və verginin hesablanması üçün dövlətə lazımdır, həmçinin investorlar üçün vahid informasiya sahəsinin yaradılması üçün lazımdır. Buna görə hər hansı dövlət maliyyə uçotunun metodologiyasını qaydaya salır və onun aparılma qaydasını və hesabatın hazırlanmasını qaydaya salır.

İdarəetmə uçotu idarəetmə qərarlarını qəbul edən menecerə kömək edir, buna görə onun aparılma metodologiyası konkret müəssisənin biznesinin tələbatına cavab verir. Deməli, hər bir müəssisə üçün idarəetmə uçotu sisteminin qurulması vacibdir.

İdarəetmə və maliyyə uçotu arasında aşağıdakı fərqlər vardır:

1.Maliyyə uçotu nizama salınmış şəkildə məcburi olaraq hesabatın dövri olaraq təqdim olunmasına doğru yönəldilmişdir. İdarəetmə hesabatı ehtiyac olduqda təqdim olunur, hesabat formaları qaydaya salınır və hətta istehsal vahidlərində fərqlənə bilər. Bundan başqa, idarəetmə hesabatı yalnız bu şərtlə tərtib olunur ki, onun vergi xərci çox  olduqda hesabatdan istifadə əlverişlidir.

2.İdarəetmə qərarlarının qəbul edilməsi üçün informasiya məlumatlarının tez toplanmasını tələb edir, buna görə məlumatlar yarımçıq ola bilər.  Təxmini informasiyalar maliyyə uçotunun informasiyalarından ( burada informasiyalar düzgün olmalıdır)fərqli olaraq idarəetmə qərarlarının operativ qəbul edilməsi üçün kifayət edə bilər.

3. İdarəetmə və maliyyə uçotunu əhatə edən bizneslərin konturları fərqlidir. Onların tərkibinə müxtəlif hüquqi şəxsləri daxil etmək olar.

4. Maliyyə uçotu nə qədər müfəssəldirsə idarəetmə uçotu da müfəssəl ola bilər, bu idarəetmə qərarlarının qəbul edilməsi üçün bir o qədər lazımdır.

5. Maliyyə hesabatları 15 sentyabr 1995-ci il Azərbaycan Respublikası Maliyyə Nazirliyinin  “ Müəssisənin illik mühasibat hesabatları və onların tərtibi qaydaları”, 24 mart 1995-ci il “Mühasibat uçotu haqqında” Azərbaycan Respublikasının  Qanunu kimi qanunvericilik və digər normativ aktların tələblərinə - uçot qaydalarına uyğun tərtib olunmalıdır. Bu xarici istifadəçilərə təhlil üçün lazım olan göstəriciləri hesabat məlumatları ilə tutuşdurmağa və müqayisə etməyə imkan verir. İdarəetmə uçotu daxili qaydalar üzrə aparılır. Bu qaydalar idarəetmə qərarlarının qəbul edilməsi üçün daha uyğun gəlir.

6. Maliyyə hesabatları – müəssisənin artıq başa çatmış təsərrüfat fəaliyyəti əsasında tərtib edilir, idarəetmə hesabatlarının tərkibində isə proqnoz yaxud hələ başa çatmamış faktlar ola bilər. Bundan başqa, idarəetmə hesabatlarının tərkibində plan göstəriciləri də olur.

7. İnformasiyaların dairəsi. - Maliyyə hesabatları müəssisənin bütün fəaliyyəti haqqında informasiyaları ümumiləşdirir. İdarəetmə uçotu ayrı-ayrı bölmələrin fəaliyyətinin nəticələri, ayrı-ayrı məhsul, iş, xidmət növləri haqqında informasiyanı özündə əks etdirir.

8. Uçotun məqsədi. Xarici  istifadəçilərə informasiya üçün maliyyə hesabatının tərtibi məqsədi ilə maliyyə uçotu aparılır. İdarəetmə uçotunun vəzifəsi isə planlaşdırma, idarəetmə və nəzarət üçün informasiyaların toplanması və işlənməsini təmin edir.

9. İnformasiya istifadəçiləri. Təşkilatlarda (kreditorlar, vergi orqanları, səhmdarlar, büdcədənkənar fondlar və s.) müəyyən münasibəti olan hüquqi və fiziki şəxslər maliyyə uçotunun istehlakçılarıdır.

İdarəetmə uçotunun məlumatları müxtəlif səviyyələrdə məhsulların maya dəyərini müəyyən etmək, onun təhlili, məsuliyyət mərkəzinin cari hesabatının tərtib edilməsi, müəssisənin fəaliyyətinin uzunmüddətli planlaşdırılması üçün idarəetmə heyəti istifadə edir.

10. Uçotun prinsipləri. Maliyyə uçotu ümumi qəbul olunmuş qaydada mühasibat uçotunun norma və standartları əsasında aparılır. Bu, xarici istifadəçilərə informasiyaları uçot məlumatları ilə tutuşdurmağa və müqayisə etməyə imkan verir. İdarəetmə uçotunun prinsipi o qayda və üsulların seçilməsi ilə nəticələnir ki, onlar qəbul edilmiş qərarlar üçün əlverişli informasiyalar verir.

11.Uçotun strukturu. Maliyyə uçotunda biznes bərabərliyi vardır: aktivlər =öhdəliklər + xüsusi kapital. İdarəetmə uçotunda eyni bərabərlik yoxdur. Onun strukturunda üç obyekt növündən (gəlirlər, xərclər, aktivlər) istifadə olunur. Bu göstəricilərdən hər hansını  idarəetmə uçotu sistemi istifadə edir.

12. Qarşılıqlı münasibət vaxtı. Maliyyə hesabatlarında hesabat dövründə başa çatmış təsərrüfat əməliyyatları haqqında informasiyalar əks etdirilir. Bunlar planlaşmada və proqnozda idarəetmə uçotunda istifadə olunur. İdarəetmə uçotu 
başa çatmış və gələcəyə yönəldilmiş faktlar haqqında informasiyaları əhatə edir. Maliyyə uçotu “bu necə olmuşdur” vəzifəsini, idarəetmə  uçotunda isə “bu necə olmalıdır” vəzifəsini göstərir. Deməli idarəetmə uçotunda təxmini qiymətləndirmələr çox olur.

13. İnformasiyaların ifadə formaları. Maliyyə uçotunda təsərrüfat əməliyyatları pul ifadəsində qiymətləndirilir. Hesabat dövründə Baş kitabda bütün hesablar üzrə qalıqlar maliyyə hesabatının tərtibi üçün istifadə olunur.

İdarəetmə uçotunda çoxlu həcmdə informasiyalar natura ifadəsində (norma-saat, iş saatı, sentner, hektar və s.) göstərilir.

14. İnformasiyaların verilmə tezliyi. Maliyyə uçotunun yekunları üzrə hesabatlar müntəzəm (aylıq, rüblük, illik) hazırlanır. İdarəetmə uçotunda isə hesabatlar müxtəlif səviyyələrdə rəhbərin tələbi ilə onlara lazım olan vaxtlarda müntəzəm hazırlanır.

15. İnformasiyaların təqdim edilmə vaxtları. Maliyyə hesabatlarının təqdim edlmə vaxtları müəyyən edilmiş vaxtlardır, idarəetmə hesabatlarının təqdim edilmə vaxtlarını  müəssisənin müdiriyyəti müəyyən edir.

16. Uçotun aparılma metodları. Maliyyə uçotunun metodunun əsas elementləri hesab və ikili qeyd, sənədləşmə, inventarizasiyadır. Bu elementlər idarəetmə uçotunda heçdə həmişə istifadə olunmur.

17.  İnformasiyaların açıqlanma dərəcəsi. Maliyyə hesabatı – açılışı  , ictimai olması və kommersiya sirri göstərilmir. Adətən idarəetmə uçotunun informasiyaları müəssisənin kommersiya sirri sayılır, nəşr olunmamalıdır və məxfi xarakter daşıyır.

18  Məsuliyyət dərəcəsi. Maliyyə uçotunun aparılma qaydasının pozulma-sına və onun məlumatlarının təhrif olunmasına görə vergi orqanları tərəfindən cərimə sanksiyaları nəzərdə tutulur. İdarəetmə uçotunun məlumatları çox vaxt təxmini olur. Nəticədə müdiriyyət düzgün olmayan qərar qəbul edir, buna görə menecer inzibati məsuliyyət (töhmət, məzəmmət) daşıyır.

İdarəetmə prosesi planlaşdırma, nəzarət və tənzimləmə mərhələlərindən ibarətdir.

Rəhbərliyə hər bir mərhələdə informasiya tələb olunur. Bu informasiyalar idarəetmə uçotu sistemində hazırlanmalıdır.

Beləliklə, müəssisənin idarə edilməsi məqsədi ilə idarəetmə uçotunun aparılması üçün aşağıdakı sistemlər tələb olunur:

1.Büdcənin planlaşdırılması;

2.Pul vəsaitlərinin hərəkət smetasının planlaşdırılması;

3.İdarəetmə balansının planlaşdırılması;

4.Büdcə maddələri nöqteyi nəzərdən təsərrüfat fəaliyyəti faktları, pul vəsaitlərinin hərəkət planı maddələrinin və idarəetmə balansının əsasında informasiyaların toplanması;

5.İdarəetmə hesabatları.

İdarəetmə və maliyyə mühasibat uçotunun müqayisəli xarakteristikası

İdarəetmə uçotunun mahiyyətini yaxşı və əyani başa düşmək üçün idarəetmə və maliyyə uçotu arasında oxşarlığı və fərqləri göstərmək əlverişlidir.

Vahid mühasibat uçotunun hər iki uçot növündə bir-birindən asılı və bir birindən törəmə hissələri nəzərdə tutulur. Maliyyə uçotunun əksər elementlərini idarəetmə uçotunda tapmaq olar:

- maliyyə uçotunda və idarəetmə uçotunda eyni maliyyə əməliyyatlarına baxılır, təhlil edilir. Maliyyə uçotu sistemində xərc elementləri üzrə əks etdirilmiş məsrəf növləri haqqında məlumatlar (əmək haqqı, amortizasiya ayırmaları və s.) eyni zamanda idarəetmə uçotunda da istifadə olunur;

- idarəetmə uçotunun operativ informasiyaları ilk informasiyaların toplanmasının vahid qaydalarına müvafiq həyata keçirilir və maliyyə sənədlərinin tərtibi üçün istifadə edilir. Oxşarlığı müəyyən edən ən mühüm amil ondan ibarətdir ki, maliyyə və idarəetmə uçotunun məlumatları həm idarəetmə qərarı qəbul etmək, həm də müəssisənin bazar  strategiyası ilə bağlı qərarın qəbul edilməsində istifadə edilir;

- maliyyə uçotunun  ümumqəbul olunmuş prinsipləri idarəetmə uçotunda da tətbiq edilir;

- uçotun məqsədi və vəzifəsinin seçilməsinə vahid yanaşma;

- hər bir uçot növündə ümumi metodlardan istifadə (sənədləşmə, inventarizasiya, qiymət və kalkulyasiya, uçot obyektlərinin qruplaşdırılması, bölmənin hesabatı, müəssisənin daxili və xarici hesabatı)

Qeyd etmək lazımdır ki, iki uçot növünün birləşməsinin daha mühüm əlaməti ondan ibarətdir ki, onların informasiyaları qərarların qəbul edilməsi üçün istifadə olunur. Belə ki, maliyyə uçotunun məlumatları müəssisənin inkişaf perspektivinin qiymətləndirilməsində investorlara kömək edir. İdarəetmə uçotunun məlumatları qiymətin əmələ gəlməsi, xərclərin aşağı salınması və s. problemlərin həlli üçün istifadə olunur.

Bununla yanaşı maliyyə və idarəetmə uçotu arasında prinsipial fərqlər vardır. Bunlar aşağıdakı cədvəldə verilmişdir.

           Cədvəl 1.1

İdarəetmə və maliyyə uçotunun müqayisəli xarakteristikası

	Fərqləndirici əlamətlər
	İdarəetmə uçotu
	Maliyyə uçotu

	1. Qaydaya salın-   ma dərəcəsi 
	Hesabat formalarına dair dövlət tərəfindən qaydayasalma tələbləri və  standart formaların təqdim edilməsi yoxdur
	Hər bir müəssisə üçün uçotun aparılması məcburidir. Aparılma qaydası dövlət tərəfindən qaydaya salınır.

	2. İnformasiyanın düzgünlüyü
	İdarəetmə qərarlarının qəbul edilməsi üçün çox vaxt təxmini məlumatlardan istifadə olunur.
	Həyata keçirilmiş əməliyyatlarda düzgün informasiyalar əks etdirilir

	3.İnformasiyanın dairəsi
	Ayrı-ayrı məhsul, iş, xidmət növləri, eləcə də bütünlükdə müəssisə və ayrı-ayrı struktur bölmələrin fəaliyyətinin nəticələri barədə informasiyalar olur
	Bütün müəssisə fəaliyyəti haqqında informasiya ümumiləşdirilir



	4. Uçotun məqsədi
	Cari istehsalat-təsərrüfat fəaliyyətinə nəzarət, planlaşdırma, idarəetmə üçün informasiyaların toplanması və işlənilməsinin operativ təminatını nəzərdə tutmaqdır
	Xarici və daxili istifadəçilər üçün maliyyə hesabatının tərtibi məqsədilə aparılır. Maliyyə hesabatı tərtib olunduqda məqsədə nail olunmuş hesab olunur

	5.İnformasiya istifadəçiləri
	Müxtəlif səviyyələrdə idarəetmə heyəti
	Müəssisə ilə müəyyən münasibətdə olan hüquqi və fiziki şəxslər: kreditorlar, vergi orqanları, səhmdarlar və s.

	6.Əsas qayda
	Müəssisənin marağına səbəb olmasından, idarə  başçısının məqsəd və vəzifəsindən asılı olaraq təşkil edilir. Bu qaydanın yararlılığından asılı olaraq hər hansı daxili uçot qaydasına idarəetmə aparatı təşkil edildikdə nəzarət etmək olar.
	Mühasibat uçotunun norma və standartları əsasında ümumi qəbul olunmuş qaydada maliyyə uçotu aparılır ki, bu da xarici istifadəçilərə uçot məlumatlarının müqayisə edilməsinə və informasiyaların müqayisə edilməsinə imkan verir.



	7.Uçotun strukturası
	Üç növ obyektlərdən (gəlirlər, xərclər, aktivlər)istifadə olunur. Bazis bərabərliyi olmur.
	Bazis bərabərliyi vardır: aktivlər=öhdəliklər+xüsusi kapital

	8.Münasibat zamanı
	Başa çatdırılmış faktlar haqqında informasiyanı əhatə edir və gələcəyə çağırış olaraq müraciəti göstərmək ”Necə olmalıdır”
	Başa çatdırılmış təsərrüfat əməliyyatları haqqında informasiya əks etdirilir. Çağırışını göstərmək – “bu necə olub”

	9.Ölçü vahidi göstəricilərindən istifadə
	Bütün növ ölçü vahidlərindən –pul, natura, əmək ölçü vahidindən istifadə olunur (man.,hektar,sentner,iri buynuzlu mal-qara başla,iş saatı,əmək-günü,norma -saat,maşının iş saatı)
	Pul vahidi


	10.Dövri hesabatların tərtib edilməsi
	Hesabatlar ehtiyac olduqca hər ay, hər həftə, hər gün, bəzən müxtəlif  səviyyələrdəki rəhbərlərin tələbi ilə təcili tərtib olunur.
	Müəssisə tam maliyyə hesabatını ilin yekununa görə, kiçik maliyyə hesabatını isə rüb üzrə tərtib edir.

	11.Məsrəflərin qruplaşdırılması
	Məsrəf maddələri nöqteyi nəzərindən məsrəf uçot obyektləri üzrə. Qruplaşdırma  çağırışı sualına cavab vermək: resurslar harada və nəyə istifadə olunub?
	İqtisadi elementlər üzrə. Qruplaşdırma çağırışı sualına cavab vermək: hesabat dövründə istehsala nə xərclənib? 

	12.Uçotun aparılma metodları
	Uçot metodunun əsas elementləri – hesab və ikili qeyd, sənədləşmə,inventarizasiyadır (az hallarda)
	Uçot metodunun əsas elementləri hesab və ikili qeyd , sənədləşmə, inventarizasiyadır.

	13.İnformasiyanın açıq saxlanma dərəcəsi
	Adətən informasiya müəssisənin kommersiya sirri sayılır, o mətbuata verilmir və məxfi xarakter daşıyır
	İnformasiya mətbuata verilir və kommersiya sirri sayılmır.

	14.Uçotun düzgün aparılmasına məsuliyyət
	İntizam məsuliyyəti (töhmət, məzəmmət və s.)
	Maliyyə uçotunun aparılması qaydasının pozulmasına və onun məlumatlarının təhrif edilməsinə görə cərimə sanksiyaları nəzərdə tutulur


5. İdarəetmə uçotunun prinsipləri.

İdarəetmə uçotunun prinsiplərinə aid edilir: müəssisə fəaliyyətinin fasiləsizliyi; planlaşdırma və  uçot üçün vahid ölçü vahidindən istifadə; müəssisə bölmələrinin fəaliyyətinin nəticələrinin qiymətləndirilməsi; idarəetmə məqsədilə ilkin və aralıq informasiyalardan ardıcıllıq yolu ilə keçən və təkrarən istifadə edilməsi; daxili hesabat göstəricilərinin formalaşması; kommersiya fəaliyyətində məsrəflərlə, maliyyə ilə idarəetmənin büdcə metodunun tətbiqi; dolğunluq və analitiklik; dövrilik.

Müəssisə fəaliyyətinin fasiləsizliyi  - müəssisə yarandığı gündən ləğv edildiyi günədək bütün fəaliyyəti dövründə mühasibat uçotunun fasiləsiz həyata keçirilməsi, ləğvetmə zamanı mühasibat uçotunun xüsusi qaydası tətbiq olunur. Bu prinsipi uzunmüddətli problemlərin həllində (xammal və materialların göndərilməsi, məhsul istehsalının rəqabətqabiliyyətli olmasının və s.-nin təhlilində) informasiya təminatı üçün mühasibləri maraqlandırır.

Vahid  plan-uçot ölçü vahidindən istifadə  planlaşdırma və uçot arasında birbaşa və əks əlaqəni təmin edir, onların köməyi ilə müəssisə üçün bütün uçot sisteminin metodologiyasının işlənib hazırlanması üçün  real imkanlar yaranır. Onların vasitəsi ilə idarəetmə uçotunun maliyyə uçotu ilə əlaqəsi istehsala məsrəflər və məhsul çıxımı hissəsində izlənilir. Müəssisənin struktur bölməsinin fəaliyyətinin nəticəsini qiymətləndirmək, istehsaldan məhsulun satışına qədər hər bir bölmənin təmayülünün və perspektivinin müəyyən edilməsi qabaqcadan nəzərdə tutulur.
İnformasiyaların ardıcıllıq yolu ilə keçmə və təkrarən istifadə prinsipi idarəetmə qərarları üçün minimum miqdarda məlumatlardan maksimum  lazımi miqdarda informasiyaların alınmasına imkan verir.

İdarəetmə uçotu daxili hesabat göstəricilərinin formalaşdırılmasına malik olur:

- köməkçi istehsalat hesabatlarında, ilkin sənədlərdə informasiya sıfır səviyyəsində olur;

-  birinci məqamda anbar təsərrüfatının, mühasibatın, istehsalat bölmələrinin və s. icmal sənədlərində informasiya qruplaşdırılır;

-  sonrakı məqamda – struktur bölmələrdən daxil olan və onun plan-iqtisad hesabat sənədləşməsində, dispetçer şöbəsində, mühasibatda əmələ gələn icmal informasiyaları ümumiləşdirilir.

-  Dolğunluq və analitiklik prinsipi  o deməkdir ki, hesabatda göstərilən təhlil üçün əlverişli şəkildə olmalıdır, əlavə analitik işləmələrin aparılması tələb olunmalıdır.

-  Dövrilik prinsipi o deməkdir ki, menecerin sorğusundan sora, dərhal qısa vaxtda informasiyanı təqdim etmək lazımdır ki, vaxtında düzgün qərar qəbul olunsun.

İdarəetmənin büdcə metodu prinsipi planlaşdırma, nəzarət və nizamlama vasitəsi kimi iri müəssisələrdə istifadə olunur.

İdarə uçotunu aparan mühasibin – analitikin funksiyaları

Mühasibat uçotunun ayrılıqda yarım sistemi kimi müəssisədə idarəetmə uçotunun təşkilində mühüm şərtdən biri kadr təminatıdır. İdarəetmə uçotunun aparılması üçün ixtisaslı mühasib-analitik tələb olunur Mühasib-analitik yalnız təsərrüfat əməliyyatlarının qeydiyyatı ilə məşğul olmur, eyni zamanda onlar müəssisənin idarə edilməsində iştirak edir. Bu planlaşdırmadan ibarətdir və onun fəaliyyəti stimullaşdırılır.

Mühasib-analitik planlaşma mərhələsində istehsalat bölmələrinin (büdcənin) işlənib hazırlanmasında iştirak edir. Həmin plan təsdiq edilmək üçün rəhbərliyə verilir və gələcəkdə ümumi plana çevrilir. Büdcənin tərkibində olan informasiyalar, düzgün gəlirlər və xərclər haqqında olan məlumatlardan ibarət olmalıdır.  Planı mühasib-analitik cavabdehlik mərkəzinin rəhbəri ilə birlikdə işləyib hazırlayırlar. Planlar aşağıdan yuxarıya işlənib hazırlanır. Mühasib-analitik daha çox rentabelli məhsul növlərini aşkara çıxarır, optimal qiymətləri, mümkün satış bazarını tövsiyə edir, müəssisənin istehsal proqramının müzakirəsində iştirak edir. Hazırkı mühasib-analitik operativ mühasibat uçotunun metodlarını, planlaşma və maliyyə təhlilini mənimsəməlidir.

Nəzarət mərhələsində mühasib-analitik hər bir cavabdehlik mərkəzində planlaşdırılmış və əldə olunmuş nəticələrin müqayisəli təhlilini aparır. Nəticədə kənarlaşma aşkar edilir, onun səbəbləri müəyyən edilir. Beləliklə hesabat dövrünün axırında mühasib-analitikin hazırladığı hesabatlar, cavabdehlik mərkəzinin rəhbərliyinin fəaliyyətini qiymətləndirməyə, eləcə də hansı sahədə plan göstəricilərinin yerinə yetirilməməsini müəyyən etməyə imkan verir.

Onların icrasına dair bu planlar və hesabatlar bütün müəssisə heyəti fəaliy-yətini stimullaşdırır. Planda olan göstəricilərə nail olunmalıdır. Menecerlər onlarla, onların qarşısında duran vəzifələrlə tanış olur. Mühasib-analitik bir tərəfdən tərtib olunmuş hesabatın doğruluğu üçün rəhbərlik qarşısında cavabdehlik daşıyır, digər tərəfdən planlaşdırma və işlərin yekunlaşdırılmasında cavabdehlik mərkəzinin müdirinə kömək göstərir.

Bununla yanaşı mühasib-analitik idarəetmə uçotunun məlumatlarını mətbuatda yaymamalıdır. Məlumatların yayılması rəqib-müəssisələrin xeyrinə ola bilər. Təcrübəli  mühasib-analitiklərin rəftarının etik normaları bu kateqoriyadan olan uçot işçilərinin xidmət vəzifələrinə daxil edilməsi tövsiyə edilir.

Mühasib-analitiklərin  peşəkarcasına rəftarının etik normaları.

1. Ümumi qayda

İdarəetmə uçotu uçot prosesini idarəetmə prosesi ilə əlaqələndirir. İdarəetmə funksiyaları verilmiş mühasiblərə,  mühasib-analitik deyilir. Planlaşma, nəzarət və stimullaşdırma idarəetmə kimi formalaşır.

Mühasib-analitik planlaşdırma mərhələsində müəssisənin büdcəsinin ayrı işlənilməsində iştirak edir. O, müəssisənin istehsal proqramının müzakirəsində iştirak edir, daha rentabelli məhsul növlərini aşkar edir, optimal qiymətləri və mümkün olan satış bazarını tövsiyə edir.

Mühasib-analitikin iştirakı olmadan  nəzarət prosesi mümkün deyil. Hesabat dövrü qurtardıqda mühasib-analitik hər bir cavabdehlik mərkəzində planın (büdcənin) icrası haqqında hesabat tərtib edir və bununla planlaşdırılmış və əldə olunmuş nəticənin müqayisəli təhlili aparılır.

Mühasib-analitiklərin hazırladıqları büdcələr və onların icrası haqqında hesabatları müəssisənin fəaliyyətini stimullaşdırır. Plan göstəricilərinə nail olunmalıdır, yəni plan göstəriciləri yerinə yetirilməlidir.

Müəssisənin idarə olunmasında mühasib-analitikin əsas vəzifəsi və böyük rolunu nəzərə alaraq, onların peşə fəaliyyəti səlahiyyət, obyektivlik, düzlük, informasiyanın gizli saxlanılması kimi müəyyən olunmuş etik normalara uyğun olmalıdır.

2. Peşəkar rəftarlıq normaları

A.  Səlahiyyət

Mühasib-analitiklər öz sənətinə qulluq edir və müəssisə qarşısında, öz sənəti qarşısında və özünün qarşısında məsuliyyət daşıyır. Onların fəaliyyəti aşağıdakılardan ibarətdir:

- peşə fəaliyyətini yüksək səviyyədə saxlamaq məqsədilə özünün bilik və bacarığını daim təkmilləşdirmək;

- mövcud normativ sənədlərə uyğun özünün peşə vəzifəsini icra etmək;
- hazırlanmış hesabatların real olması və cavabdehlik mərkəzinin müdirinə planlaşmada və onların işlərinə yekun vurulmasında köməklik göstərmək.

                                             B. Obyektivlik

Mühasib-analitiklər informasiyaların tam və düzgün məlumat verilməsinə və çox mühüm informasiyaların açıqlanmasına məsuliyyət daşıyır və təqdim olunan hesabatların, fikirlərin, tövsiyələrin, proqnozların başa salınması üçün istifadəçilərə təsir etmə qabiliyyətinə malikdirlər.

                                             V.  Düzlük 

Mühasib – analitiklər peşə fəaliyyətini icra etdikdə məsuliyyəti  üzərinə götürür. Aşağıdakıların düzlüyünə fikir verilməlidir:

-  əlverişli və əlverişli olmayan informasiyaları və peşə cəhətdən qiymətləndirməni, mülahizəni rəhbərlik heyətinə öz vaxtında məlumat vermək;

- tərəflərin faktiki qarşılıqlı təsirindən yaxud zahiri münaqişədən qaçmaq və hər hansı mümkün  münaqişə haqqında müvafiq tərəflərə xəbərdarlıq etmək;

- peşə rəftarının etik normalarının pozulmasına səbəb olan hər hansı tədbirlərdə iştirak etmək;

- qanunsuz hərəkətin həyata keçirilməsinə təsir edən hər hansı ələ almadan imtina etmək;

- sənətin ləkələnməsinə  səbəb olan hər cür tədbirdən qaçmaq;

- təşkilatın qanuni məqsədlərinin nailiyyətlərinin pozulmasına hər hansı vəziyyətdə razılaşmamaq.

Q. İnformasiya sirrini gizli saxlamaq

Mühasib- analitiklər öhdəsinə götürür:

-uçot işlərinin gedişində alınan informasiyaları (mal göndərənin üstün olması, satış bazarı, müəssisənin perspektiv inkişafı) gizli saxlamağı, aləmə yaymamağı;

- işdə informasiyanın gizli saxlanmasına riayət edilməsi haqqında lazım gəldikcə rəhbərliyə məlumat vermək və bu prosesə nəzarət etməyi.
6. Sintetik və analitik hesablar səviyyəsində idarəetmə uçotunun qurulma sistemi

Bazar iqtisadiyyatının sabit inkişafının maliyyə-iqtisadi şəraitinin əsaslarından biri kapitalın nominal deyil real saxlanılması prinsipinə riayət olunmasıdır.

Yalnız xərclər və ehtiyatlar haqqında doğru və operativ uçot informasiyaları, müəssisəyə - idarəetmə uçotunun aparılması vasitəsi ilə istehsal prosesində mateial-əmək məsrəflərinin həcmini və  səmərəli istifadəni obyektiv qiymətləndirməyə imkan verir. İdarəetmə uçotu hesablar sistemindən alınan uçot məlumatları, müəssisə xərclərini və onun istehsal-maliyyə fəaliyyətinin nəticələrinin müqayisə olunmasını təmin etməlidir.

Ədəbiyyatlarda (Q.Molisoviçə görə) məsrəflərin uçotunun iki variantı tövsiyə olunur: birinci variantda  - xərclərin əmələ gəlmə yerləri və digər əlamətlər, həmçinin məhsulların (işlərin, xidmətlərin) maya dəyəri, xərc maddələri üzrə xərclərin qruplaşdırılması üçün 20-29 №-li hesablardan  istifadə etmək .İkinci variantda 30-39 №-li hesablarda xərc elementləri üzrə xərclərin uçotu üçün hesabları tətbiq etmək. Bu variantda xüsusi açılan hesabların köməyi ilə elementlər və maddələr üzrə xərclərin qarşılıqlı uçotu təmin olunur. 20-39№-li hesabların tərkibi və istifadə metodikasını müəssisə Respublika Maliyyə Nazirliyinin tövsiyə etməsi əsasında idarəetmənin quruluşu və metodları, istehsalın xüsusiyyətlərini nəzərə almaqla sərbəst müəyyən edir. Sintetik hesablar səviyyəsində idarəetmə uçotunun qurulması sisteminin müəyyən edilməsində müəyyən tələbi nəzərə almaq lazımdır. Belə ki, adi fəaliyyət növü üzrə xərcləri formalaşdırarkən, onların elementlər üzrə qruplaşdırılması təmin olunmalıdır. Müəssisə idarəetmə uçotu məqsədi üçün xərc maddələri üzrə xərclərin uçotunu özü sərbəst müəyyən edir, xərc elementlərinin siyahısı ciddi olaraq müəyyən olunur. Adi fəaliyyət növü üzrə xərclər , yəni həmin xərclər 46 № - li “Məhsul (iş, xidmət) satışı” hesabı vasitəsi ilə formalaşan xərc elementləri (material məsrəfləri, əmək haqqı məsrəfləri, sosial ehtiyaclara ayırmalar, amortizasiya, sair xərclər) əks etdirilir. Beləliklə, müəssisə 20-29 yaxud 20-39 № -li hesabları tətbiq etməklə sintetik hesablar səviyyəsində idarəetmə uçotunun qurulması sistemini özü müəyyən edir.

İdarəetmə uçotunda ən sadə üsul sintetik mühasibat uçotuna yazılışların ümumi yazılış sistemində məhsul istehsalına xərclərin əks etdirilməsidir (xərclərin əks etdirilməsi üzrə əməliyyatlara ayrı-ayrı hesabların müxabirləşməsini ayırmadan). Xərc üzrə əməliyyatlar ümumi yazılış sistemində 20 № -li “Əsas istehsalat”, 23 №-li “Köməkçi istehsalat” və digər hesablarda (bu mühasibat hesabları idarəetmə uçotunun hesabları sayılır) əks etdirilir. Nəzərə almaq lazımdır ki, bu hesablar həmçinin maliyyə uçotunda tətbiq olunur və idarəetmə və maliyyə uçotunun dövriyyələri ayrılıqda göstərilmir. Ayrılma, dürüst müəyyən edilmə analitik uçot səviyyəsində əhəmiyyətli dərəcədə göstərilir.
Professor M.Z.Pizenqols xərclərin sintetik hesablar səviyyəsində əks etdirilməsi üzrə maliyyə və idarəetmə uçotu sisteminin qarşılıqlı əlaqəsinin aşağıdakı variantlarını təklif edir:

1. İdarəetmə və maliyyə uçotu arasında qarşılıqlı əlaqə  bu ötürücü hesabların (30-39) və nəzarət hesablarının köməyi ilə həyata keçirilir. Bunlar mühasibatın maliyyəsində gəlir və xərc hesabları adlanır. Onlardan dövriyyələr idarəetmə mühasibatlığının müvafiq hesablarına daxil edilir.

2. Bir və həmin adda qoşa-qoşa nəzarətedici hesablardan istifadə olunur. Bu hesablar vasitəsi ilə maliyyə və idarəetmə uçotunun dövriyyələri əvvəlcədən ayrılır. Bu şəraitdə idarəetmə uçotu sistemi qapalı olur.

3. Xüsusi ayrılmış hesablar tətbiq olunur, bunların vasitəsi ilə dövriyyələr  bir yarımsistemdən digərinə keçirilir.

Yuxarıda sadalanan sintetik hesablar səviyyəsində xərclərin uçotu variantlarının özlərinin üstünlükləri və nöqsanları vardır, buna görə xərclərin uçotu variantının seçilməsində kənd təsərrüfatı istehsalatının xüsusiyyətlərini, konkret şəraiti nəzərə almaq lazımdır.

Analitik hesablar səviyyəsində analitik uçotun qurulması sistemi üçün analitik uçotun bu cür aparılması tələb olunur, bununla da idarəetmə məqsədi üçün lazım olan informasiyalar formalaşır.

Müəssisə analitik uçotun təşkilinin bütün konkret məsələlərini özü sərbəst olaraq xərc maddələri, xərc obyektləri və digər xərclərin ayrılması prinsipi üzrə həll edir. Analitik uçot əsasən metodik göstərişlərlə - hər bir sahədə planlaşdırma, uçot və kənd təsərrüfatı məhsullarının (işlərin, xidmətlərin) maya dəyərinin kalkulyasiya edilməsi tövsiyələrinə uyğun olaraq təşkil edilir. Bəzən istehsalın təşkili və texnologiyasında sahə daxilinin öz xüsusiyyətləri vardır. Odur ki, məsrəflərin və məhsul çıxışının analitik uçotunun təşkilini idarəetmə uçotunda nəzərə almaq lazımdır.

Müasir şəraitdə, hər bir müəssisə, nə vaxt idarəetmə uçotunda edilən xərclərə nəzarətə diqqət yetirirsə, xərclərin mərkəzləşmiş qaydada (kompleks) ayrılması məqsədəuyğun deyil. Məsələn “Əsas vəsaitlərin saxlanması” xərc maddəsi üzrə idarəetmə vəzifəsini yerinə yetirmək üçün fərqi yoxdur. Əsas vəsaitlərin təmirinə, yanacağa olan xərclərin uçotu aparılır və hər ay əsas vəsaitlərə amortizasiya hesablanır.

Beləliklə, sintetik və analitik hesablar səviyyəsində idarəetmə uçotunun qurulması idarəetmə hesablarına yazılış sistemi metodunun seçilməsində, sahələrin, bölmələrin gəlir və xərcləri haqqında məlumatların formalaşdırılmasına vacib nəzarətin aparılmasında müəyyən sərbəstliyi nəzərdə tutur.

7. İdarəetmə uçotunun strukturu və təqdim olunan idarəetmə uçotunun

                                İnformasiyalarına tələbat

İdarəetmə uçotu əsası qoyulmuş istehsalat  uçotu sistemini özündə göstərir, mahiyyəti işçi qüvvəsi və materiallara olan xərclərin idarə edilməsi ilə, həmçinin üstəlik xərclərin idarə edilməsi və kənd təsərrüfatı məhsullarının maya dəyərinin kalkulyasiya edilməsi üçün müəyyən olunmuş xərclərlə nəticələnir.

İdarəetmə uçotuna daxil edilir:

istehsalat uçotu;

özünün idarəetmə uçotu;

müasir idarəetmə uçotu;

mütərəqqi idarəetmə uçotu.

İstehsalat uçotunun ehtiyatların qiymətləndirilməsi və bütün üstəlik xərclərin məhsulu aid edilməsi ilə əlaqədar olması, həmçinin məhsulların maya dəyərinin kalkulyasiya edilməsinə dair başlıca əlaqələri vardır.

Buna görə onun məzmununu istehsala xərclərin uçotu və kalkulyasiyanı aparmaq təşkil edir.

Müasir istehsalat uçotunun vəzifəsi istehsala olan məsrəflərə nəzarət etmək, əvvəlki dövrlərlə, proqnozla, standartlarla müqayisədə artıq xərcin səbəblərini təhlil etmək, və onların aşağı salınmasının mümkün olan ehtiyatlarını aşkar etməkdən ibarətdir.

İstehsalat uçotu əhatə etmə, əmələgəlmə yerləri üzrə və növləri üzrə olan xərcləri özünə daxil edir.

Deməli, istehsalat uçotunun mühüm məqsədi:

         - qəbul edilmiş operativ idarəetmə qərarlarında müdiriyyətə informasiya köməyi göstərmək;

- müəssisənin iqtisadi səmərəlilik fəaliyyətinə nəzarət, planlaşdırma və proqnozlaşdırmadan;

- qiymətin əmələgəlməsi üçün bazarın təminatı;

-müəssisənin daha səmərəli inkişaf yolunu seçmək.

İstehsalat uçotu özündə özünün idarəetmə uçotunu göstərir.

Özünün idarəetmə uçotu - bu tənzimləmə, planlaşma və nəzarət prosesini təmin edən sistemdir.

İstehsal prosesinin tənzimlənməsinə dair idarəetmə uçotuna münasibət ondan asılıdır ki, söhbət hansı tənzimləmədən (qısamüddətli yaxud uzunmüddətli)  gedir. Qısamüddətli tənzimləmə zamanı “məsrəflər – istehsalın həcmi –mənfəət” sisteminin təhlilinə, həmçinin gələcək dövrlərin xərclərinin təhlilinə diqqət yetirilir.

İdarəetmə uçotunda uzunmüddətli tənzimləmədə nəzərdə tutulan kapital qoyuluşunun səmərəliliyinin iqtisadi təhlili kimi nəzərdə tutulur.
Özünün idarəetmə uçotunun funksiyası büdcə ilə (maliyyə smetası) planlaşma və nəzarəti cəmləşdirməkdən ibarətdir.
Müəssisənin büdcəsi bir növ etalondur (bazadır) və səmərəli maliyyə nəzarəti vasitəsində     işlənir. İllik büdcənin yaranması rəhbərlikdən əməliyyat səviyəsinin işçilərinə qədər idarəetmə prosesini özündə göstərir və bu səmərəli maliyyə   idarəetməsini saxlamaq üçün əsasdır.

Nəzarət funksiyası “Standart-kost” sisteminin və kənarlaşmaların təhlili sisteminin köməyi ilə həyata keçirilir.

İdarəetmə nəzarəti idarəetmə uçotuna dair psixoloji yanaşmaların işlənməsi üçün mərkəzdir, məsələn, məsuliyyət mərkəzi üzrə xərclərin uçotu həqiqətdə aparılan idarəetmə uçotu ilə idarəetmə nəzarəti arasında birləşdirici hissəni özündə göstərir.

Məsuliyyət mərkəzi dedikdə qərar qəbul etmək hüququ və imkanı olan məsul şəxsin (menecerin) rəhbərlik etdiyi fəaliyyət sahəsi başa düşülür.

Filialı, istehsal briqadaları, fermaları olan müəssisələr transfert qiymətin əmələ gəlməsi (istehsaldaxili) və bölmələrin işlərinin keyfiyyətinin müəyyən edilməsi və s. ilə əlaqədardır.

Müasir idarəetmə uçotu. – Hazırda əməliyyatlar üzrə maya dəyərinin kalkulyasiya metodu daha geniş işlənilmişdir. Bu metod ilə üstəlik xərclər müəyyən olunmuş bölüşdürmə bazasına müvafiq olaraq sifariş üzrə bölüşdürülür, onlar istehsal olunan məhsulların həcmindən birbaşa asılı olaraq dəyişir. Lakin bununla məhsulların maya dəyərinə yalnız onun həcmi təsir göstərir, belə ki, çoxlu həcmdə məhsul istehsalının həcmi əsasında üstəlik xərclərin çox hissəsi (istehsalın mürəkkəbliyi nəzərə alınmadan) bölüşdürüləcək. Təcrübə göstərir ki, bəzən məhsulun həcmi ilə əlaqədar olmayan amillər (istehsalın mürəkkəbliyi, məhsulların çeşidi) daha çox məsrəflərə təsir edir. Bu metod  üstəlik xərcləri təfsilatı ilə təhlil etməyə imkan verir ki, bu da idarəetmə uçotu məqsədi üçün çox lazımdır.

Müasir idarəetmə uçotunun təşkilində strateji idarəetmə uçotu xüsusi rol oynayır. Mühasib-analitiklər bazarı və  rəqibləri diqqətlə öyrənmək üçün rəqiblə mübarizədə ön mövqenin əldə edilməsi və saxlanılması üçün informasiya toplamaq lazımdır.

Mütərəqqi idarəetmə uçotu  . “Standart-kost” və “direkt-kost” sistemində məhsulların maya dəyərinin sifariş və mərhələ və plan maya dəyərinin hesablanması kimi  metodların tətbiqi ilə xarakterizə olunur. Lakin son zamanlar iqtisadiyyatın daha qabaqcıl sahələrində sənaye mövqeyi fazasında qarışıq olmuşdur. Bu, pərakəndə ticarət, turizm və boş vaxtın təşkili kimi sahələrə aiddir.

İdarəetmə uçotunun təşkili yalnız bütünlükdə müəssisə üzrə xərclərin müəyyən edilməsində deyil, aşağıdakı mövqelər üzrə xərclərin müəyyən edilməsinə təsirində mühüm rol oynayır: məsuliyyət mərkəzi; məsrəflərin əmələ gəlmə yeri, investisiya mərkəzi; satış mərkəzi, mənfəət mərkəzi.

Sadalanan mövqelərin xüsusiyyətlərini nəzərdən keçirək.

Məsuliyyət mərkəzi istehsal funksiyası prinsipi üzrə maddi istehsal sferasında tez-tez yaradılır. Burada təchizata, istehsalata, satışa və idarəetməyə aid olan məsuliyyət mərkəzi ayrılır. Təchizat üzrə məsuliyyət mərkəzi yalnız əmtəə-material   qiymətlilərin   tədarükü və satın alınmasına olan   xərclərə deyil,   eyni zamanda material ehtiyatlarının artımına, anbar təsərrüfatı işlərinin səmərəliliyinə nəzarət edir. 

Məsrəflərin əmələgəlmə yeri  müəssisə  bölmələrinin ayrıca ərazini, xərclərin harada (briqada, ferma və s.) həyata keçirilməsini özündə göstərir. O, heç də  həmişə xərclərin artımına, məqsədəuyğunluğuna və iqtisadi əsaslandırılmasına şəxsi məsuliyyəti ilə əlaqədar deyildir.

Məsuliyyət mərkəzi və əmələgəlmə yerləri üzrə uçotun təşkili məsrəflərin idarə edilməsinin desentralizasiya edilməsinə, onların hər bir  bölmənin fəaliyyətinin xüsusiyyətlərini nəzərə almaqla bütün səviyyələrdə idarəetmənin formalaşmasını müşahidə etməyə,  qeyri məhsuldar xərclərin  günahkarlarını aşkar etməyə və son nəticədə istehsalın iqtisadi səmərəliliyinin yüksəlməsinə imkan verir. 

Məsrəf mərkəzi  müəssisə daxilində xərclərə cavabdeh olan bölməni (hansı ki rəhbəri yalnız xərclərə görə cavabdehdir) özündə göstərir. Məsrəflərə görə məsuliyyət mərkəzi fəaliyyət həcminin dəqiq ölçü ifadəsi olmayan, müəyyən olunmuş funksiyanın yerinə yetirilməsi ilə əlaqədardır. Məsrəf mərkəzi digər məsuliyyət mərkəzinin tərkibinə daxil ola bilər, yaxud ayrıca mövcud olar.

İnvestisiya mərkəzi -  bu investisiya prosesi olan məsrəflərə və nəticəsinə, kapital qoyuluşundan istifadənin səmərəliliyinə rəhbərlik edən bölmədir. Belə bölmənin vəzifəsi – qoyulan kapitalın onun tezliklə qaytarılmasını, maksimum rentabelliyini təmin etməkdir.

Satış mərkəzində marketinq – satış fəaliyyəti bölməsi  daxildir. Bu bölmənin rəhbəri məhsulların, malların, xidmətlərin satışından olan pul gəlirinə və məhsulların satışı ilə əlaqədar xərclərə cavabdehdir. Onlara kənd təsərrüfatı bitkiləri becərilərkən daha çox rentabelli olan yaxud satın alınan məhsullar haqqında informasiyalar verilir, fəaliyyətin nəticəsi isə natura və dəyər ifadəsində satışın həcmi və strukturu üzrə qiymətləndirilir.

Mənfəət mərkəzi  yalnız məsrəflərə görə deyil, eyni zamanda öz fəaliyyətinin maliyyə nəticələrinə görə məsuliyyət daşıyan bölmə rəhbərliyini özündə göstərir. Bu, müəssisənin tərkibinə daxil olan ayrı-ayrı bölmələr ola bilər, məsələn, iri buynuzlu mal-qara ferması ,donuz ferması, qoyun ferması və s. Onların rəhbərlərinin imkanı vardır ki, fəaliyyətin bütün komponentlərinə nəzarət etsin, mənfəətin miqdarı bunlardan asılıdır (məsələn, qoyunun qırxılmasından alınan yunun miqdarı və keyfiyyəti). Adətən mənfəət mərkəzinə bir neçə xərclərin əmələ gəlmə yerləri daxil edilir. Onların fəaliyyətinin nəticələri və ümumi xərclər, mühasibat uçotu sistemində əks etdirilir.

Beləliklə, müəssisənin son məqsədə nail olmasında aparıcı rolu  istehsalat (harada bilavasitə məhsul alınır, iş görülür və xidmətlər göstərilir) məsuliyyət mərkəzi  oynayır. Bu  mərkəz müxtəlif səviyyələrdə, kənd təsərrüfatı istehsalının ümumiləşdirici xərcləri bölmələr üzrə, eləcə də  bütünlükdə müəssisə üzrə xərclərin məcmusunu özündə göstərir. Operativ idarəetmə qərarlarının qəbul edilməsi üçün tam olmayan – təxmini informasiyadan, hansı ki, kifayət edici olan informasiyadan istifadə etmək olar. İdarəetmə uçotunun informasiyası aşağıdakı tələbləri təmin etməlidir:
ünvanlıq  İstehsaldaxili informasiya konkret idarə edənə təqdim olunur.

operativlik. Öz vaxtında düzgün qərar çıxarmaq üçün menecerin sorğusundan dərhal sonra, qısa vaxtda informasiya verilir.

kafilik. İdarəetmə qərarlarının qəbul edilməsi üçün lazımi həcmdə informasiya verilir.

analitiklik. İnformasiya idarəetmə uçotunun tərkibində toplanır, qruplaşdırılır, bölmə strukturlarının fəaliyyətinin nəticələrini daha düzgün və dürüst əks etdirmək məqsədi ilə öyrənilir və müəssisə mənfəətinin alınmasında iştirak payı müəyyən olunur.

çeviklikliyi və təşəbbüsçülüyü. İnformasiya təsərrüfat vəziyyətinin dəyışməsi şəraitində bütün informasiya maraqları təmin olunmalıdır. Bununla ondan istifadə üzrə məsuliyyət mərkəzinin təkliflərini nəzərə almaq lazımdır.

yararlılığı. İnformasiya potensial cavabdehlik sahəsinə dair menecerin diqqətini  cəlb etməlidir və idarə edənin işlərinin obyektiv qiymətləndirilməsi olmalıdır.

iqtisadi cəhətdən kafiliyi. İdarəetmə uçotunun aparılması məqsədəuyğun sayılır o halda ki, əgər idarəetmə üçün onun məlumatları onların alınma dəyərindən yuxarıdırsa.

İdarəetmə uçotunun məlumatlarının nəticəsi idarəetmədən alınan dəyərdən yuxarı olarsa idarəetmə uçotunun aparılması məqsədəuyğun hesab olunur.

               8. İdarəetmə uçotunun tərkib hissəsi kimi istehsalat uçotu

İstehsalat uçotu bazarında idarəetmə uçotu inkişaf etməyə başlamışdır .

1919-cu ilin oktyabr ayında ABŞ-da mühasiblərin – istehsalat işçilərinin milli assosiasiyasının təşkil edilməsi mühüm hadisəyə - mühasibat uçotunun müstəqil sahəsi kimi idarəetmə uçotunun yaranmasına səbəb olmuşdur.

XX əsrin 40-cı ilin sonu və 50-ci ilin əvvəllərində bazar iqtisadiyyatının yüksək səviyyədə inkişaf etdiyi ölkələrdə mühasibat uçotu sahəsində əhəmiyyətli dərəcədə dəyişikliklər edilməyə başlanıldı. İstehsalat uçotunun məlumatları nəinki xarici istifadəçiləri maraqlandırır, eyni zamanda daxili istifadəçiləri də daha çox maraqlandırır. Bununla əlaqədar istehsalat məsrəfləri haqqında məlumatlar maliyyə uçotuna nisbətən, digər uçot prinsipi üzrə formalaşmağa başladı.

İdarəetmə siyasətinin formalaşması və icrasında mühasibat uçotunun fəal iştirak etməyə başlaması faktı aydın görünür. Planlaşdırmada, proqnozun müəyyən edilməsi, qərarların qəbul edilməsi, nəzarət məqsədilə - müxtəlif təyinatlı sorğu informasiyalarının formalaşması və saxlanılması üzrə təsərrüfat qərarlarını qəbul edən qrup şəxslər üçün istehsalat məsrəfləri haqqında informasiyaların toplanması və ümumiləşdirilməsi üzrə mühasibdə əlavə funksiya  yaranır.

Kapitalın təmərküzləşməsi, daxili və xarici rəqabət, inflyasiya, istehsal xərclərinin yüksək səviyyədə artması, transmilli informasiyaların yaranması və genişlənməsi idarəetmə uçotunun yaranmasını labüd etmiş oldu.

Müxtəlif ölkələrdə “istehsalat uçotu” termini “idarəetmə uçotu” termini ilə əvəz  olundu.  Bu  sadəcə  olaraq  termin  dəyişməsindən  ibarət  deyil,  yaranmış 
vəziyyət üçün mühasibat uçotu sisteminin təşkilati və metodiki cəhətdən yenidən qurulması tələb olunur.

Bu tədbirlərin nəticəsi olaraq  mühasibat uçotu sistemi və prinsipləri iki sahəyə - Maliyyə uçotuna və İdarəetmə uçotuna ayrıldı.

İdarəetmə uçotu müəssisənin özündə idarəetmə üçün lazım olan bütün növ uçot informasiyalarını əhatə edir. İdarəetmə uçotunun ümumi sahə hissəsi istehsalat uçotunun əsas bölməsi olan xərclərin uçot obyektləri, əmələ gəlmə yerləri, xərc ünsürləri üzrə uçotu ilə məşğul olur. Əvvəllər istehsalat uçotu sistemi istehsala məsrəflərin və məhsul vahidinə düşən gəlirin müəyyən edilməsi məqsədi ilə inkişaf etmişdir. Hazırkı şəraitdə istehsalat uçotunda nəinki istehsal xərclərinin uçotu nəzərdə tutulur, eyni zamanda istehsalat uçotunda əvvəlki dövrün məlumatları ilə müqayisədə qənaət yaxud artıq xərcə dair məlumatların təhlili yaxud proqnozların müəyyən edilməsi və mümkün olan xərclərin aşağı salınması ehtiyatları nəzərdə tutulur.
II FƏSİL.  İSTESALAT MƏSRƏFLƏRİ VƏ ONLARIN TƏSNİFATI

1. İdarəetmə uçotunun əsas obyektlərindən biri kimi

məsrəflər

Optimal idarəetmə qərarlarının qəbul edilməsi üçün təşkilatın istehsal fəaliyyətinin bütün mərhələlərində olan məsrəfləri bilmək lazımdır. Məsrəflərin təhlili onların effektivliyini aydınlaşdırmağa, xərclərin həddən artıq olmasını müəyyən etməyə, işlərin keyfiyyət göstəricilərini yoxlamağa, qiymətlərin düzgün müəyyən edilməsinə, xərclərin tənzimlənməsi və nəzarət edilməsinə, mənfəət səviyyəsi və istehsalın rentabelliyini planlaşdırmağa kömək edir.

Buna görə idarəetmə uçotunun əsas obyektlərindən biri məsrəflər sayılır. Uzun müddət ərzində aşkar olunun xərclər “Səbət (bir yerə yığmaq) metodu” ilə qeydə alınırlar. Bütün hesabat dövrü ərzində istehsala sərf olunan bütün vəsaitlər, onların istehlak yerləri və onların müəyyən məqsədə  yönəldilməsindən asılı olmayaraq vahid mühasibat registrlərində qeydə alınır. Nəticədə buraxılan məhsulun çeşidi və quruluşu nəzərə alınmadan faktiki xərc məbləği görünür. Belə metod müəssisəyə istehsal xərclərinə nəzarət üçün xərclərin sahələr üzrə (əsas istehsalat, köməkçi istehsalat, ümumistehsalat, ümumtəsərrüfat xərcləri və i.a.), onların əmələgəlmə yerləri (sex, şöbə, briqada və i.a.), buraxılan məhsulların növləri üzrə (yerinə yetirilən işlər, göstərilən xidmətlər) lazımi məlumatların alınmasına imkan vermir.

1887-ci ildə ingilis iqtisadçılarının birinci olaraq istehsalat hesablarına həsr olunmuş nəzəri əsəri dərc olunur. Müəlliflər məsrəflər haqqında məlumatların bildirilməsini yüksəldə bilən və onlara nəzarətin gücləndirilməsinə kömək edən, məsrəflərin daha çevik uçot sisteminin yaradılmasını təklif edirlər. Bu sistemin əsasında xərclər şərti-daimi və şərti-dəyişən xərclərə bölünür. Alimlər müəyyən etmişlər ki, şərti-dami xərclərin dəyişilməsi istehsal edilən məhsulların həcmindən bir başa asılı deyil, dəyişən xərclər isə istehsalın həcminin artması yaxud azalmasına bir başa proporsional olaraq artır yaxud azalır. Bunun əsasında buraxılan və satılan məhsulların həcmindən asılı olaraq şərti-daimi və şərti-dəyişən xərclərin təhlil edilməsinə və müəssisə mənfəətinin planlaşdırılmasına imkan verən “direkt-kostinq” konsepsiyası irəli sürülmüşdür. Bununla əlaqədar müəssisədə nə qədər ki, maya dəyərinin tam və düzgün müəyyən edilməsi vəzifəsi həll edilməmişdir, bir o qədər xərclər səmərəsiz olur, onda bu haldan qaçmaq lazımdır. Bu vəzifənin həll edilməsi “standart-kost” sistemində aşkar olundu. Bu sistemdə faktiki xərclər mütərəqqi normaların əsasında işlənib hazırlanmış standartla normalaşdırılmış məsrəflərlə müqayisə olunur.

Bununla da müdiriyyət nəinki məsrəfləri müəyyən etdi, eyni zamanda meydana  çıxan səmərəsiz xərclərin qarşısını alaraq ehtiyatlardan istifadəyə tam nəzarət etdi. Beləliklə məsrəflərin uçotu inkişaf etməyə başladı. Xərclər nəinki bütün müəssisə çərçivəsində nəzərdən keçirilir, eyni zamanda cavabdeh şəxslərin təyinatı ilə xərclərin məsuliyyət mərkəzləri üzrə ayrılır və bu sonralar məsuliyyət mərkəzi konsepsiyasının formalaşmasına gətirib çıxardı.
2. Anlayışlar: məsrəflər, məsariflər, xərclər,  uçot obyektləri,

kalkulyasiya obyektləri, xərclərin əmələ gəlmə yerləri,
məsuliyyət mərkəzi

İdarəetmə uçotu sistemini daha dolğun başa düşmək üçün aşağıdakı anlayışları ayırmaq və iqtisadi mahiyyətini bilmək lazımdır.

Məsrəflər ilə  gələcəkdə gəlir gətirmək qabiliyyəti olan, müəssisənin aktivi kimi balansda əks etdirilən və məhsul istehsalına, yerinə yetirilən işə, göstərilən xidmətə sərf edilmiş vəsaitlərin dəyərini başa düşmək lazımdır. Buradan bu nəticə çıxır ki, “məsrəflər” anlayışı, “istehsala məsrəflər” anlayışına nisbətən geniş anlayışdır. İstehsala olan məsrəflərdə məhsul (iş, xidmət) istehsalı prosesində sərf edilən vəsaitlər hissəsi göstərilir.

Praktikada müəyyən dövr ərzində istehsalat məsrəflərinin xarakteristikası üçün bəzən “istehsal xərcləri” termini tətbiq edilir.

İstehsal məsarifi -  təşkilatın özünün istehsalat və satış (kommersiya) fəaliyyətinin həyata keçirilməsi üçün pul ifadəsində olan məsariflərin məcmuunu göstərir.

İqtisadi ədəbiyyatlarda “məsrəflər” termini “xərclər” termini ilə eyniləşdirilir. Lakin bu kateqoriyanın daha diqqətlə öyrənilməsi onlarda ciddi  fərqlərin olmasını sübut edir.  Beynəlxalq mühasibat uçotu standartlarına uyğun olaraq xərclər özlüyündə zərərlərə və məsrəflərə daxil edilir. Təşkilatın xərcləri ilə müəssisənin aktivlərinin (pul vəsaitlərinin, digər əmlakın) təsərrüfatdan çıxması nəticəsində iqtisadi gəlirin yaxud öhdəliklərin yaranması bu təşkilatın kapitalının azalmasına gətirib çıxarmasını etiraf etmək lazımdır. Başqa sözlə xərcləri gəlirin alınması ilə əlaqədar təşkilatın çəkdiyi məsrəflər hissəsi kimi də izah etmək olar.
Məsrəflərin uçot obyektləri istehsalat fəaliyyəti gedişində (içlərin, xidmətlərin, düzəldilən sifarişlərin və s. növlərinin) olan məsrəflərin uçota alınmasıdır.

Kalkulyasiya obyektləri istehlak dəyəri olan başa çatdırılmış işlər, xidmətlər, istehsalatdan alınan məhsullardır ki, bunların da maya dəyəri hesablanır. Kalkulyasiya obyektləri məsrəf obyektləri  ilə eyniləşdirilir.

Xərclərin əmələ gəlmə yeri – müəssisənin struktur  bölməsidir (sex, şöbə, briqada , ferma və s.). Bununla struktur bölmələrə nəzarət və idarəetmə üçün planlaşdırma və istehsalat xərclərinin uçotu təşkil edilir.

Məsuliyyət mərkəzini fəaliyyət nəticəsinə görə müəssisənin ayrıca seqmenti (hansı ki, onun rəhbəri məsuliyyət daşıyır) kimi müəyyən etmək olar.  Hər bir xərclərin əmələ gəlmə yeri özünün məsuliyyət qaydasına uyğun olmalıdır.

3. Məsuliyyət mərkəzinin növləri

Hazırda praktikada məsuliyyət mərkəzi üzrə analitik idarəetmə uçotunun təşkilinə başlanması göstərilir.

İdarəetmə uçotunda xərclərin uçotu yalnız bütünlükdə müəssisə üzrə deyil, müəssisə daxilində xərclərin uçotunu cavabdehlik mərkəzi və xərclərin əmələ gəlmə yerləri üzrə aparılmalıdır.
Məsuliyyət mərkəzi dedikdə özünün fəaliyyət sahəsi dairəsində (ferma, briqada və s.) idarəetmə qərarlarını qəbul etmək hüququ və imkanı olan idarə edən cavabdeh şəxsin (menecerin) fəaliyyət sahəsi başa düşülür.

Xərc yeri dedikdə xərcin harada aparılma yeri başa düşülür.

Cavabdehlik mərkəzi və xərcin əmələ gəlmə yeri üzrə uçotun təşkili xərclərlə idarəetmənin desentralizasiyasına (mərkəzi orqanların bəzi vəzifələrinin yerli orqanlara verilməsi), bütün idarəetmə səviyyələrində onların təşkilinə müşahidə etməyə, hər bir bölmənin fəaliyyətinin xüsusiyyətlərinin nəzərə almaqla xərclərə nəzarətin spesifik metodlarından istifadə etməyə, qeyri məhsuldar xərclərin günahkarlarını aşkar etməyə və nəticədə təsərrüfat işlərinin aparılmasının iqtisadi səmərəliliyinin əhəmiyyətli dərəcədə yüksəlməsini təmin etməyə imkan verir.

Məsuliyyət mərkəzi üzrə uçot təşkil edilərkən hər bir mərkəzin menecerinin  səlahiyyəti, hüquq və vəzifə sahəsini düzgün müəyyən etmək mümkündür. Bununla bərabər planlaşmanın təfsilatı ilə göstərilmə dərəcəsi, xərclərin uçot obyektlərinin aşkar edilməsi təhlil və idarəetmə qərarının qəbul edilməsi üçün xərclərin tərkibi kifayət olunan səviyyədə olmalıdır.

Məsuliyyət mərkəzi funksiya prinsipi üzrə ayrılır (istehsalat, təchizat, satış, idarəetmə).

Mühasibat sistemi – məsrəflər və nəticələr haqqında informasiyaların toplanılmasını əks etdirilməsini, təhlilini və təqdimatını təmin edir və konkret rəhbərliyin və struktur vahidlərinin fəaliyyətinin nəticələrini qiymətləndirməyə və nəzarət etməyə imkan verir ki, bu da cavabdehlik mərkəzi üzrə uçot adlanır.

Cavabdehlik mərkəzi üzrə məsrəflərin uçotu, kalkulyasiyanın aparılmasından ayrılır və məsrəflərə nəzarət vəsaiti kimi istifadə olunur.

Cavabdehlik mərkəzi üzrə uçot, iqtisadi cəhətdən inkişaf etmiş ölkələrin müəssisələrində idarəetmə uçotu çərçivəsində yaxşı işlənib hazırlanmışdır.

Məsuliyyət mərkəzlərinin funksiyalarını yerinə yetirilmə prinsiplərinə görə əsas və köməkçi cavabdehlik mərkəzi funksiyalarına görə təsnifləşdirmək olar.

(sxem 2.1)

                                                                                                                 Sxem  2.1


Məsuliyyət mərkəzinin təsnifatı sxemi


	Məsuliyyət mərkəzləri


	Əsas cavabdehlik mərkəzləri
	
	Köməkçi cavabdehlik mərkəzləri 


	Material ehtiyatlarına nəzarət edənlər
	
	Ümumtəsərrüfat


	Əsas istehsalatın struktur bölməsi
	
	Xidmətedici əsas istehsalat prosesi 


	İdarəetmə


	Satış


Əsas cavabdehlik mərkəzləri bilavasitə istehlak üçün məhsul hazırlayırlar. Mərkəzlər material ehtiyatlarına nəzarət edən, əsas istehsalat bölməsi, idarəetmə və satış mərkəzlərinə bölünür. Material ehtiyatlarına baxan cavabdehlik mərkəzinə təchizat və anbar təsərrüfatı daxil edilir. Əsas istehsalatın struktur bölməsi məhsul istehsalının texnoloji prosesini əhatə edir. İdarəetmə mərkəzinə müəssisənin idarəetmə funksiyasını həyata keçirən cavabdehlik mərkəzi aid edilir, məsələn, müdiriyyət, plan şöbəsi satış mərkəzi müəssisənin marketinq və məhsul satışı vəzifələrini həll edir.

Köməkçi cavabdehlik mərkəzi istehsalda dolayı iştirak edir, əsas cavabdehlik mərkəzi üçün xidmət göstərir, iş yerinə yetirir.

Köməkçi cavabdehlik mərkəzi ümumtəsərrüfat (sosial sfera obyektləri, təsərrüfat şöbəsi) və xidmətedici istehsalat prosesi mərkəzinə (təmir emalatxanası, maşın-traktor parkı və s.) ayrılır.

4. Xərclərin əmələ gəlmə yerindən asılı olaraq istehsal prosesində
xərclərin təsnifatı

Xərclərin əmələ gəlmə yerindən asılı olaraq istehsal sferasında xərclər konkret növlər üzrə bölünür:

- əsas istehsalatda yəni əsas məhsulu buraxan istehsalatda xərclər (məhsul üçün müəssisə təşkil edilir);

- istehsalın təşkili və idarə edilməsi üzrə, yəni istehsal-texniki heyətin – mühəndisin, texnikin, ustanın, briqadirin və s. əmək məsrəfləri və istehsalatın təşkili və rəhbərliyi ilə əlaqədar material məsrəfləri. Bu xərclər müəyyən olunan vaxtda əsas istehsalata silinir;

- köməkçi istehsalat xərcləri – yəni əsas istehsalata xidmət göstərməklə, onlar üçün müəyyən işin görülməsinə və xidmət göstərilməsinə olan xərclərdir. Bura təmir emalatxanası, avtomobil nəqliyyatı, canlı çəkici qüvvə, elektrik təchizatı, su təchizatı, istilik təchizatı, qaz təchizatı, tara istehsalı və i.a. daxildir. Köməkçi istehsalatda işlər və xidmətlər qayda üzrə hər ay müvafiq əsas istehsalat xərclərinə silinir.

-  xidmətedici istehsalat və təsərrüfat xərcləri, yəni mənzil-kommunal təsərrüfatı, ictimai iaşə, məişət xidməti müəssisələri, uşaq müəssisələri (əgər onlar müəssisənin balansında vardırsa) üçün olan xərclərdən ibarətdir. Bu xərclər köməkçi istehsalatdan fərqli olaraq əsas istehsalata silinmir. Onların hər birinin ötürülmə mənbələri vardır: məsələn yeməkxana və bufetlərdən əldə olunan gəlir, mənzil-kommunal  təsərrüfatında  mənzil  kirayəçilərindən daxil olmalar, valideynlərdən və məqsədli istiqamətlərdən (uşaq müəssisələri) daxil olmalar və i.a. Bu müəssisələr həmin təşkilatda əsas istehsalatla bir başa əlaqəsi yoxdur, ancaq onlar işçoilərin məişət ehtiyacına xidmət edir və müəssisədə istehsal prosesinin normal gedişini təmin edir.

Bu təsnifata uyğun məsrəflərin uçotu üçün mühasibat uçotunda hesablar ayrılır. Bu təsnifat mövcud hesablar planında aşağıdakı qaydada əks etdirilir.

Əsas istehsalata məsrəflər eyni adlı 20 №-li hesabda uçota alınır. Əsas istehsalat ixtisaslaşma dərəcəsindən asılı olaraq 20 №-li hesab üzrə subhesablar sistemi qurulur. Məsələn, kənd təsərrüfatı müəssisələri çox sahəli olduğu üçün 20 №-li hesaba dair subhesablar açılır: 20-1 “Bitkiçilik”, 20-2 “Heyvandarlıq”, 20-3 “Sənaye istehsalatı”. Digər müəssisələrdə başqa subhesablar açıla bilər.

İstehsalın təşkili və idarəetmə üzrə xərclər 25 № ” Ümumistehsalat xərcləri” və 26 №-li “Ümumtəsərrüfat xərcləri” hesablarında uçota alınır.

Köməkçi istehsalatda xərclər eyni adlı 23 №-li hesabda uçota alınır. Bu hesab üzrə köməkçi istehsalatın konkret növləri üzrə subhesablar açılır: təmir emalatxanası, avtomobil nəqliyyatı, elektrik təchizatı, su təchizatı , qaz təchizatı və s.

Xidmətedici istehsalat və təsərrüfat üzrə xərclər eyni adlı 29 №-li hesabda uçota alınır. Bu hesaba dair xidmətedici istehsalatın və təsərrüfatın növləri üzrə subhesablar açılır: yaşayış-kommunal təsərrüfatı, ictimai iaşə müəssisəsi, məktəbəqədər uşaq bağçası və s.

5. Məhsulun maya dəyərinə daxil edilməsi üsullarına

görə xərclərin təsnifatı

Xərclərin uçotunun düzgün təşkili üçün onların elmi əsaslandırılmış təsnifatının  mühüm  əhəmiyyəti vardır. Planlaşdırma və məhsulların maya dəyərinin hesablanması üzrə normativ sənədlərdə, məhsulların, işlərin, xidmətlərin kalkulyasiyasının aparılması sistemində müəyyən olunmuş  funksiyanı yerinə yetirən məhsulların  maya dəyərinə daxil olması üsuluna görə xərclərin təsnifatı nəzərdə tutulmuşdur. Bu əlamətə görə xərclər müstəqim və qeyri müstəqim xərclərə bölünür.

Konkret məhsul növü istehsalı, konkret işlərin (xidmətlərin) yerinə yetirilməsi ilə əlaqədar olan xərclər müstəqim xərclər adlanır  və onlar (əmək haqqı, material xərcləri) bir başa maya dəyərinə daxil edilə bilər. Məhsul vahidinə düşən müstəqim xərclərin həcmi praktiki olaraq istehsalın həcmindən asılıdır.

Belə xərclər 20 №-li”Əsas istehsalat”, 23 №-li “köməkçi istehsalat”, 29 №-li “Xidmətedici istehsalat və təsərrüfatlar” hesablarının debetinə aid edilməklə 70 №-li “əməyin ödənişi üzrə işçi heyəti ilə hesablaşmalar”, 69 №-li “Sosial sığorta və təminat üzrə hesablaşmalar”, 10 №-li “Materiallar” və s. hesablarının krediti ilə müxabirləşir.

Bir neçə məhsul növü istehsalı üçün ümumi xarakter daşıyan və baş verməsi anında onları konkret məhsul növlərinə (iş, xidmətlərə) aid etmək mümkün olmayan xərclər qeyri müstəqim xərclər adlanır. Belə xərclər ayrı-ayrı məhsul növləri arasında  müəssisənin seçdiyi bölüşdürmə bazasının əsasında (müstəqim xərclərə, əsas əmək haqqına, əkin sahəsinin miqdarına və s. proporsional  olaraq) bölüşdürülür. Bu metodika mühasibat uçotu məqsədi üçün müəssisənin uçot siyasətində göstərilir. Qeyri müstəqim xərclərinə ümumistehsalat və ümumtəsərrüfat xərclərini aid etmək olar.

Ümumistehsalat xərclərinə aid edilir: istehsalat bölmələrinin idarəetmə aparatının saxlanması, avadanlıqların saxlanılması üzrə amortizasiya və məsrəflər, bölmə binalarının saxlaması və təmir xərcləri və s.

Ümumtəsərrüfat xərclərinə inzibati idarə xərcləri, kənar təşkilatların göstərdikləri məsləhət xidmətlərinin ödənişi və s. daxil edilir.

Qeyri müstəqim xərclərin xüsusiyyəti ondan ibarətdir ki, onlar baza miqyası dairəsində dəyişmir, bu cür xərclər daimi xərclər adlanır.

Baş verən qeyri müstəqim xərclər əməyin ödənişi üzrə işçi heyəti ilə hesablaşmalar, sosial sığorta və təminat üzrə hesablaşmalar, material məsrəflərinin uçotu üzrə hesabların krediti ilə müxabirləşmədə 25 №-li “Ümumistehsalat xərcləri”, 26 №-li “Ümumtəsərrüfat xərcləri” hesablarının debeti üzrə uçota alınır. Belə xərclər hesabat dövrünün axırında istehsal edilən əsas məhsul növlərinin maya dəyərinə daxil edilir.  Bununla da qeyri müstəqim xərcləri uçota alan hesablar kreditləşir, əsas istehsalat məsrəflərini uçota alan hesablar isə debetləşir.
6. İstehsalın həcminə  olan münasibətə görə xərclərin təsnifatı

Xərclərin təsnifatının seçilməsinin mühüm şərti istehsalın həcminə olan münasibətə görə daimi və dəyişən xərclər üzrə onların qruplaşdırılmasıdır.

İstehsalın həcminin dəyişməsindən asılı olmayan xərclər daimi xərclər adlanır. Belə  xərclərə binaların saxlanması xərclərini, amortizasiya, reklam xərclərini, idarə aparatı işçilərinin əmək haqqı və s. aid etmək olar. Daimi xərclər məhsul vahidi üçün tutulmuşdur. Bu istehsalın həcmindən asılı olaraq dəyişir – istehsalın həcmi artdıqda (azaldıqda) azalır (artır). Hesablamada bütün istehsal edilən məhsulun həcminə belə xərclərin miqdarı dəyişməz qalır.

İstehsalın həcmindən bir başa asılı olan xərclər dəyişən xərclərə aid edilir. Bunlar xammal və əsas material xərcləri, istehsalat işçilərinin əmək haqqıdır. Məhsul vahidinə nəzərdə tutulmuş dəyişən xərclər daimidir.

Praktikada dəyişən və daimi xərclərin dəqiq sərhəddini demək olar ki, müəyyən etmək mümkün olmur, belə ki, onlardan bəzisi yarım – daimi, yaxud yarımdəyişən olur. Odur ki, bəzən onlar şərti-daimi yaxud şərti-dəyişən adlanır.

İstehsalın həcminə, buraxılan məhsulun çeşidinin rəqabət qabiliyyətliliyinə, rentabellik həddinin təhlilinə tənqidi nöqteyi nəzərdən olan hesablamaların əsasında  son nəticədə müəssisənin iqtisadi siyasətinin seçilməsi əsasında  daimi və dəyişən xərclərə bölünmə aparılır.

7. İdarəetmə qərarlarının qəbul edilməsinə görə xərclərin təsnifatı

İdarəetmə qərarları əsasən gələcəkdə veriləcək. Deməli rəhbərə gözlənilən xərclər və gəlirlər haqqında ətraflı informasiyalar lazımdır. Belə bir informasiya əldə etmək üçün xərclər aşağıdakı  növlərə bölünür:

- dəyişən, daimi xərclərə;

- qərarlar qəbul edilərkən nəzərə alınan və nəzərə alınmayan xərclərə;

- qaytarılmayan xərclərə;

- xəyali xərclərə;

- taqsırlandırma xərcləri;

- marjinal gəlilər və xərclərə;

- planlaşdırılan və planlaşdırılmayan xərclərə.

Dəyişən xərclərə  o xərclər daxildir ki, onlar bir başa istehsalın həcmindən asılı olaraq dəyişir, yəni  müəssisənin işgüzar aktivlik səviyyəsindən asılıdır. Bu xərclər istehsalat fəhlələrinin əsas əmək haqqından, xammal və əsas materiallardan ibarətdir. Məhsul vahidinə nəzərdə tutulmuş dəyişən xərclər dəyişməz qalır.
İstehsalın həcminin dəyişməsindən (yəni müəssisənin işgüzar aktivlik səviyyəsindən) asılı olmayan xərclərə daimi xərclər deyilir.

Belə xərclərə idarəetmə işçilərinin əmək haqqını, reklam xərclərini, amortizasiyanı, binaların saxlanması xərclərini aid etmək olar. Məhsul vahidinə nəzərdə tutulan daimi xərclər istehsalın həcmindən asılı olaraq dəyişir –istehsalın həcmi artıqda (azaldıqda) azalır (artır).

Daimi və dəyişən xərclərə bölünmə istehsalın həcminə tənqidi nöqteyi nəzərdən yanaşmaların, rentabellik həddinin təhlili, buraxılan məhsulların çeşidi, rəqabətqabiliyyətli olması kimi hesablamaların əsasında aparılır.

Qərarlar qəbul edilərkən hesablamalarda nəzərə alınan xərclər – bu o xərclərdir ki, onlar qəbul edilən qərardan asılıdır. Hesablamalara daxil edilməyən xərclər, qəbul edilən qərardan asılı deyil.

Qaytarılmayan xərclər – bu, keçən dövrün xərcləridir, hansı ki, əvvəl qəbul edilmiş qərarların nəticəsində meydana gəlmiş və onları gələcəkdə dəyişmək mümkün deyil.

Xəyali xərclər - bu xərclər resursların məhdudluğu  halında qərar qəbul edilərək əlavə olunur, lakin gələcəkdə onlar ola da bilər və olmaya da bilər. Mahiyyət etibarı ilə belə xərclər istehsalat resurslarından istifadə üzrə müəssisənin imkanlarını xarakterizə edir. Əgər resurslar məhdud deyilsə, onda xəyali xərclər sıfıra bərabərdir.

Taqsırlandırma xərcləri -  əlavə məhsul partiyası hazırlandıqda meydana çıxır. Əgər qəbul edilən qərar nəticəsində daimi xərclər dəyişirsə, onda onların artımına taqsırlandırma xərcləri yaxud xərclərin çoxalması kimi baxmaq lazımdır. Əgər əlavə məhsul partiyasının buraxılışı haqqında qəbul edilmiş qərar daimi xərclərin artması ilə nəticələnmirsə, onda taqsırlandırma xərcləri sıfıra bərabər olur.

Marjinal gəlirlər və xərclər -  bu, nə məhsul vahidinə, nə də cəmi məhsul buraxılışına hesablamada olan əlavə xərclər və gəlirlərdir.

Planlaşdırılan xərclər - bu, müvafiq norma, normativ, limitlə müəyyən istehsalın həcmi üçün nəzərdə tutulan xərclərdir. Onlar məhsulun plan maya dəyərinə daxil edilir.

Planlaşdırılmayan xərclər  - belə xərclər yalnız məhsulun faktiki maya dəyərində əks etdirilir.

8. Maya dəyərinin və alınan mənfəətin müəyyən edilməsinə görə xərclərin  təsnifatı

Hər hansı xərclərin təsnifatının məqsədi –  düzgün, səmərəli əsaslandırılmış qərarların qəbul edilməsində rəhbərə köməkdir. Rəhbər hər hansı səviyyədə   qərar qəbul edərkən hansı çəkilən xərcin gəlirli olmasını bilməlidir. Deməli xərclərin təsnifatı prosesinin əsas mətləbinin nədən ibarət olunması bilinməlidir ki, xərcin hansı hissəsi rəhbərə kömək edə bilər.

Maya dəyərinin və alınan mənfəətin müəyyən edilməsinə görə xərclər aşağıdakı kimi təsnifləşdirilir:

- müstəqim və qeyri müstəqim xərclər;

- əsas və üstəlik xərclər;

- istehsal və qeyri istehsal xərcləri;

- gələcək hesabat dövrünün xərcləri;

- gələcək hesabat dövrünün xərcləri və qarşıdakı xərclər;

- sadə və kompleks xərclər.

Müstəqim xərclər  konkret məhsul növü istehsalı, konkret işin (xidmətin) yerinə yetirilməsi ilə əlaqədardır. Buna görə həmin xərclər birbaşa məhsulun maya dəyərinə daxil edilir (material xərcləri və müstəqim əmək haqqı xərcləri). Məhsul vahidinə düşən müstəqim xərclərin həcmi praktiki olaraq istehsalın həcmindən asılı deyil.

Qeyri müstəqim xərclər  hər hansı bir konkret məhsulun deyil, bütün istehsal edilən (bir neçə) məhsulun istehsalı ilə əlaqədardır. Onlar bir neçə növ məhsul üçün ümumidir. Belə xərclər müəssisənin seçdiyi hər hansı şərti üsulun (bölüşdürmə bazasının) köməyi ilə (müstəqim xərclərə, əsas əmək haqqına, əkin sahəsinin miqdarına və s. mütənasib olaraq) ayrı-ayrı məhsul növləri arasında bölüşdürülür. Qeyri müstəqim xərclərə ümumistehsalat və ümumtəsərrüfat xərclərini - əsas vəsaitlərin saxlanması və istismar xərclərini, idarəetmə xərclərini və s.ni aid etmək olar. 

Qeyri müstəqim xərclərin xüsusiyyəti baza miqyası dairəsində (müəyyən olunmuş intervalda  istehsalın (satışın) həcmi bu halda xərclər dəyişməz qalır) onların dəyişməz olmasıdır.

Əsas xərclər  bilavasitə məhsul istehsalı (yerinə yetirilən iş, göstərilən xidmətlər) ilə əlaqədardır. Bu cür xərclər materialların, xammalın dəyəri, əsas istehsalat işçilərinin əmək haqqı daxil edilir.

Üstəlik xərclərə istehsalın idarə edilməsi və onlara göstərilən xidmətlə əlaqədar olan xərclər aid edilir. Bu xərclərə inzibati-idarə heyətinin əmək haqqı binaların isidilməsi, ümumtəsərrüfat təyinatlı bina və inventarların amortizasiyası, saxlanması və başqa xərclər aid edilir. Bu xərclər ümumistehsalat və ümumtəsərrüfat xərclərində uçota alınır.
İqtisadi ədəbiyyatlarda bir çox hallarda məhsulun maya dəyərinin müəyyən edilməsindəki roluna görə əsas və üstəlik xərcləri qruplaşdırdıqda, onlar müstəqim və qeyri-müstəqim xərclərlə qarışdırılır, əsas xərcləri müstəqim xərclərlə, üstəlik xərcləri qeyri-müstəqim xərclərlə eyniləşdirirlər. Əlbəttə  xərclərin təsnifatına bu cür yanaşmaq düzgün deyil. Amortizasiya xərcləri istehsal prosesindəki roluna görə əsas xərc kimi çıxış etməsinə baxmayaraq, məhsulun maya dəyərinə daxil edilmə üsuluna görə qeyri-müstəqim xərc hesab olunmalıdır.

Ona görə ki, əsas vəsaitlər və onlardan hesablanan amortizasiya xərcləri olmadan məhsul istehsalını həyata keçirmək olmaz. Buna görə  amortizasiya ayırmaları əsas xərc kimi çıxış edir. Lakin istehsal prosesi zamanı eyni növ əsas vəsait bir neçə məhsulun istehsalına xidmət etdiyinə görə, ondan hesablanan amortizasiyanı konkret məhsulun maya dəyərinə daxil etmək mümkün deyil. Ona görə də həmin əsas vəsaitlərdən hesablanan amortizasiya əvvəlcə qeri-müstəqim xərc kimi uçota alınır, sonra dolayı yolla (bölüşdürmə yolu ilə) məhsulun maya dəyərinə daxil edilir.

İstehsal xərclərinə  satış vaxtına qədər hazır məsulların istehsalı və bitməmiş istehsal ilə əlaqədar olan xərclər ( müstəqim material xərcləri, müstəqim əmək haqqı xərcləri, ümumistehsalat xərcləri) daxil edilir.

Qeyri-istehsal xərcləri (hesabat dövrünün xərcləri yaxud dövrü xərcləri) ehtiyatlar qiymətləndirilərkən nəzərə alınmır. Qeyri istehsal xərclərinə kənd təsərrüfatı  müəssisələrində məhsul satışı ilə əlaqədar olan xərcləri aid etmək olar.

Gələcək hesabat dövrünün xərcləri  həqiqi olaraq cari hesabat dövründə baş verir, lakin məhsulun maya dəyərinə gələcək hesabat dövrlərində daxil edilir. Bu cür xərclərə qabaqcadan ödənilən icarə haqları, qəzet və jurnallara abunə yazılışı üzrə xərclər daxil edilir. Bu “Gələcək dövrün xərcləri” hesabında uçota alınır. Bu xərclər aid ediləsi dövrlər çatdıqca, hər ay bərabər hissə ilə məhsulun maya dəyərinə (yəni istehsal məsrəflərini uçota alan hesablara) silinir.

Qarşıdakı xərclər  dedikdə cari hesabat dövründə aparılmayan, lakin həmin dövrdə məhsulun maya dəyərinə daxil edilən xərclər başa düşülür. Belə xərclərə işçi heyətinin məzuniyyət haqqını ödəmək, əsas vəsaitlərin təmirini aparmaq və s üçün yaradılan ehtiyatlar daxildir. Həmin xərclər plan üzrə müəyyən edilmiş qaydada məhsulun maya dəyərinə daxil edilir və istehsalat məsrəflərini uçota alan hesablarda əks etdirilir. Həmin xərclər baş verdikcə qabaqcadan yaradılmış ehtiyat hesabına silinir.

Sadə xərclər istehsala məsrəf olunan bir ünsürlü xərclərə deyilir. Bu əlamət üzrə məhsulun maya dəyərini yaradan məsrəflər aşağıdakı ünsürlər üzrə qruplaşdırılır:

- material məsrəfləri;

- əmək haqqı xərcləri;

- amortizasiya ayırmaları;

- sair xərclər
Kompleks xərclər bir neçə ünsürdən ibarətdir. Belə xərclərə ümumisteh-salat və ümumtəsərrüfat xərcləri aid edilir. Bu xərclər praktiki olaraq bütün ünsürləri kompleks xərc maddələri şəklində məhsulların maya dəyərinə daxil edilir.

9. Məsuliyyət mərkəzinin istehsalat fəaliyyətinə nəzarəti və

tənzimlənməsinə görə xərclərin təsnifatı

Cavabdehlik mərkəzinin istehsalat  fəaliyyətində nəzarət və tənzimləmə məqsədi ilə xərclər təsnifləşdirilir:

- tənzimlənən və tənzimlənməyən xərclər;

 - səmərəli və səmərəsiz xərclər;

- norma dairəsində olan və normadan kənarlaşan xərclər;

- nəzarətolunan və nəzarətolunmayan xərclər.

Tənzimlənən xərclər  - cavabdehlik mərkəzi üzrə uçota alınmış xərclərdən ibarətdir. Bu xərclər menecer tərəfindən olan təsirdən asılıdır.

Bütünlükdə müəssisə üzrə bütün xərclər tənzimlənir, lakin menecer heç də bütün xərclərə təsir edə bilmir. Məsələn, müəssisənin müdiriyyətinin ixtiyarı vardır ki, istehsalat ehtiyatlarının satın alınmasını, adamların işə götürülməsini və s. tənzimləsin. İstehsalat bölməsinin rəhbəri isə belə xərclərə təsir edə bilmir. Müdiriyyətin təsir edə bilmədiyi xərclər, onun tərəfindən tənzimlənməyən xərclər adlanır.

Səmərəli xərclər  o xərclərdir ki ,xərc çəkilməsi nəticəsində məhsul istehsal olunur və istehsal olunun məhsulların satışa göndərilməsindən gəlir alınır.

Səmərəsiz xərclər –o xərclər hesab olunur ki, çəkilən xərc nəticəsində məhsul istehsal edilmir və gəlir götürülmür. Bu xərclər əsasən zay məhsul alınmasından, heyvanların ölümündən, boş dayanmadan,  materialların xarab olmasından və s.dən olan itgilərdir.

Xərclərin norma dairəsində olan xərclərə və normadan kənarlaşan xərclərə  bölünməsi zamanı bölmə işlərinin səmərəliliyini müəyyən etmək üçün cari uçotda faktiki məsrəflər normativ məsrəflərlə müqayisə edilir.

Nəzarət olunan xərclər o xərclərdir ki, onlara istehsalat bölməsinin rəhbəri nəzarət edir.

Nəzarət olunmayan xərclər - bu xərclər, müəssisədə işləyən şəxslərdən asılı deyildir. Məsələn, amortizasiya ayırmaları normasının dəyişməsi ilə əlaqədar xərclər və s.

III FƏSİL. İDARƏETMƏ UÇOTU SİSTEMLƏRİ

1. İstehsala məsrəflərin uçotu sisteminin seçilməsinə təsir edən amillər

Qərb ölkələrinin müəssisələrində uçotun təşkili xüsusiyyəti onun maliyyə və idarəetmə uçotuna bölünməsidir.

Müəssisələrdə idarəetmə uçotu sisteminin tətbiqi müəssisənin  sahə mənsubiyyətindən, tətbiq olunan texnologiyadan, məhsulların çeşidindən  yəni müəssisənin fərdi xüsusiyyətlərindən asılıdır. İdarəetmə uçotu sistemi aşağıdakı göstəricilərlə xarakterizə olunur:

- informasiyaların həcmi;

- informasiyaların məqsədi;

- informasiyaların meyarı;

- məqsədə nail olunma vasitələri;

- ünsürlərin tərkibi və onların qarşılıqlı təsiri.

İdarəetmə uçotunun təşkili – konkret müəssisənin daxili işidir. Müdiriyyət hansı nöqteyi nəzərdən xərcləri təsnifləşdirməyi, xərclərin əmələgəlmə yerlərinin nə qədər olmasını, və onların cavabdehlik mərkəzləri ilə necə əlaqələndirilməsini, faktiki yaxud  standart, tam yaxud natamam xərclərin uçotunun aparılmasını özü həll edir.

Beləliklə, məsrəflərin uçotu sisteminin seçilməsinə təsir edən əsas amillər aşağıdakılardır:

- iqtisadi;

- hüquqi;

- təşkilati;

- texniki-iqtisadi;

- rəhbərin mütəxəssis olması;

- bu və ya digər idarəetmə informasiyalarına rəhbərin tələbatı.

Hər hansı idarəetmə uçotu sistemi aşağıdakı proseslərdən ibarətdir:

1. Məsrəflərin və nəticələrin uçotu:

    - növlər üzrə xərclərin uçotu;

    - əmələgəlmə yerləri üzrə xərclərin uçotu;

    - kalkulyasiya maddələrinə görə xərclərin uçotu;

    - xərc maddələrinə görə nəticənin uçotu;

    - dövr ərzində nəticənin uçotu;

2. Təhlil və idarəetmə qərarlarının qəbul edilməsi:
    - məsrəflərin və nəticələrin təhlili;

    - idarəetmə qərarlarının qəbul edilməsi.

2. Məsrəflərin uçotu sisteminin təsnifatının əsas əlamətləri

Məsrəflərin uçotu sistemi aşağıdakı əlamətlərinə görə təsnifləşdirilir:

1. Maya dəyərinə tam daxil olması;

    - bütün istehsal xərclərinin daimi və dəyişən xərclərə bölünməsindən asılı olmayaraq öz məhsullarının  maya dəyərinə daxil olmasında nəzərdə tutulmuş, tam maya dəyərinin uçotu sistemi;

    - “direkt-kostinq” sisteminin mahiyyəti ondan ibarədir ki, maya dəyəri yalnız dəyişən xərclər hissəsində uçota alınır və  planlaşdırılır. Xərclərin qalan hissəsi (daimi xərclər) maya dəyərinə daxil edilmir, ancaq dövri olaraq müəssisə fəaliyyətinin maliyyə nəticəsinə silinir.

2. Məsrəflərin uçotunun operativliyi:

    - faktiki istifadə olunan resursların miqdarını onların faktiki qiymətinə vurmaq yolu ilə hesabat dövrünün faktiki xərclərinin hesablanmasında nəzərdə tutulmuş faktiki xərclərin (keçmiş) uçotu sistemi;

    - istehsalın başlanmasına qədər standart kalkulyasiyanın tərtib edilməsi və standartdan kənarlaşmanı ayırmaqla faktiki xərclərin uçotu yolu ilə müstəqim istehsal xərclərinin tənzimlənməsinə yönəldilmiş “standart-kost” sistemi.

          İdarəetmə və maliyyə mühasibatlığının əlaqə forması:

Hamıya yaxşı tanış olan və praktikada tətbiq edilən  rusiya mühasibat uçotunun ənənəvi variantında vahid yaxud  birləşmiş hesablar sistemi:

- maliyyə və idarəetmə uçotu üçün müstəqil hesablar sisemi. Əgər təşkilat bu variantı qəbul edirsə, onda xərclərin uçotu üçün sintetik hesablar açılmalıdır, başqa cür onlar əks etdirilmiş sayılır.

Beynəlxalq praktikada sadalanan sistemlərdən heç biri dürüst şəkildə tətbiq edilmir. Mürəkkəb bazar münasibətləri şəraitində müəssisəni istiqamətləndirmək üçün müxtəlif informasiyalar lazımdır. Buna görə idarəetmə uçotunda məsrəflərin müxtəlif uçotu sisteminin əlaqələndirilməsi mühüm rol oynayır. Məsələn, “standart-kost” və “direkt-kostinq” sisteminin əlaqələndirilməsi geniş istifadə olunur. Bununla müstəqim və qeyri müstəqim, dəyişən, və daimi xərclərin standartları hazırlanır, məhsulların maya dəyərinin standartları kalkulyasiya edilir, standart məsrəflərin və onlardan kənarlaşmanın uçotu təşkil edilir.

                                     3. Tam maya dəyərinin uçot sistemi

Əgər məhsulların (işlərin, xidmətlərin) maya dəyərinə xərclərin tam daxil olması nöqteyi nəzərdən istehsalata məsrəflərin uçotu sistemi nəzərdən keçirilirsə məhsulların maya dəyərinə xərclərin tam daxil olması sistemini və maya dəyərinə xərclərin məhdud, yarımçıq daxil olması sistemini ayırmaq lazımdır.

Tam maya dəyərinin uçotu zamanı məhsul istehsalı və satışı ilə əlaqədar müəssisənin bütün xərcləri, onların müstəqim və qeyri müstəqim, daimi və dəyişən xərclərə bölünməsindən asılı olmayaraq tam maya dəyərinə daxil edilir.

Bilavasitə məhsula aid etmək mümkün olmayan xərclər əvvəlcə cavabdehlik mərkəzləri üzrə bölüşdürülür, sonra seçilmiş bölüşdürmə bazasına mütənasib olaraq məhsulların maya dəyərinə keçirilir.

Müstəqim xərcləri dərhal müvafiq uçot obyektlərinə aid etmək olar. Bu xərclərə daxildir:

1. müstəqim material xərcləri;

2. müstəqim əmək haqqı xərcləri;

Müstəqim material xərcləri, istehsalatda istifadə olunan əsas materiallar faktiki maya dəyərinə daxil edilir.

Məhsulların tam maya dəyəri hesablanarkən ona qeyri müstəqim xərclər – ümumistehsalat və ümumtəsərrüfat xərcləri daxil edilir. Hesabat dövrü ərzində belə xərclər ayrı-ayrı hesablarda toplanılır, hesabat dövrünün axırında isə müəyyən olunmuş bölüşdürmə bazasına mütənasib olaraq konkret məhsul növlərinin maya dəyərinə daxil edilir. Bölüşdürmə bazası aşağıdakılar ola bilər:  istehsalat işçilərinin əsas əmək haqqı, müstəqim xərc məbləği (toxumun, yemin dəyəri daxil edilmədən) və s.

Tam maya dəyərinin uçotu sistemi şəraitində bilavasitə məhsul istehsalı, yerinə yetirilən iş, göstərilən xidmətlə əlaqədar xərclər, eyni zamanda köməkçi istehsalat xərcləri, istehsalın idarə edilməsi və onlara göstərilən xidmətlə əlaqədar qeyri-müstəqim xərclər və istehsalatda buraxılmış zay məhsulun dəyəri, onun düzəldilməsi üzrə xərclər ümumi qaydada 20№-li “Əsas istehsalat” hesabında əks etdirilir. Müstəqim xərclər 10 №-li “Materiallar”, 70 №-li “Əməyin ödənişi üzrə işçi heyəti ilə hesablaşmalar”, 69 №-li “Sosial sığorta və təminat üzrə hesablaşmalar”, 60№-li “Malsatan və podratçılarla hesablaşmalar” və digər hesabların kreditindən 20 №-li “Əsas istehsalat” hesabının debetinə silinir. Köməkçi istehsalat xərcləri 23 №-li “Köməkçi istehsalat xərcləri” hesabının kreditindən 20 №-li “Əsas istehsalat” hesabının debetinə aid edilir. Qeyri müstəqim xərclər 25 №-li “Ümumistehsalat xərcləri” və 26 №-li “Ümumtəsərrüfat xərcləri” hesablarından, istehsalatda buraxılmış zay məhsuldan olan itgilər isə 28 №-li “İstehsalatda zay” hesabından 20 №-li “Əsas istehsalat” hesabının debetinə köçürülür. 

Məhsulların, işlərin, xidmətlərin faktiki istehsal maya dəyəri məbləği 20№-li “Əsas istehsalat” hesabının kreditindən 40 №-li “Hazır məhsul” yaxud 46 №-li “Məhsul (iş, xidmət) satışı” hesablarının debetinə köçürülür.

Tam maya dəyərinin əsasında  rəhbər məhsulların mənfəətli və zərərli olması haqqında, gələcəkdə onların istehsalının məqsədəuyğunluğu haqqında lazımı nəticələr çıxara bilər.

Tam maya dəyəri üzrə uçot ölkə təcrübəsində geniş yayılmışdır və müəssisənin maliyyə nəticəsinin müəyyən edilməsi, vergi ödənişlərinin hesablanması, istehsalın perspektiv inkişafının qiymətləndirilməsi üçün mühüm əhəmiyyəti vardır.
Tam maya dəyəri üzrə uçot sisteminin üstünlükləri ilə yanaşı, nöqsanları da vardır.

Tam maya dəyərinin uçotunun üstünlüklərindən  aşağıdakıları qeyd etmək olar:

-maliyyə uçotu və vergi tutmanın mövcud normativ aktlara uyğun olması;

-hazır məhsullar və bitməmiş istehsalat ehtiyatlarının dəyərinin qiymətləndirilməsi.

Bu uçot sisteminin əsas nöqsanlarına aşağıdakıları aid etmək olar:

-məhsulların maya dəyərinə bilavasitə onun istehsalı ilə əlaqədar olmayan xərclərin daxil olması (nəticədə ayrı-ayrı məhsul növlərinin rentabelliyi təhrif olunur);

-qeyri müstəqim xərclər silinərkən ümumi bölüşdürmə bazasından istifadə olunduğuna görə kalkulyasiya obyektlərinin fərdiliyi itir;

-onlarda hazır məhsul ehtiyatlarına üstəlik xərclər həmişə artarsa, onda məhsula olan tələbat azalır;

-maya dəyərinin plan kalkulyasiyasında əvvəlcədən plan mənfəəti nəzərdə tutulur, həqiqətən risk  itgisini aradan  qaldırmaq lazımdır;

-istehsalın həcmindən asılı olaraq xərclərə olan hərəkətin xarakterinə diqqət yetirilməmənin nəticəsində məsrəflərə nəzarət, planlaşma və təhlilin aparılması mümkün deyil (belə ki, uçotda daimi xərclər dəyişən xərclər kimi nəzərdə tutulur).

4. İdarəetmə uçotunda “direkt-kostinq” sistemi

Məhsulların (işlərin, xidmətlərin) maya dəyərinə xərclərin tam daxil olması nöqteyi nəzərdən məsrəflərlə səmərəli idarəetmə üçün lazım olan bütün informasiyalarla tamamilə təmin etmir. Bununla əlaqədar beynəlxalq praktikada məhdudlaşdırılmış maya dəyərinin “direkt-kostinq” sistemi üzrə uçot tez-tez tətbiq edilir.

Kalkulyasiyanın aparılmasına dair alternativ üsullardan biri kimi “direkt-kostinq” sistemini nəzərdən keçirmək olar. Bu sistem üzrə uçotda qısaldılmış məhdudlaşdırılmış maya dəyəri məsrəf obyektləri üzrə planlaşdırılır  və uçota alınır. Belə yanaşmanın mahiyyəti ondan ibarətdir ki, maya dəyəri yalnız dəyişən xərclər hissəsində planlaşdırılır və uçota alınır, yəni məsrəf obyektlərinə ancaq dəyişən xərclər aid edilir. Xərclərin qalan hissəsi (daimi xərclər) kalkulyasiyaya daxil edilmir, ancaq dövri olaraq hesabat dövrünün maliyyə nəticəsinə silinir. Həmçinin dəyişən xərclər üzrə ehtiyatlar, anbarda olan hazır məhsul qalıqları və bitməmiş istehsalat qiymətləndirilir.

Belə yanaşmanın praktiki tətbiqinin birinci mərhələsində ancaq müstəqim xərclər maya dəyərinə daxil edilir, bütün qalan qeyri-müstəqim xərclər isə bilavasitə maliyyə nəticəsinə silinir. Buna görə belə bir sistem “direkt-kostinq” (müstəqim xərclərin uçotu sistemi) adı almışdır. Sonralar ”direkt-kostinq” belə bir uçot sistemi dəyişir, yəni maya dəyəri yalnız bir-başa dəyişən xərclər hissəsində deyil, qeyri müstəqim xərclərin dəyişən hissəsində də hesablanılır. Deməli sistemin adında müəyyən qədər şərtiliyə yol verilir.

Azaldılmış maya dəyərinin uçotu zamanı hesablamalarda daimi xərclər – ümumistehsalat və ümumtəsərrüfat xərcləri iştirak etmir. Belə xərclər bütünlüklə ümumi məbləğdə satılan məhsulların maya dəyərinə daxil edilir və hesabat dövrünün sonunda bilavasitə məhsul satışından gəlirlərin azaldılmasına silinir.

Müstəqim şərti-dəyişən xərclər mühasibat uçotunda 20№-li “Əsas istehsalat” və 23 №-li “Köməkçi istehsalat” hesablarında toplanır. Qeyri-müstəqim şərti-dəyişən xərclər əvvəlcə 25 №-li “Ümumistehsalat xərcləri” hesabında toplanır, sonra hər ay 20№-li “Əsas istehsalat” və 23 №-li “Köməkçi istehsalat” hesablarına köçürülür. İstehsalın idarə edilməsi və onlara göstərilən xidmətlə əlaqədar xərclər hissəsində şərti-daimi xərclər 26 №-li “Ümumtəsərrüfat xərcləri” hesabında, satış xərcləri hissəsində olan şərti-daimi xərclər 43 №-li “Kommersiya xərcləri” hesabında əks etdirilir.

İstehsal edilmiş və onlara verilən məhsullar faktiki maya dəyəri ilə 20№-li “Əsas istehsalat” hesabından 40№-li “Hazır məhsul” yaxud 46 №-li “Məsul (iş, xidmət) satışı” hesablarının debetinə aid edilir.

26 №-li “Ümumtəsərrüfat xərcləri” və 43 №-li “Kommersiya xərcləri” hesablarında toplanan şərti-daimi xərclər, hesabat dövrünün axırında bütünlüklə 26 №-li “Ümumtəsrrüfat xərcləri” və 43 №-li “Kommersiya xərcləri” hesablarının kreditindən 46 №-li “Məhsul(iş, xidmət) satışı” hesabının debeti üzrə həmin dövr ərzində məhsul (iı,xidmət) satışının nəticəsinə silinir.

“Direkt-kostinq” sistemi şəraitində gəlirlər haqqında hesabatda maliyyə göstəriciləri vardır: Marjinal gəlir (örtülmə məbləği) və əməliyyat mənfəəti.

Marjinal gəlir – bu məhsul satışından əldə olunan gəlirlə dəyişən xərclər üzrə nəzərdə tutulmuş tam olmayan maya dəyəri arasında olan fərqdir. Marjinal gəlirin tərkibinə müəssisənin daimi xərcləri və mənfəət daxil edilir.

Marjinal gəlirdən daimi xərcləri çıxdıqdan sonra əməliyyat mənfəəti göstəriciləri formalaşır. “Direkt-kostinq” sistemi şəraitində gəlirlər haqqında hesabat formasının quruluşu aşağıdakı kimidir.

                                                                                     Cədvəl 3.2

“Direkt-kostinq” sistemi üzrə gəlirlər haqqında hesabatın sxeması

	Ssıra№-si
	Göstəricilərin adı
	Qiyməti

	1.
	Məhsul satışından əldə edilən gəlir (G)
	G

	2.
	Dəyişən məsrəflər (DəX)
	DəM

	3.
	Marjinal gəlir (M)
	Mg=G-DəM

	4.
	Daimi xərclər (DaX)
	DaX

	5.
	Əməliyyat mənfəəti (M)
	M=Mg-DaX


“Direkt-kostinq” sistemində heç də müəssisənin bütün xərcləri məhsullar arasında bölüşdürülmür, yalnız istehsalın həcmimin dəyişməsinə mütənasib dəyişməyə uyğun olaraq dəyişən xərclər hissəsi bölüşdürülür.

Qeyd etmək lazımdır ki, beynəlxalq mühasibat uçotu standartlarına uyğun olan “direkt-kostinq” sistemindən xarici hesabatın tərtib edilməsi və verginin hesablanması üçün istifadə edilmir. Lakin bu sistemin praktiki əhəmiyyəti aşağıdakılardan ibarətdir:

1. Ondan istifadə istehsalın həcmi ilə məsrəflər və gəlirlər arasında qarşılıqlı  əlaqəni operativ öyrənməyə imkan verir, deməli, müəssisənin işgüzar aktivliyinin dəyişməsi halında maya dəyərinin yaxud ayrı-ayrı xərc növlərinin hərəkətini proqnozlaşdırmaq olar.

2. Rəhbər bazar münasibətləri şəraitində, daimi xərclərin həcmindən asılı olmayaraq ayrı-ayrı məhsul növləri istehsalına necə keçməyi  bilməlidir. Buna görə “direkt-kostinq” sistemi idarəetmə uçotunun birini həyata keçirir: ən dəqiq düzgün kalkulyasiya – çox saylı və çox zəhmət tələb edən hesablamalardan sonra müəssisənin bütün xərclərinin daxil edilməsi yox, bilavasitə məhsulların (yerinə yetirilmiş iş, göstərilən xidmətlərin) buraxılışını təmin edən xərclərin daxil olmasıdır.

3.Məhsulların qiymətinin aşağı həddinin müəyyən edilməsi (dəyişən xərclər səviyyəsinə qədər).

4. Normalaşdırma, planlaşdırma, kəskin dərəcədə azaldılan məsrəflərin sayına nəzarət və uçot əhəmiyyətli dərəcədə sadələşir. Nəticədə maya dəyəri daha çox araşdırılan, gözə çarpan olur, ayrı-ayrı xərc maddələri isə daha çox nəzarət olunan olur.

5. Qeyri müstəqim xərclərin bölüşdürülməsi üzrə çox zəhmət tələb edən işlər çıxarılır, Bütün müəssisə üzrə və ayrı-ayrı məhsul növləri üzrə maliyyə nəticəsi daimi xərclərin bölüşdürülmə metodunun seçilməsindən asılı olmur.

6.Müəssisə ehtiyatlarının davamlılığının və zərərsizlik nöqtəsinin müəyyən edilməsi imkanı olur.

7. Daimi xərclərə nəzarət olunur. 

“Direkt-kostinq” sisteminin üstünlükləri ilə yanaşı, onun nöqsan cəhətləri də vardır ki, bu da onun kənd təsərrüfatı müəssisələrində tətbiqini məhdudlaşdırır:

1. Kənd təsərrüfatı müəssisələrində ehtiyatlar kifayət qədər yüksək, daxili dövriyyə üçün bitməmiş istehsalat və hazır məhsulların maya dəyəri azaldılmış kimi əks etdirilir.

2. Mövcud vergi qanunvericiliyinə əsasən lazım olan məhsulların tam maya dəyərinin hesablanması mümkün olmur.

3. Məsrəflərin dəyişən xərclər və daimi xərclərə bölünməsində çətinlik yaranır.

Lakin “direkt-kostinq” sisteminin əsas üstünlüyü ondan ibarətdir ki, o, məsrəflərlə idarəetmənin mühüm vəzifələrini həll etməyə imkan verir.
5. Faktiki maya dəyərinin uçot sistemi

Məsrəflərin uçotunun operativliyi nöqteyi nəzərdən məsrəflərin uçotunu faktiki maya dəyərinin uçotu sisteminə və “standart-kost” sisteminə bölmək olar.

Faktiki maya dəyərinin uçot sistemi müəssisələrdə daha geniş yayılmışdır. İstehsala məsrəflərin faktiki uçotu aşağıdakı prinsiplər üzrə aparılır:

- istehsala olan məsrəflər mühasibat uçotunun hesablar sistemində tam əks etdirilməsi;

- istehsal prosesində məsrəflərin əmələ gəlmə vaxtında məsrəflərin uçot qeydiyyatı;

-  istehsalın növü, xərclərin xarakteri, xərclərin əmələ gəlmə yeri, uçot obyektləri üzrə məsrəflərin məhdudlaşdırılması;

-  faktiki məsrəflərin onların uçot obyektlərinə və kalkulyasiyaya aid edilməsi.

-  faktiki göstəricilərin plan göstəriciləri ilə müqayisə edilməsi.

Hesabat dövrünün faktiki məsrəflərinin miqdarı faktiki istifadə olunan resursların miqdarının onların faktiki qiymətinə vurmaq yolu ilə müəyyən edilir. Son nəticədə faktiki maya dəyəri müəyyən edilir.

Faktiki maya dəyəri üzrə uçotunun yaxşı cəhəti hesablamaların sadə şəkildə olmasından ibarət olması aydın görünür.

Bununla yanaşı bu sistemin müəyyən nöqsanları da vardır:

1. Tam maya dəyərinin uçotu itgini aradan qaldırmaq üçün vasitə kimi heç bir əhəmiyyəti yoxdur.

2. İdarəetmə heyətini mühasibat informasiyaları ilə vaxtında təmin etmək olmur, belə ki, məhsulun maya dəyəri haqqında məlumatlar məhsul istehsal edildikdən, hesabat dövrü qurtardıqdan sonra  verilir. Burada təcili tədbirlərin qeyri məhsuldar əmək material itgisinin qarşısının alınması mümkün olmur.

3. İstifadə olunan resursların miqdarına və onların qiymətinə nəzarət üçün normativlər olmur, deməli kənarlaşmanın səbəbinin təhlili imkanı olmur.

4. Həmin sistem istehsalın düzgün aşkar edilməsi üçün zəmin yaratmır.

5. Faktiki maya dəyərinin uçotu təsərrüfat əməliyyatlarının qeydiyyatı üzrə  çox zəhmət tələb edən çoxlu artıq içlərin görülməsini tələb edir.

6.Qeyriməhsuldar əmək və material itgisi haqqında vaxtında müdiriyyətə məlumat çatdırmaq olmur. Əgər vaxtında itgi haqqında müdiriyyətə məlumat verilərsə itgini aradan qaldırmaq üçün müdiriyyət vaxtında lazımi tədbir görmüş olar.

Beləliklə faktiki xərclərin uçotu – resurslardan istifadəyə operativ nəzarət, istehsalın təşkilində olan nöqsanların və artıq xərcin aşkar edilməsi və aradan qaldırılması, texnoloji proseslərin pozulması, daxili ehtiyatların axtarılması imkanları mümkün olmur. Bu nöqsanlar idarəetmə qərarlarının qəbul edilməsi üçün faktiki maya dəyərinin uçotundan istifadəni məhdudlaşdırır.

Buna görə bazar münasibətləri şəraitində “standart-kostinq” uçotu sistemi daha münasib sayılır.

6. İdarəetmə uçotunda “Standart-kost” sistemi

İstehsal başlanana qədər standart kalkulyasiyanı tərtib etmək və faktiki xərclərin uçotu yolu ilə müstəqim istehsal məsrəflərinin tənzimlənməsinə yönəldilmiş idarəetmə uçotu sistemində standartdan kənarlaşma müəyyən edilir ki, bu da “standart-kost” adı almışdır.

“Standart” – istehsal üçün lazım olan məhsul vahidinə material və əmək məsrəflərinin miqdarını yaxud qabaqcadan məhsul, iş, xidmət vahidi istehsalına material və məsrəflərinin hesablanmasını göstərir; ”Kost” bu məhsul vahidinin hazırlanmasına olan istehsal məsrəflərinin pul ilə ifadəsidir.

“Standart-kost” sistemi texnika və texnologiyanın son nailiyyətləri nəzərə alınmaqla mütərəqqi normaların əsasında əsas xərc növləri (əmək haqqı, materiallar, üstəlik xərclər və s.) üçün standartların işlənib hazırlanmasına əsaslanır. Bu standartlara uyğun olaraq standartdan kənarlaşma ayrıca uçota alınmaqla, məsrəflərin uçotu və məhsulların maya dəyərinin kalkulyasiyası aparılır.

İstehsal prosesində aktiv idarəetmə və xərclərin aşağı salınmasına təsir üçün imkanlar yarandıqca gələcəkdə standartlar artırılır.

“Standart-kost” sisteminin əsas vəzifəsi müəssisənin mənfəətindən kənarlaşmanın və itginin uçotunu aparmaqdır.

“Standart-kost” sisteminin xarakterik xüsusiyyətləri aşağıdakılardır:

1. Vəsaitlərin məsarifi prosesində standartlardan kənarlaşmanın aşkar edilməsinin əsası onların sənədləşdirilməsi deyil, xüsusi hesablarda mühasibat yazılışlarıdır. İdarə edənin qarşısında duran əsas vəzifə kənarlaşmanı sənədləşdirməkdən ibarət olmamalı, əksinə kənarlaşmanın olmasına imkan verməməkdən ibarətdir.

2. Aşkar olunan kənarlaşmanı heç də bütün müəssisələr mühasibat uçotunda əks etdirmir, cari standartlardan istifadə edən müəssisələr kənarlaşmanı mühasibat uçotunda əks etdirirlər.

3. Standartdan kənarlaşmanın əks etdirilməsi üçün xüsusi sintetik hesab ayrılır.

“Standart-kost” sistemi özündə bir başa məsrəflərlə idarə etmə vəsaitinin  olmasını göstərir.

“Standart-kost” sistemi normativ uçotun ölkə sisteminə yaxındır. Fərq ondan ibarətdir ki, normativ məsrəflər keçmiş təcrübənin əsasında müəyyən edilir standartlar- məsrəflər isə gələcək proqnoza əsaslanır. Faktiki məsrəflərin adi uçotu sistemi kimi “Standart-kost” sisteminin tətbiq edilməsi məsrəflərin tam uçotunu və tam maya dəyərinin kalkulyasiyasının aparılmasını təmin edir.

“Standart-kost” sistemi şəraitində məsrəflərin uçotu 20№-li “Əsas istehsalat” hesabının debetində və 10 №-li “Materiallar”, 70 №-li “Əməyin ödənişi üzrə işçi heyəti ilə hesablaşmalar”, 69 №-li “Sosial sığorta və təminat üzrə hesablaşmalar”, 60 №-li “Malsatan və podratçılarla hesablaşmalar”, 25 №-li “Ümumistehsalat xərcləri”, 26 №-li “Ümumtəsərrüfat xərcləri” və digər hesabların kreditində aparılır.Ay ərzində faktiki buraxılan və normativ maya dəyəri ilə qiymətləndirilmiş 

hazır məhsulların anbara təhvil verilməsi 40 №-li “Hazır məhsullar” hesabının debetində, 37 №li “Məhsul (iş, xidmət) buraxılışı” hesabının kreditində əks etdirilir. Sifarişçilərə təhvil verilmiş işlər və göstərilən xidmətlər 37 №-li “Məhsul (iş, xidmət) buraxılışı” hesabının kreditindən 46 №-li “Məhsul (iş, xidmət) satışı” hesabının debetinə silinir. Ayın axırında 20 №-li “Əsas istehsalat”, 23 №-li “Köməkşi istehsalat”, 29 №li “Xidmətedici istehsalat və təsərrüfatlar” hesablarında aşkar edilmiş buraxılan hazır məhsulların, təhvil  verilən işlərin və göstərilən xidmətlərin faktiki istehsal maya dəyəri bu hesablardan 37 №-li “Məhsul (iş, xidmət) buraxılışı” hesabının debetinə köçürülür. Nəticədə istehsaldan buraxılan məhsullar, təhvil verilən işlər və göstərilən xidmətlər haqqında informasiyalar 37 №-li hesabda iki qiymətdə formalaşır: debet üzrə - faktiki istehsal maya dəyəri, kredit üzrə - normativ maya dəyəri. Ayın 1-i tarixinə 37 №-li “Məhsul (iş, xidmət) buraxılışı” hesabı üzrə debet və kredit dövriyyəsini müqayisə etməklə faktiki istehsal maya dəyərinin normativ maya dəyərindən kənarlaşması aşkar edilir. Belə müqayisənin nəticəsində qənaət (normativ maya dəyəri faktiki maya dəyərindən çox olduqda) yaxud artıq xərc (faktiki maya dəyərinin normativ maya dəyərindən yüksək olduqda) ola bilər. Aşkar edilmiş kənarlaşma məbləği 37 №-li “Məhsul (iş, xidmət) buraxılışı” hesabından 46 №-li “Məhsul (İş, xidmət) satışı” hesabına köçürülür: qənaət 46 №-li “Məhsul (iş, xidmət) satışı” hesabının debeti və 37 №-li “Məhsul (iş, xidmət) buraxılışı” hesabının krediti  üzrə storno edilir, artıq xərc isə əlavə yazılışla 37 №-li “Məhsul (iş, xidmət) buraxılışı” hesabının kreditindən 46 №-li “Məhsul (iş, xidmət) satışı” hesabının debetinə silinir. Beləliklə hər ay 37 №-li “Məhsul (iş, xidmət)  satışı” hesabı bağlanır və hesabat tarixinə qalıq olmur.

“Standart-kost” sisteminin üstünlükləri aşağıdakılardan ibarətdir:

1. Müəssisənin mənfəətini azaldan, aradan qaldırılan itginin aşkar edilməsi imkanı olur.

2. Gələcəkdə məsrəfləri proqnozlaşdırmaq imkanı olur.

3. Kalkulyasiya ilə əlaqədar uçot işlərinin minimuma endirilməsi.

4. İstehsal maya dəyəri haqqında menecerə verilən düzgün məlumatların əsasında satış şöbəsi satışın həcmini planlaşdıra bilər və optimal qiymətləri müəyyənləşdirə bilər.

7. İdarəetmə uçotunun təşkilinin birləşmiş və sərbəst variantları

İdarəetmə uçotunun təşkilini maliyyə uçotu ilə vahid hesablar sistemi çərçivəsində yaxud müstəqil hesablar sistemində aparmaq olar. Əvvəlki hesablar planı kimi 1996-cı ildən qüvvədə olan yeni hesablar planında uçotun quruluşunun hər iki variantından istifadə imkanları nəzərdə tutulmuşdur. Vahid hesablar sistemi – respublika üçün mühasibat uçotunun ənənəvi variantıdır. O yaxşı tanışdır və hər yerdə tətbiq edilir.
Yeni hesablar planında hesablar sisteminin iki variantının həyata keçirilməsinə dair bəzi addımlar  atılmışdır. Xüsusilə 32-35; 38; 39 №-li hesablar sərbəst saxlanılmışdır və xərc ünsürləri üzrə məsrəflərin uçotunun təşkili üçün nəzərdə tutulmuşdur. Məhz bu hesabların köməyi ilə maliyyə və istehsalat mühasibatı arasında əlaqəni təşkil etmək olar. İstehsalat mühasibatlığının təşkili üçün Azərbaycan Respublikası Maliyyə Nazirliyi tərəfindən Müəssisələrin mühasibat uçotunun hesablar planı və onun tətbiqinə dair təlimat hazırlanmışdır. Əgər təşkilat iki variantlı uçot sistemini qəbul edirsə, onda məsrəflərin uçotu üçün sintetik vəziyyət açılmalıdır. İşarə qoyulmuş hesablar əks etdirən hesablardır.

                                                                                                          Cədvəl 3.3 

Maliyyə və istehsalat mühasibatlığında hesabların siyahısı
	Maliyyə uçotunun hesabları
	İdarəetmə uçotunun hesabları

	Nömrəsi
	adı
	Nömrəsi
	adı

	32

33

34

35

38

39

46
	Material xərcləri

Əməyin ödənişi xərcləri 

Sosial ehtiyaclara ayırmalar

Amortizasiya 

Sair xərclər 

Adi fəaliyyət üzrə xərclər

Məhsul (iş xidmət) satışı
	10

20

23

26

27

32*

33*

34*

35*

38*

 - 

40

46*
	Materiallar 

Əsas istehsalat

Köməkçi istehsalat 

Ümumi təsərrüfat xərcləri

İstehsalat fəaliyyətinin nəticəsi 

Material xərcləri

Əməyin ödənişi xərcləri

Sosial ehtiyaclara ayırmalar

Amortizasiya 

Sair xərclər 

 -

Hazır məhsul

Məhsul (iş xidmət) satışı


                                                                                             Cədvəl 3.4

Maliyyə və idarəetmə mühasibatlığında hesabların müxabirləşmə sxemini aşağıdakı qaydadan görmək olar.                                                                                             

	Maliyyə mühasibatlığı
	Təsərrüfat əməliyyatlarının məzmunu
	İstehsalat mühasibatlığı

	Məb-ləği
	Müxabirləşən hesablar
	
	Müxabirləşən hesablar
	Məb-ləği

	
	Debet üzrə
	Kredit üzrə
	
	Debet üzrə
	Kreditüzrə
	

	1
	2
	3
	4
	5
	6
	7

	2000
	32
	60
	1. Materiallar anbara mədaxil edilmişdir
	10
	32*
	2000

	X
	X
	X
	2.Materiallar buraxılmışdır :

2.1 istehsala

2.2 ümumistehsalat ehtiyacı üçün

2.3 ümumtəsərrüfat ehtiyacı üçün
	20

25

26
	10

10

10
	1000

400

200

	1480
	33
	70
	3.Müəssisənin işçi heyətinə əmək haqqı hesablanmışdır – cəmi 

 o cümlədən:

3.1 Əsas istehsalat işçilərinə
3.2 Ümumistehsalat işçilərinə

3.3 Ümumitəsərrüfat işçilərinə 
	20

25

26
	33*

33*

33*
	900

350

230

	600
	34
	69
	4. Sosial sığorta və təminat üçün ödənişin hesablanması 
O cümlədən:

4.1 Əsas istehsalat işçilərinin əmək haqqı üzrə

4.2 Ümumistehsalat işçiləri üzrə

4.3 Ümumtəsərrüfat işçiləri üzrə 
	20

25

26
	34*

34*

34*
	350

150

100

	880
	35
	02
	5.Əsas vəsaitlər üzrə amortizasiya ayırmaları hesablanmışdır – cəmi

O cümlədən:

5.1 Ümumistehsalat obyektləri üzrə

5.2 Ümumtəsərrüfat obyektləri üzrə     
	25
26
	35*

35*
	700

180

	40
	38
	51
	6.Sair istehsalat xərcləri ödənilib
	26
	38*
	40

	X
	X
	X
	7.Ümumistehsalat xərcləri silinmişdir
	20
	25
	1600

	X
	X
	X
	8.Hazır məhsul anbara təhvil verilmişdir
	40
	20
	3300

	6000
	62
	46
	9.Alıcılara məhsul satışından gəlir hesablanmışdır
	46*
	27
	600

	X
	X
	X
	10.Satılan məhsulların faktiki istehsal maya dəyəri silinmişdir
	27
	40
	3000

	X
	X
	X

	11.Ümumtəsərrüfat xərcləri silinmişdir
	27
	26
	 750

	2000

1480

600

880

40
	39

39

39

39

39
	32

33

34

35

38
	12.Hesabların bağlanması

12.1 Material məsrəfləri

12.2 Əmək ödənişinə məsrəf hesabı

12.3 Sosial ehtiyaclara ayırmalar hesabı

12.4 Amortizasiya hesabı

12.5 Sair xərclər hesabı
	X
	X
	X

	5000


	46
	39
	13.Adi fəaliyyət üzrə xərc hesabının bağlanması 
	X
	X
	X


8.Uçot sistemimim seçilməsi imkanları və ölkə uçotunun normativ

tənzimlənməsi və müəssisəyə nəzarət

Normativ bazasının təhlilinə “Mühasibat uçotu haqqında” Azərbaycan Respublikasının Qanunundan başlamaq məqsədəuyğundur. Mühasibat uçotu haqqında Qanunda  (22 mart 1995-ci ildə təsdiq edilmiş) mühasibat uçotunun aparılmasında aşağıdakıların təmin edilməsi göstərilmişdir:

- hesabat dövrü ərzində ayrı-ayrı təsərrüfat əməliyyatlarını uçotda düzgün əks etdirməli, əmlakın qiymətləndirilməsi zamanı təsərrüfatçılıq şəraitindən asılı olaraq qəbul edilmiş uçot siyasətinə və bu Qanuna uyğun hazırlanmış mühasibat uçotu standartları və uçota dair başqa normativ sənədlərin tələblərinə əməl olunmalı, keçən dövr ilə müqayisədə uçot siyasətindəki dəyişikliklər mühasibat hesabatında izah edilməlidir;

- hesabat dövründəki (ay, rüb, il) mövcud əmlakın, öhdəliklərin, kapitalın, hesablaşmaların və digər sərvətlərin inventarizasiyasının nəticələri uçotda tam və düzgün əks etdirilməlidir. Bütün təsərrüfat əməliyyatlarının ardıcıl olaraq uçot registrlərində düzgün, xronoloji qeydiyyatı təmin edilməlidir;

- gəlir və xərclər hesabat dövrünə düzgün  aid edilməlidir;

- qəbul edilmiş uçot siyasətinə hesabat ili ərzində riayət olunmalıdır;

- uçotda cari xərclərin istehsala (tədavül xərclərinə) və kapital qoyuluşlarına ayrılması dürüst müəyyənləşdirilməlidir. Hər ayın biri tarixinə analitik uçot hesablarının məlumatları dövriyyə və qalıqlar üzrə sintetik uçot hesablarının məlumatları ilə üzləşdirilərək, onların bərabərliyi və düzgünlüyü müəyyənləşdirilməlidir.

Mühasibat uçotu haqqında Qanunda mühasibat uçotunun əsas vəzifələri göstərilmişdir:

- maliyyə, bank, vergi orqanları, investorlar, malsatanlar,  mal alanlar, kreditorlar, dövlət orqanları və digər marağı olan təşkilatlar və şəxslər tərəfindən operativ rəhbərlik və idarəetməni həyata keçirmək, təqdim ediləcək maliyyə (mühasibat) hesabatlarının tərtibi üçün, həmçinin, müəssisənin təsərrüfat prosesləri və maliyyə-təsərrüfat fəaliyyəti haqqında zəruri olan məlumatları tam və düzgün formalaşdırmaq;

- əmək, material və maliyyə ehtiyatlarının təsdiq edilmiş normalara, normativlərə və smetalara müvafiq olaraq istifadəsi, əmlakın mövcudluğu və hərəkəti, maliyyə hüququ və öhdəlikləri üzərində nəzarəti təmin etmək;

- maliyyə-təsərrüfat fəaliyyətindəki mənfi halların qarşısını vaxtında almaq, təsərrüfatdaxili ehtiyatları aşkara çıxarmaq və onları səfərbər etmək.

Mühasibat uçotunun təşkili və aparılması, mühasibat hesabatının tərtibi və təqdimi qaydaları, dövlət idarəetmə orqanlarını da  daxil etməklə daxili və xarici istehlakçıları olan müəssisələrin və idarələrin mühasibat informasiyaları ilə təmin edilməsi  baxımından qarşılıqlı əlaqələr də “Mühasibat uçotu haqqında” Qanunla müəyyən edilir.

Mühasibat uçotunun mühüm vəzifələrindən biri də planların, proqnozların və təsərrüfat əlaqələri üzrə müqavilələrin yerinə yetirilməsinə nəzarəti həyata keçirməkdən ibarətdir. Uçot məlumatları gələcək üçün planlar tərtib etmək və uzunmüddətli proqnozlar vermək üçün əsas olmalıdır; nəhayət uçot hər bir müəssisə və ya təşkilatda təsərrüfat hesabının və özünümaliyyələşdirmənin həyata keçirilməsini təmin etməlidir. Buna isə müəssisə və təşkilatların gəlir və xərclərini düzgün uçota almaq, onları bir-biri ilə müqayisə etməklə maliyyə nəticəsini təyin etmək və manatla nəzarəti həyata keçirmək yolu ilə nail olmaq olar.

“Mühasibat uçotu haqqında” Qanunda təşkilatın uçot siyasətinin müstəqil işlənib hazırlanması və işçi hesablar planının təsdiqi, təsərrüfat əməliyyatlarına nəzarət qaydası nəzərdə tutulmuşdur. Belə ki, hazırda respublikamızda birləşmiş vahid uçot sistemi mövcuddur. Yaxşı olar ki, müəssisənin uçot siyasətində Qərbdə idarəetmə uçotu sisteminə daxil olan müasir uçot sisteminin ünsürlərinə toxunulsun.

“Mühasibat uçotu haqqında” Qanunda birinci dəfə olaraq mühasibat məlumatlarının qorunması, gizli saxlanması, elan edilməsinə dair 15-ci maddənin birinci bəndində göstərilir: mühasibat uçotu registrlərinin daxili mühasibat və bu kimi başqa sənədlərdəki məzmunu, kommersiya sirridir. Söhbət idarəetmə uçotunun informasiyaları haqqında və analitik uçotun registrləri haqqında gedir.

Hesablar planının 3-cü “İstehsal məsrəfləri” bölməsində olan hesablar müəssisənin nizamnamə fəaliyyəti, həmçinin onun işçilərinə göstərilən sosial-məişət xidməti ilə əlaqədar məsrəflər haqqında məlumatların ümumiləşdirilməsi üçün nəzərdə tutulmuşdur. Məsrəflərin baş vermə yerləri və digər əlamətlər üzrə qruplaşdırılması, habelə kalkulyasiya uçotu, tərkibi və istifadə metodu istehsal fəaliyyətinin xüsusiyyətlərindən, quruluşundan, idarəetmənin təşkilindən asılı olaraq müəssisə tərəfindən müəyyən edilmiş ayrıca hesablar sistemində həyata keçirilə bilər. İstehsal məsrəflərinin uçotu üçün 20-31 №-li və ya 20-39№-li hesablar nəzərdə tutulmuşdur. 20-31 №-li hesablar məsrəflərin baş vermə yerləri və digər əlamətlər üzrə, eləcə də məhsulların (işlərin, xidmətlərin) maya dəyərinin hesablanması üçün xərc maddələri üzrə xərclərin qruplaşdırılması üçün istifadə olunur; 32-39 №-li hesablar xərc ünsürləri üzrə xərclərin uçotu üçün tətbiq edilməsi tövsiyə olunur. Xərc ünsürləri və xərc maddələri üzrə xərclərin uçotunun qarşılıqlı əlaqəsi xüsusi açılmış əks etdirici hesabların köməyi ilə həyata keçirilir.

“Mühasibat uçotu haqqında” Qanuna əsasən hazır məhsullar və bitməmiş istehsalat balansda aşağıdakı  qiymətlə əks etdirilməlidir:

a) faktiki yaxud normativ (plan) istehsal maya dəyəri üzrə;

b) müstəqim məsrəf maddələri üzrə.

Hazır məhsulları qiymətləndirmək üçün qərbdə idarəetmə uçotunda geniş tətbiq edilən “standart-kost” sisteminin elementlərindən biri olan plan yaxud normativ maya dəyərindən (37 № li “Məhsul (iş xidmət) buraxılışı” hesabından istifadə etməklə) istifadə olunur.

Müstəqim xərc maddələri üzrə məhsulların  qiymətləndirilməsində praktikada tətbiq edilən “direkt-kostinq”in əsas ideyası – ümumi xərclərin onların istehsal ilə (istehsal üçün və dövri) qarşılıqlı əlaqəsi əlamətlərinə görə bölünməsi və bunun əsasında xərc daşıyıcıları üzrə natamam, məhdudlaşdırılmış maya dəyərinin kalkulyasiyasından istifadə edilmə məsləhət görülür.

Müstəqim istehsal xərcləri 20,23 №-li hesabların debeti üzrə, qeyri müstəqim xərclər 25 №-li hesabın debeti üzrə toplanmaqla istehsal və maliyyə resurslarını uçota alan hesabların kreditində əks etdirilir. Hesabat dövrünün axırında qeyri müstəqim istehsal xərcləri ayrı-ayrı məhsulların maya dəyərinə daxil edilir (20, 23 №-li hesabların debeti, 25№-li hesabın krediti). 26 №-li hesabda toplanan dövri xərclər isə kalkulyasiya obyektlərinin maya dəyərinə daxil edilmir, hesabat dövrünün axırında məhsul satışından gəlirin azalmasına silinir (46 №-li hesabın debeti, 26 №-li hesabın krediti).

Yuxarıda ifadə olunanlardan bir daha aydın olur ki, müəssisələrin müasir idarə etmə səviyyəsinin səmərəliliyi qərb və ölkə təcrübəsindən qabaqkı və yeni təcrübədən ağıllı istifadə etməkdən və düşünülmüş şəkildə əlaqələndirilməsindən asılıdır.
IV FƏSİL. MƏSULİYYƏT MƏRKƏZLƏRİ ÜZRƏ

MƏSRƏFLƏRİN UÇOTU
1. Məsuliyyət mərkəzi anlayışı, onların

                                      təsnifatı

Məsuliyyət mərkəzi – bu müəssisənin fəaliyyətinə nəzarət üçün uçotda ayrılan hissədir.

Hər bir məsuliyyət mərkəzində xərclər çəkilir və məhsullar (işlər, xidmətlər) istehsal edilir. Mərkəzin meneceri yaxud icraçılar hər bir məsuliyyət mərkəzinin məsrəflərini hesablayır və nəzarət edirlər. Lakin heç də istehsal edilən məhsulları, yerinə yetirilən işləri, göstərilən xidmətləri məsuliyyət mərkəzinin gəliri kimi müəyyən etmək olmur (məsələn, mühasibatda, göstərilən xidmətləri gəlir kimi ifadə etmək təcrübəvi cəhətdən mümkün deyil). Gəlirləri və xərcləri müəyyən edilə bilən məsuliyyət mərkəzlərində, alınan mənfəətin istifadəsinə görə, qərar qəbul etmək olar.

Məsuliyyət mərkəzləri mənfəətin hesablanması və onun istifadəsinin məqsədəuyğunluğu və imkanları prinsipi üzrə üç növə bölünür:

· məsrəf mərkəzi;

· mənfəət mərkəzi;

· investisiya mərkəzi.

Məsrəf mərkəzində -  qayda üzrə yalnız onların sərfinə nəzarət olunur.

Mənfəət mərkəzində  - menecer nəinki məsrəflərə, eyni zamanda gəlirlərə də nəzarət edir. Mərkəz üzrə gəlirləri və xərcləri müqayisə etməklə mənfəət müəyyən olunur. Mənfəət mərkəzinin əsas məqsədi – maksimum səviyyədə yüksək mənfəət almaqdır.

İnvestisiya mərkəzi – nəinki məsrəflərə, gəlirlərə və mənfəətə nəzarət edir, eyni zamanda o, mənfəətin istifadəsinə, o cümlədən xüsusi aktivlərdə investisiyaya da nəzarət edir.

Məsuliyyət mərkəzlərini istehsalat funksiyasının həyata keçirilməsi prinsipinə görə aşağıdakı məsuliyyət mərkəzlərinə ayırmaq olar: təchizat, istehsalat, məhsul satışı, idarəetmə mərkəzi.

Təchizat üçün məsuliyyət mərkəzi əmtəə-material qiymətlilərin tədarükünü, onların saxlanmasını, tədarük üzrə məsrəfləri və material qiymətlilərin saxlanması, onların istehsalata buraxılışını planlaşdırır, uçota alır və nəzarət edir.

İstehsalat üçün məsuliyyət mərkəzi məhsul istehsalına məsrəfləri, buraxılan məhsulların həcmi və çeşidini, onun keyfiyyətini planlaşdırır, uçota alır və nəzarət edir, bununla yanaşı məhsulların maya dəyərini hesablayır.
 Məhsul satışı üçün məsuliyyət mərkəzi (satış mərkəzi)  məhsulların (işlərin, xidmətlərin) satışı üzrə məsrəfləri, satılan məhsulların həcmi və  quruluşunu,   satışdan  əldə   edilən  gəliri,  satılan məhsulların və onun  ayrı-ayrı 
növlərinin rentabelliyini planlaşdırır, uçota alır və nəzarət edir. Satış mərkəzinə bəzən gəlir mərkəzi deyilir.

İdarəetmə mərkəzi (baş mütəxəssislərin, mühasibatın işləri, idarəetmə uçotunun xidmətləri və i.a) onların fəaliyyətinə olan məsrəfləri planlaşdırır, uçota alır və nəzarət edir və öz fəaliyyətinin səmərəliliyini müəyyən edir.

Məsuliyyət mərkəzlərinin əsas işi faktiki məsrəfləri smeta üzrə olan xərclərlə müqayisə etməkdir. Smeta, mahiyyətcə hər bir məsuliyyət mərkəzi üçün maliyyə planıdır. Smetanı tərtib edərkən qayda üzrə yalnız nəzarət olunan müvafiq mərkəzlərin məsrəflərinə diqqət yetirmək lazımdır.

Xüsusilə faktiki məhsul istehsalının həcminə gözlənilən məsrəfləri hesablamağa imkan verən uyğun smetanı tətbiq etmək əhəmiyyətlidir. Hesablamanı həyata keçirmək üçün məsrəflər dəyişən, şərti-dəyişən və daimi xərclərə bölünür. Məsrəflər hesablanarkən dəyişən xərclər məhsul istehsalı həcminin faktiki dəyişiklik əmsalına vurulur; şərti-dəyişən xərclər məhsul istehsalı həcminin faktiki dəyişiklik əmsalına və istehsalın həcmində həmin xərc növünün asılılıq əmsalına vurulur; daimi xərclərə düzəliş edilmir.

Faktiki xərclərin smeta üzrə xərclərlə müqayisəsi smetanın icrası haqqında hesabatda aparılır. Hesabatda nəzarətolunan məsrəflərin, smeta üzrə məsrəflərin, faktiki xərclərin adları və faktiki xərclərin smetadan kənarlaşması göstərilir.

Smetanın icrası haqqında hesabatla yanaşı mənfəət mərkəzini tərtib etmək üçün mənfəət üzrə hesabat tərtib olunur.

Məsrəflərlə və mənfəətlə idarəetmə məsuliyyət mərkəzləri üzrə uçot sistemində səmərəli vasitə ola bilər, əgər aşağıdakı şərtlərə riayət olunarsa:

· məsuliyyət mərkəzlərinin siyahısının əsaslı seçilməsi;
· mərkəz üzrə məsrəf smetası yaxşı əsaslandırılmalı və xərclərin

azaldılması stimullaşdırılmalıdır;

· nəzarət olunan xərclərin düzgün seçilməsi;

· xərclər, gəlirlər və mənfəətə görə məsuliyyət daşıyanların əsaslı   

seçilməsi;

          -müxtəlif səviyyələrdə məsuliyyət mərkəzlərinin hesabatlarının qarşılıqlı  əlaqəsinin təmin edilməsi

          -   məsuliyyət mərkəzi üzrə uçot sisteminin maliyyə uçotu sistemi ilə paralel aparılması.
2. Məsrəf mərkəzləri üzrə uçot

Məsrəf mərkəzi – həmin struktur vahidində (sahədə) məsrəflərə nəzarəti həyata keçirmək üçün uçotda açılan hər hansı müəssisə fəaliyyəti vahididir. Bu struktur vahidində resurslardan istifadənin, onlardan istifadənin qiymətləndirilməsinin normalaşdırılması, planlaşdırılması, uçotu və xərclərə məsuliyyət daşıyanların müəyyən edilməsi nəzərdə tutulur.

Məsrəf mərkəzinin seçilməsi müəssisənin təşkilati və digər xüsusiyyətlə-rindən, həmçinin ona rəhbərlikdə qoyulmuş məqsəddən asılıdır. Nəzərə almaq lazımdır ki, məsrəf mərkəzlərinin artması, eyni zamanda uçotun aparılmasına çəkilən xərclərin artmasına baxmayaraq məsrəflərə nəzarətin səmərəliliyi yüksəlir. Menecer, hər bir məsrəf mərkəzi üzrə məsrəflərə nəzarətin həyata keçirilməsinin səmərəliliyi ilə uçotun aparılmasına çəkilən xərclərin optimal əlaqələndirilməsini müəyyən etməlidir.
Məsuliyyəti hər bir mərkəz üzrə icraçıların və struktur bölmə rəhbərlərinin adına yazılmasında məsrəf mərkəzlərinin seçilməsinin böyük əhəmiyyəti vardır.

Bununla əlaqədar müəssisənin təşkilinin detallaşdırılmış sxeminə və müəssisənin hər bir işçisinə tapşırılan vəzifə tapşırıqlarının siyahısına uyğun olaraq məsrəf mərkəzi yaradılır. Lazım gəldikdə işçilərin vəzifə tapşırıqlarında müvafiq dəyişikliklər edilir.

Məsrəf mərkəzinin müəyyən edilməsi məsrəflərlə idarəetmənin aşağı səviyyəsindən – ayrı-ayrı icraçılardan başlanır. Hər bir işçiyə o məsrəflərin cavabdehliyi tapşırılır ki, həmin məsrəflərin artması ondan asılıdır.

Birinci səviyyəli məsrəflər mərkəzi müəyyən olunandan sonra ikinci, üçüncü və sonrakı səviyyəli məsrəflər mərkəzi müəyyən olunur. Buna görə sonrakı səviyyəli məsrəflər mərkəzinə həmin səviyyənin məsrəflərinə və əvvəlki səviyyənin məsrəf mərkəzlərinə olan cavabdehlik də daxil edilə bilər.

Hər bir məsrəf mərkəzi üzrə müvafiq rəhbər yaxud icraçının məsuliyyəti yalnız onların xərclərə nəzarəti üzrə müəyyən olunur. Xərclərə nəzarət olunarkən bəzən problemlər meydana çıxır. Bu o zaman olur ki, çoxlu xərclər olan zaman qismən nəzarət olunan hallarda ola bilər.

Xərclər nəzarətolunan və nəzarətolunmayan xərclərə aid edilərkən xərclərin idarəetmə səviyyəsini və əmələgəlmə vaxtını nəzərə almaq lazımdır. İdarəetmə səviyyəsinin təsirinin mahiyyətində məsələ ondan ibarətdir ki, bu və ya digər xərclər bir səviyyədə nəzarətolunmaya bilər, digər səviyyələrdə nəzarət oluna bilər. Məsələn sex müdirinin əmək  haqqı, sex səviyyəsində xərc maddəsində nəzarətolunmayan xərcdir. Lakin o təsdiq olunmuş ştat cədvəlinə görə müəssisə rəhbəri səviyyəsində nəzarət olunandır.

Həmçinin vaxt amili nəzarətolunan ayrıca məsrəf maddəsinə təsir edir. Məsələn, icarə müqaviləsi müddəti ərzində hər hansı aktivə görə icarə haqqı məbləği nəzarətolunmayandır. Lakin icarə haqqı məbləği perspektivdə dəyişə bilər və yaxud sahiblik üçün müvafiq aktivlərin əldə edilməsi haqqında qərar qəbul edə bilər.

Məsrəflər mərkəzi seçildikdən sonra onların hər biri üzrə məsrəf smetası tərtib edilir. Həmin məsrəf smetasına yalnız o məsrəflər daxil edilir ki, hansı ki, onlar xərclərə icraçılar yaxud digər cavabdehlər tərəfindən bilavasitə nəzarət olunur.
Hər bir mərkəz üzrə məsariflərə nəzarətin təşkili üçün hər bir mərkəz üzrə faktiki çəkilən xərclərin uçotunun mühüm əhəmiyyəti vardır. Bunun üçün qayda üzrə hər bir məsrəf mərkəzinə istehsal məsrəflərinin uçotu üzrə ayrıca analitik hesab açılır, hər bir mərkəzə müəyyən nömrə (məsrəf şifri) verilir.
 İlk sənədlərə əsasən məsrəflər mərkəzi üzrə hansı ki, məsrəf şifri yazılan müstəqim xərclər uçota alınır. Mərkəz üzrə üstəlik xərclər iki növə bölünür: 

· həmin məsrəf mərkəzinə bilavasitə aid olan;

· digər məsrəf mərkəzində bölüşdürülən.

          Bəzi müəssisələrdə mərkəz məsrəflərinə yalnız həmin mərkəzdə meydana çıxan üstəlik xərclər aid edilir. Belə mərkəz üzrə üstəlik xərclərin stavkası – üstəlik 
xərclərin məbləği həmin mərkəzin məhsullarının (işlərin, xidmətlərin) həcminə bölməklə müəyyən edilir, hansı ki, müstəqim əmək haqqı məhsul vahidində, onların dəyəri adam- yaxud maşın saatla ifadə oluna bilər. Qalan üstəlik xərclər belə müəssisələrdə məsrəf mərkəzi çıxılmaqla müvafiq stavka üzrə bölüşdürülür.

Hər iki növ üstəlik xərcləri bölüşdürülən müəssisələrdə üstəlik xərclərin növləri üzrə üstəlik xərclərin bölüşdürülməsi stavkası tətbiq olunur.

Məsrəf mərkəzinin səmərəliliyi məsrəf mərkəzi üzrə hesabatın tərkibindən çox asılıdır. Bu hesabatın əsas prinsipləri aşağıdakılardır:

-yalnız nəzarət olunan xərcləri hesabata daxil etmək;

-idarəetmənin aşağı səviyyədən yuxarıya doğru qalxması üzrə mərkəz üzrə hesabat göstəricilərinin birləşdirilməsi;

-idarəetmə prinsipinin həyata keçirilməsinə imkan verən kənarlaşma üzrə, kənarlaşma haqqında informasiyaların hesabata daxil edilməsi.

Kənarlaşma üzrə idarəetmə prinsipinin mahiyyətində fərz edilir ki, aşağı idarəetmə səviyyəsində məsuliyyət mərkəzlərinin ayrı-ayrı xərcləri və gəlirlərinə operativ nəzarət edilməsinə menecerin daha yüksək səviyyədə idarəetməsinə ehtiyac yoxdursa, əgər onların artımı verilən tapşırıqdan köklü surətdə fərqlənmirsə onda kənarlaşma üzrə idarəetmə ilə nəticələnir.

Əgər xərclər və gəlirlər üzrə kənarlaşma mövcuddursa (adətən 5 %-dən yuxarıdırsa), onda idarəetmənin daha yüksək səviyyəsində menecerə müvafiq məsuliyyət mərkəzində kənarlaşmanın əmələ gəlməsini aydınlaşdıran əlavə informasiyalar verilir. Menecer əlavə informasiyaların əsasında özünün səlahiyyəti daxilində qərar qəbul edir yaxud yuxarı təşkilata müvafiq informasiyaları təqdim edir.

Müxtəlif səviyyəli məsrəf mərkəzinin hesabatının tərtib edilməsinə dair misal aşağıdakı cədvəldə verilir.

                                                                                                    Cədvəl 4.1
Müxtəlif səviyyəli məsrəf mərkəzinin smetasının icrası haqqında

hesabat

                                                                                                     min manatla

	s.

№

si
	Nəzarət olunan məsrəflər
	Məsrəflər
	Məsrəf üzrə kənarlaşma

(+, -)

	
	
	Smeta üzrə
	faktiki
	Ay ərzində
	Ilin əvvəlindən

	
	1 №-li şöbənin hesabatı
	
	
	
	

	1.
	Materiallar
	200
	196
	-4
	-2

	2.
	Müstəqim əmək haqqı
	100
	102
	+2
	+1,0

	3.
	Xidmətedici işçilərin əmək haqqı
	44
	45
	+1
	+0,6

	4.
	Yanacaq və enerji
	36
	38
	+2
	+1,4

	5.
	Avadanlıqların istismarı və təmiri
	40
	39
	-1
	-1

	6.
	Sair xərclər
	20
	21
	+1
	-0,6

	7.
	Məsrəflərin yekunu
	440
	441
	+10
	-0,6

	1 №-li sex rəisinin hesabatı

	1.
	Sexin idarəetmə aparatının saxlanması
	80
	82
	+2
	-

	2.
	Digər sex heyətinin saxlanması
	60
	58
	-2
	-4

	3.
	Binaların, qurğuların, inventarların saxlanması və cari təmiri
	200
	204
	+4
	-2

	4.
	Qeyri məhsuldar xərclər
	X
	4
	+4
	+10

	5.
	Sexin sair xərcləri
	60
	58
	-2
	-6

	6.
	Sex xərclərinin yekunu
	400
	406
	+6
	-2

	7.
	Şöbələrin xərcləri
	
	
	
	

	
	1 №-li
	440
	441
	+1
	-0,6

	
	2№-li
	400
	406
	+6
	+14

	
	3 №-li
	560
	556
	-4
	-6

	
	Şöbə xərclərinin yekunu
	1400
	1403
	+3
	+7,4

	8.
	Sex üzrə xərclərin yekunu
	1800
	1813
	+13
	+5,4

	İqtisadiyyat üzrə müdir müavininin hesabatı

	1.
	Müəssisənin saxlanmasına çəkilən xərclər
	400
	412
	+12
	+20

	2.
	Ümumtəsərrüfat xərcləri
	400
	390
	-10
	-14

	3.
	Vergilər, rüsumlar və ayırmalar
	200
	200
	-
	+12

	4.
	Qeyri-məhsuldar xərclər
	X
	100
	+100
	+200

	5.
	Yekunu-müəssisə üzrə ümumi xərclər
	1000
	1102
	+102
	+208

	6.
	Sex xərcləri:
	
	
	
	

	
	1 №-li
	1800
	1813
	+13
	+5,4

	
	2 №-li
	1600
	1581
	-19
	-5,4

	
	3 №-li
	2000
	2010
	+10
	+20

	
	Yekunu
	5400
	5404
	+4
	+20

	7.
	Müəssisələrin məsrəflərinin yekunu
	6400
	6506
	+106
	+228


Göstərilən hesabatda faktiki məsrəflər smeta üzrə xərclərlə müqayisə edilir və məsrəflər üzrə kənarlaşmalar hesablanır. Cədvəldə aylar üzrə kənarlaşmanın dinamikasını müəyyən etmək üçün ilin əvvəlindən kənarlaşmalar üzrə məlumatlar verilir.

Məsələn, cari ay ərzində 1№-li  şöbədə sair xərclər üzrə 1,0 min manat artıq xərcə yol verilmişdir. Lakin bu maddə üzrə ilin əvvəlindən 0,6 min manata qənaət olunmuşdur, buna görə hesabat ayının artıq xərcinin çıxarılması sübut oluna bilər.

Ayrı-ayrı məsrəflər üzrə kənarlaşma qiymətləndirilərkən bütünlükdə müəssisə və struktur bölmənin qeyri məhsuldar xərclərə, boşdayanmadan olan itkilərə, çatışmazlıqdan olan itkilərə və material qiymətlilərin korlanması, ziyandan olan itki və sairəyə xüsusi diqqət yetirmək lazımdır.

Bütünlükdə müəssisə üzrə məsrəflər smetasının icrası haqqında hesabatı tərtib edərkən nəzərə almaq lazımdır ki, iqtisadiyyat üzrə bütün məsrəflər müəssisənin müdiri və onun müavini üçün nəzarətolunandır. Buna görə müəssisə üzrə xərclər smetasının icrası haqqında hesabatda mühasibat maliyyə uçotunun məlumatları üzrə alınan ümumtəsərrüfat xərcləri haqqında məlumatlar verilir.

Məsrəf mərkəzi, onlar üzrə məsrəflərin qaydası, müxtəlif səviyyəli smetanın icrası haqqında hesabatın tərkibi və smetadan kənarlaşmalar qiymətləndirilərkən planlaşma, uçot və məhsulların maya dəyərinin kalkulyasiyası üzrə müəyyən sahəyə aid olan təlimatlardan, eyni zamanda müəssisənin təsərrüfat fəaliyyətinin təhlili üzrə müəyyən sahəyə aid olan metodik göstərişlərdən istifadə etmək məqsədəuyğundur.
3. Mənfəət mərkəzi üzrə uçot və hesabat

Mənfəət mərkəzləri struktur bölmələri, istehsal, satış şöbəsi (marketinq) və müəssisənin digər bölmələri ola bilər, mənfəət mərkəzlərinin rəhbərləri məsrəflərə və gəlirlərə tam məsuliyyət daşıyır. Həmçinin bütünlükdə müəssisə mənfəət mərkəzi kimi çıxış edir.

Mənfəət mərkəzinin məsrəfləri üzrə əsas sənədlər yüksək səviyyəli məsrəf mərkəzlərinin smetasının icrası haqqında əvvəllər nəzərdən keçirilmiş hesabatdır (adətən struktur bölməsindən başlayaraq).

Mənfəət mərkəzinin əsas hesabat sənədi mənfəət üzrə hesabatdır, onun tərkibi mənfəət göstəricilərinin – ümumi, satışdan, adi fəaliyyətdən, vergitutmaya qədər mənfəətin, xalis yaxud marjinal gəlirin hesabata daxil edilməsindən asılıdır.

Əgər ümumi mənfəətə görə mənfəət mərkəzi hesablanırsa, onda hesabatda həmin mərkəzin onun istehsal maya dəyərini təşkil edən, məhsul istehsalına çəkilən məsrəflər, istehsal edilən məhsulların (içlərin, xidmətlərin) dəyəri əks etdirilir və ümumi mənfəətin həcmi hesablanır. Hesabatı aşağıdakı cədvəl forması üzrə (cədvəl   4.2 ) tərtib etmək olar.

                                                                                                  Cədvəl 4.2

Ay ərzində mənfəət üzrə mərkəzin hesabatı

                                                                                     min manatla

	s.

№-si
	Göstəricilər
	Smeta üzrə (plan)
	Faktiki
	Kənarlaşma

(+ - )

	
	
	
	
	Ay ərzində
	Ilin əvvəlindən

	Ümumi məfəətə görə hesabat

	1.
	Məhsulların (işlərin, xidmətlərin) dəyəri
	2000
	2400
	+400
	+600

	2.
	İstehsal maya dəyəri1)
	1200
	1400
	+200
	+300

	3.
	Ümumi mənfəət (sətir 1-sətir 2)
	800
	1000
	+200
	+300

	
	Satışdan mənfəətə görə hesabat

	1.
	Satışdan əldə edilən gəlir (netto)
	2000
	2400
	+400
	+600

	2.
	İstehsal maya dəyəri
	1200
	1400
	+200
	+300

	3.
	Satışla əlaqədar olan xərclər
	100
	120
	+20
	+60

	4.
	Ümumtəsərrüfat xərcləri
	300
	320
	+20
	+40

	5.
	Satılan məhsulların tam maya dəyəri(sətir 2+sət.3+sət.4)
	1600
	1840
	+240
	+400

	6.
	Satışdan mənfəət (zərər) 

(sətir 1-sətir 5)
	400
	560
	+160
	+200

	
	
	

	Xalis mənfəətə görə hesabat

	1.
	Satışdan əldə edilən gəlir (netto)
	2000
	2400
	+400
	+600

	2.
	İstehsal maya dəyəri
	1200
	1400
	+200
	+300

	3.
	Satışla əlaqədar olan xərclər
	100
	120
	+20
	+60

	4.
	Ümumtəsərrüfat xərcləri
	300
	320
	+20
	+40

	5.
	Satılan məhsulların tam maya dəyəri (sət.2+sət.3+ sət.4)


	1600
	1840
	+240
	+400

	6.
	Satışdan mənfəət (sətir 1-sətir 5)
	400
	560
	+160
	+200

	7.
	Sair gəlirlər
	200
	240
	+40
	+60

	8.
	Sair xərclər
	160
	200
	+40
	+30

	9
	Vergitutmaya qədər mənfəət (zərər), (sət.6+st.7-sət.8)
	440
	600
	+160
	+230

	10.
	Mənfəət vergisi
	96,8
	132
	+35,2
	+50,6

	11.
	Adi fəaliyyətdən mənfəət (zərər)

(sət.9-sət.10)
	343,42
	468
	+124,8
	+179,4


1) ümumtəsərrüfat xərclərsiz
         Ümumi mənfəətə görə hesabatı tərtib edərkən nəzərə almaq lazımdır ki, müəssisə qəbul olunmuş uçot siyasətinə uyğun olaraq ümumtəsərrüfat xərclərini istehsal maya dəyərinin tərkibinə daxil edə bilər yaxud onları 46№-li “Məhsul (iş, xidmət) satışı” hesabına silə bilər:  birinci halda hesabatda istehsal maya dəyəri göstəricisi ümumtəsərrüfat xərclərini nəzərə almaqla, ikinci halda – göstərilən xərci nəzərə almadan müəyyən olunur. İkinci halda ümumtəsərrüfat xərcləri satışdan mənfəətə görə hesabat tərtib edilərkən nəzərə alınacaqdır.

Bu halda satışdan mənfəətə görə mənfəət mərkəzi hesabatı verilir, hesabatda müəssisənin satılan məhsullarının (işlərinin, xidmətlərinin) tam maya dəyərinin və satışdan mənfəətin hesablanmasına imkan verən, məhsulların (işlərin, xidmətlərin) satışı ilə əlaqədar xərclər və uyğun ümumtəsərrüfat xərcləri hissəsi (əgər onlar istehsal maya dəyərinə daxil edilməyibsə) haqqında əlavə məlumatlar verilir.

Xalis mənfəətə görə hesabat tərtib edilərkən hesabata sair gəlirlər və xərclər, ayrılmış vergi aktivləri, ayrılmış vergi öhdəlikləri və mənfəət vergisi məbləğı haqqında məlumatlar daxil edilir.

Satışdan olan mənfəətə sair gəlirlər və alınmış sair xərc məbləği çıxılmaqla vergitutmaya qədər olan mənfəət məbləği müəyyən edilir.
Vergitutulan mənfəət məbləğindən mənfəət vergisini çıxmaqla xalis mənfəət yaxud zərər müəyyən edilir; alınan qalığın üzərinə vergi aktivləri gəlinir və vergi öhdəlikləri çıxılır.

Maliyyə uçotunda sair gəlirlər və xərclər 46 №-li “Məhsul (iş, xidmət) satışı” hesabında əks etdirilir. Bununla alınan gəlirlər 46 №-li hesabın kreditində, xərclər isə bu hesabın debetində uçota alınır.

 46 № -li hesab üzrə analitik uçot gəlir və xərclərin hər bir növü üzrə aparılır.

Buna görə eyni maliyyə təsərrüfat əməliyyatına aid olan sair gəlirlər və xərclər üzrə analitik uçotun təşkili hər bir əməliyyat üzrə maliyyə nəticəsinin aşkar edilməsi imkanını təmin etməlidir.

Mənfəət üzrə hesabata sair dəlirlər və xərclərin daxil edilməsinin məqsədəuyğunluğu haqqında məsələ müzakirə edilərkən nəzərdə tutmaq lazımdır ki, ancaq göstərilən gəlirlərin və xərclərin az bir hissəsi bir başa mənfəət mərkəzinə aid olduğu üçün birbaşa mərkəzə aid etmək olar.

Sair gəlirlərin və xərclərin əsas hissəsi mərkəzləşmiş xarakter daşıyır və dolayı yol ilə mənfəət mərkəzi üzrə bölüşdürülür. Sair gəlirlərin və xərclərin belə bölüşdürülməsi bazası düzgün seçilmədikdə onlar müvafiq mərkəzin mənfəət göstəricilərini təhrif etmiş olur.

Sair gəlirlər və xərclər mərkəzi ilə nəzarətolunmayan mənfəət üzrə mərkəzin hesabatına birlikdə daxil edilməsi nə qədər ki, sair xərclərin əsaslandırılmış şəkildə qiymətləndirilməsində maraq meydana çıxarsa müsbət əhəmiyyəti olar. 

Mənfəət mərkəzi üzrə hesabatın tərtib edilməsi variantlarından biri kimi yalnız o gəlirlərin və  xərclərin daxil edilməsi məsləhət görülür ki, hansı ki, onlar bilavasıtə müvafiq mərkəzə aid olsun.

Mənfəət mərkəzinin mənfəəti üzrə hesabatın əvəzində marjinal gəlir haqqında hesabatı  tərtib etmək olar.

Marjinal gəliri müəyyən etmək üçün məhsul (iş, xidmət) satışından əldə olunan gəlirdən məhsul istehsalı və satışı ilə əlaqədar olan dəyişən xərcləri çıxmaq lazımdır.

Marjinal gəlirlə daimi xərclər arasında olan fərq qalıq gəliri adlanır. Bu zaman müstəqin və dolayı daimi xərcləri nəzərə almaqla qalıq gəlirini hesablamaq  məqsədəuyğundur.

İstehsal prosesinin konkret şəraitindən asılı olaraq daimi xərclər müstəqim və dolayı xərclərə bölünür.

Məsələn, əgər avadanlıq yalnız müəyyən məhsul növünün istehsalı üçün istifadə olunursa, onda bu avadanlığa xidmət üzrə bütün xərclər (avadanlığa xidmət üzrə fəhlələrin əmək haqqı, avadanlıq üzrə amortizasiya məbləği, onun icarə ödənişi məbləği və s.) müstəqim xərc adlanır.

Dolayı daimi xərclərə yalnız hesablama yolu illə (müdiriyyətin saxlanmasına olan xərclər, bina üzrə amortizasiya məbləği və s.) məhsul (iş,xidmət) növləri arasında bölüşdürülən məsrəflər aid edilir.
Marjinal gəlir haqqında hesabatın tərtib edilməsini 4.3  №-li cədvəldən görmək olar.                                                 

Cədvəl 4.3

May   ayı üçün

Marjinal gəlir haqqında mənfəət mərkəzinin hesabatı

                                                                                          Min manatla

	s.

№

si
	Göstıricilər
	Smeta üzrə

(plan)
	Faktiki
	Kənarlaşma

(+, -)

	
	
	
	
	Ay ərzində
	Ilin əvvəlindən

	1.
	Satışdan əldə edilən gəlir (netto)
	2000
	2400
	+400
	+600

	2.
	Dəyişən xərclər
	1000
	1200
	+200
	+400

	3.
	Marjinal gəlir  (sət.1-sət. 2)
	1000
	1200
	+200
	+200

	4.
	Daimi müstəqim xərclər
	400
	420
	+20
	+40

	5.
	Qalıq gəliri (dolayı xərclərə qədər)
	600
	780
	+180
	+160

	6.
	Daimi dolayı xərclər
	200
	220
	+20
	+40

	7.
	Qalıq gəliri (istehsaldan mənfəət)

(sət.5- sət 6)
	400
	560
	+160
	+120


Marjinal gəlir haqqında hesabata sair gəlirlər və xərclər göstəricisini əlavə etmək olar, bunun əsasında mənfəət mərkəzinin xalis gəlirini müəyyən etmək  olar.

Hesabat ayı ərzində bütünlükdə müəssisə üzrə mənfəət üzrə hesabatı smeta və ay ərzində və ilin əvvəlindən olan kənarlaşma göstəricilərini hesabata daxil etməklə mühasibat (maliyyə) hesabatının tərkibində mənfəət üzrə hesabat forması üzrə tərtib etmək məqsədəuyğundur.
4. İnvestisiya mərkəzinin hesabatı

İnvestisiya mərkəzi  - bu yüksək səviyyəli mərkəzi orqanların özlərinin (bəzi vəzifələrinin yerli orqanlara asılı – törəmə müəssisələrə, filiallara və s. verilməsinin) struktur vahididir.

Nə qədər ki, investisiya mərkəzinə uyğun olması güman edilir, onlar ayrıca təşkilat hesab edilir, bu mərkəzlər mühasibat (maliyyə) hesabatının, o cümlədən mənfəət üzrə hesabatın həmişəki formasını tərtib edirlər.

Yuxarı müəssisənin ayrı-ayrı investisiya mərkəzlərini müqayisəli şəkildə qiymətləndirərkən həqiqi mənfəət göstəricilərinin aktiv mərkəzlərinin kəmiyyəti və istehsalın müxtəlif həcmdə olduğuna görə tez-tez müqayisə oluna bilməməsi məlum olur. Buna görə hazırda bazar iqtisadiyyatlı ölkələrdə investisiya mərkəzlərinin fəaliyyətini qiymətləndirmək üçün dörd göstəricidən istifadə olunur:

-mənfəət;

-aktivlərin rentabelliyi;

-qalıq mənfəəti;

-iqtisadi əlavə dəyər (İƏD).

Müəssisənin konkret şəraitindən asılı olaraq mənfəət göstəricisi şəklində vergitutmaya qədər olan mənfəətdən, adi fəaliyyətin mənfəəti yaxud xalis mənfəətdən istifadə olunur.

Aktivlərin rentabelliyi (AR) göstəricisi mənfəətin (M) aktivə (A) olan nisbəti ilə müəyyən olunur. 

AR =  M
                    A

Hazırda göstərilən formada surət və məxrəcin seçilməsində müxtəlif fikirlər vardır.

Xarici təcrübədə surət şəklində tez-tez vergitutmaya qədər mənfəət və üstəlik xərclərə qədər qalıq gəliri göstəricilərindən istifadə olunur. Onunla yanaşı olaraq bəzi müəssisələr hesablamada xalis mənfəət göstəricisini qəbul edirlər.

Aktivlər şəklində (formulanın məxrəci) aşağıdakı göstəricilərdən istifadə olunur:

-balans üzrə aktivlərin dəyəri;
-balans üzrə aktivlərin dəyəri plyus amortizasiya olunan aktivlər üzrə amortizasiya məbləğı;

-hərəkətdə olan aktivlər;

-dövriyyə kapitalı üstəgəl dövriyyədənkənar aktivlər.

Balans üzrə aktivlərin dəyərində  amortizasiya olunan aktivlərə (əsas vəsaitlər, qeyri-maddi aktivlər və material qiymətlilərə gəlirli daxil olmalar) onlara hesablanmış amortizasiyanı çıxmaqla qalıq dəyəri daxil edilir.

Aktivlərin balans dəyəri göstəricisinin yaxşı cəhəti ondan ibarətdir ki, ondan istifadə hesablanmış amortizasiyanı nəzərə almaqla hesablanmış mənfəətlə balansda aktivlərin əks etdirilməsinə uyğunluq təmin olunur. Bununla belə amortizasiya olunan aktivlərin istifadə vaxtının artması ilə birlikdə aktivlərin rentabellik göstəricisinin əhəmiyyəti daim artır. Aktivlərin yüksək rentabellik göstəricisi meneceri həvəsləndirir, mövcud aktivlərdən istifadəyə cəhd edilməsi meyli meydana çıxa bilər, onları yenisi ilə əvəz etməmək daha səmərəlidir .
Balans üzrə aktivlərin dəyəri  plyus amortizasiya olunan aktivlər üzrə amortizasiya məbləği  göstəricisində amortizasiya olunan aktivlər qalıq dəyərinə deyil, ilk dəyərə daxil edilir. Buna görə aktivlərin rentabelliyinin kəmiyyətinə, eləcə də amortizasiyanın hesablanma üsuluna amortizasiya olunan aktivlərin istifadə müddətinin təsiri kənar edilir. Yeni aktivlərin əldə edilməsinə dair müqavimət göstərilməsi menecerin gözündə yox olur.

Hər halda aktivlərin ilk dəyər göstəricisi:

1)nə qədər ki, hesablanmış amortizasiya məbləği daxil edilməyib, nə mənfəət üzrə hesabatla, nə balansla razılaşmaq olmaz;

2)amortizasiya olunan aktivlər üzrə hesablanmış amortizasiya məbləği iki dəfə hesaba daxil edilir (amortizasiya hesablandıqda o artıq hesaba aid edilmişdir) ki, bu da aktivlərin rentabellik göstəricisinin kəmiyyətini təhrif etmiş olur.

Aktivlərin balans dəyəri göstəricisinin bu çatışmazlığı, onların balans dəyəri göstəricisinin çatışmazlığına nisbətən daha əhəmiyyətlidir. Buna görə aktivlərin rentabelliyi hesablanarkən müəssisələrin çox hissəsi aktivlərin balans dəyərini məxrəc şəklində istifadə edirlər.
Qeyd etmək lazımdır ki, inflyasiya yüksək olduqda amortizasiya olunan aktivlərin ilk yaxud qalıq dəyəri onların həqiqi dəyərini əks etdirmir. Bu şəraitdə aktivlərin rentabellik göstəricisini hesablarkən amortizasiya olunan aktivlərin bərpa dəyəri üzrə hesablamaya daxil etmək məqsədəuyğundur.

Hərəkətdə olan aktivlər - bu yəni yenidən qurma və texniki silahlanmada, ehtiyatda və konservasiyada olan aktivlər çıxılmaqla istismarda olan aktivlərdir.

Həmin göstərici aktivlərin rentabelliyinin hesablamnasında az hallarda tətbiq olunur, qayda üzrə, bu halda aktivlər hissəsinin yenidən qurma və texniki silahlanmaya, ehtiat və konservasiyaya keçirilməsi haqqında qərarı yuxarı təşkilat verir.
Dövriyyə kapitalı  qısamüddətli öhdəliklərdən dövriyyə aktivlərini çıxmaq onların üzərinə dövriyyədənkənar aktivlərdən alınmış fərqi çıxmaqla hesablanır.

Həmin göstərici aktivlərin rentabelliyinin hesablanmasında nisbətən az tətbiq olunur.

Beləliklə, aktivlərin rentabellik göstəricisini mənfəətin və aktivlərin müxtəlif göstəricilərindən istifadə etməklə hesablamaq olar. Baş idarə ayrı-ayrı investisiya mərkəzlərinin fəaliyyətini müqayisəli şəkildə qiymətləndirmək üçün bütün mərkəzlərdə rentabellik göstəricisinin vahid metodikasını tətbiq etməlidir. Bununla yanaşı ayrı-ayrı investisiya mərkəzlərinin fəaliyyətini qiymətləndirmək üçün aktivlərin rentabellik göstəricisinin nəzərdən keçirilmiş variantlarından hər hansı birini yaxud eyni zamanda bir neçə variantlarını tətbiq etmək olar.

Aktivlərin rentabelliyini hesablamaq üçün formulu (RA) aşağıdakı şəkildə vermək olar:

                    M            SG

               RA =  RM= ----AND(AVERAGE(DEFINED())) \# "# ##0" 
x  

                   SG              A

Burada:   M – mənfəəti;

             SG - Məhsul (iş, xidmət) satışından əldə edilən gəliri;

                 A – aktivləri göstərir.

Göstərilən formulun birinci vuruğu satışın rentabelliyi, ikinci – aktivlərin dövriyyəsi göstəricisidir. Onların özlüyündə mühüm əhəmiyyəti vardır və investisiya mərkəzinin fəaliyyətini qiymətləndirmək üçün istifadə etmək olar.

Məsələn, satışın rentabellik göstəricisi ticarət təşkilatlarında geniş istifadə olunur, dövriyyədən kənar aktivlərin onların ümumi dəyərində nisbətən az xüsusi çəkisi ilə fərqlənir.

Qalıq mənfəəti göstəricisi mənfəətdən istifadə olunan aktivlər üçün minimum zəruri mənfəəti çıxmaqla müəyyən olunur. Axırıncı göstərici aktivlərin dəyərini aktivlər üzrə mənfəət normasına vurmaqla hesablanır.

Qalıq mənfəəti və aktivlərin rentabelliyi göstəricilərinin hesablanmasını 4.4 №-li cədvəldən görmək olar.

                                                                               Cədvəl 4.4

Aktivlərin rentabelliyi və qalıq mənfəəti göstəriciləri üzrə                               

investisiya mərkəzlərinin fəaliyyətinin qiymətləndirilməsi, min man.

	Sıra

№si
	Göstəricilər
	İnvestisiya mərkəzləri

	
	
	A
	B

	1.
	Mənfəət (M)
	400
	600

	2.
	Aktivlərin dəyəri (A)
	2000
	3600

	3.
	Mənfəət norması (N), %
	10
	10



	4.
	Aktivlər üçün minimum zəruri mənfəət (MN),

(sət.2 x s.t 3)
	200
	360

	5.
	Qalıq mənfəəti (QM), (sət. 1 – sət. 4)
	200
	240

	6.
	Aktivlərin rentabelliyi (AR), %-lə

(sət. 1: sət. 2)
	20
	16,7


Mənfəət və aktivlərin rentabelliyi göstəriciləri haqqında cədvəldə verilən məlumatlar A və B mərkəzinin fəaliyyətini obyektiv qiymətləndirməyə imkan vermir, nə qədər ki, B mərkəzində mənfəət (400000 manata qarşı 600000 manat), A mərkəzində isə rentabellik yüksəkdir (16,7 %-ə qarşı 20 %). Qalıq mənfəəti göstəricisi B mərkəzinin fəaliyyətinə daha yüksək qiymət verməyə imkan verir.

Qalıq mənfəəti göstəricisi aktivlər üçün minimum zəruri mənfəətdən əlavə müəssisə üçün müvafiq investisiya mərkəzinə nə kimi mənfəət gətirməsini göstərir, o müvafiq mərkəzin müəssisə fəaliyyətinin ümumi nəticəsinə müsbət təsir etməsini əks etdirir.

Müəssisə müxtəlif investisiya mərkəzləri üçün istifadə olunun aktivlər üçün müxtəlif mənfəət norması müəyyənləşdirə bilər.
Bu zaman daha yüksək mənfəət norması adətən daha yüksək risk səviyyəsində olan fəaliyyət növləri üçün müəyyən edilir.

1980-ci ildən başlayaraq bazar iqtisadiyyatı ilə gedən bir çox ölkələrdə iqtisadi əlavə dəyər (İƏD) göstəricisi geniş tətbiq olunur, hansı ki, hesabat ilinin iqtisadi mənfəətindən əvvəlki ilin iqtisadi mənfəəti çıxmaqla müəyyən olunur. Bununla da iqtisadi mənfəət göstəricisi xalis mənfəətdən aktivə görə ödəməni çıxmaqla hesablanır.

Aktivlərə  (kapital) görə ödənişin kəmiyyəti aktivlərin dəyərini onların qiymətinə vurmaqla müəyyən edilir. Aktivlərin qiyməti – bu pul vəsaiti məbləğidir, müəyyən olunmuş həcmdə maliyyə resurslarından istifadəyə görə ödəmək lazımdir, bu həcmə görə faizlə ifadəsində göstərilməlidir.

Hər bir maliyyə resurslarının mənbəyinin öz qiyməti vardır. Bu şərtlə aktivlərin qiyməti aşağıdakı formula ilə müəyyən edilir:

                    AQ = Qm x XÇm

Burada : AQ – aktivlərin qiymətini;

               Qm – maliyyə mənbəyinin qiymətini;

                XÇm – onların ümumi məbləğdə maliyyə mənbələrinin xüsusi         

                             çəkisi, %-lə ifadəsini göstərir

Əgər, məsələn , aktivlərin qiyməti onların dəyərinin 10 %-i səviyyəsində müəyyən edilmişdirsə,  1 milyon manat dəyərində aktivə görə ödənişin miqdarı 100000 manat təşkil edəcəkdir.

Mərkəzin xalis mənfəəti adi fəaliyyətin mənfəətindən mənfəət vergisi məbləğini çıxmaqla hesablanır.

2006 və 2007-ci illər ərzində olan İƏD hesablanması qaydası aşağıdakı cədvəldə verilmişdir.

                                                                                          Cədvəl 4.5

İqtisadi əlavə dəyərin hesablanması, min man.

	Sıra

№-si
	Göstəricilər
	İ l l ə r

	
	
	2005
	2006
	2007

	1.
	Mənfəət (M)
	400
	450
	500

	2.
	Mənfəət vergisi
	88
	99
	110

	3.
	Xalis mənfəət (XM), (sət. 1- sət 2)
	312
	351
	390

	4.
	Aktivlərə görə ödəniş
	200
	212
	220

	5.
	İqtisadi mənfəət (İM), (sət. 3- sətş 4)
	112
	139
	170

	6.
	İqtisadi əlavə dəyər (İƏD), (sət. 5 qr. 4- sət.5 qr. 3; sət. 5 qr. 5- sət. 5 qr. 4)
	-
	27
	31


İƏD göstəricisi hesabat dövrü ərzində səhmdar kapitalının artımını göstərir.

Bu göstərici üzrə biznes vahidi qiymətləndirilərkən menecerlər mənfəətin artırılmasında maraqlı olduğu kimi, özünün biznes-vahidində aktivlərin dəyərinin aşağı salınmasında da maraqlıdır.

Qeyd etmək lazımdır ki,  İƏD göstəricisi hesablanarkən hesablamada ancaq o aktivləri götürmək lazımdır ki, hansı ki, həqiqətən biznes-vahidinin menecerləri tərəfindən nəzarət edilir. Bununla əlaqədar biznes-vahidi aktivlərinin tərkibinə əgər idarəetmə mərkəzləşmiş qaydada aparılırsa, qeyri-maddi aktivlərin təşkilati xərcləri, şirkətin inzibati binasının dəyəri, şirkətin maliyyə qoyuluşları daxil edilməməlidir.

5. Transfert əməliyyatları
Məsuliyyət mərkəzi öz məhsulunu (işi, xidməti) müəssisə daxili digər məsuliyyət mərkəzinə verməsi yaxud məhsullarını (işləri, xidmətləri) kənara (digər təşkilata) satması transfert qiymətləri adlanır.
Transfert qiymətləri əməliyyatları mənfəət mərkəzlərində və investisiya mərkəzlərində, bəzən isə məsrəf mərkəzlərində tətbiq edilir.

Əgər məsuliyyət mərkəzlərinin məhsulları (işləri, xidmətləri) bütünlükdə müəssisə daxilində istehlak olunursa, onda transfert qiyməti xalis uçot qiymətidir və müəssisənin maliyyə vəziyyətinə təsir etmir. Bu halda transfert qiyməti məsuliyyət mərkəzinin fəaliyyətinin obyektiv qiymətləndirilməsi vəsaiti hesab olunur.

Nə vaxt məsuliyyət mərkəzləri öz məhsulları ilə xarici bazara müstəqil çıxmaq hüququ qazanır, o halda alıcıları seçir, satış həcmini və öz məhsullarının qiymətini müəyyən  edir, transfert qiyməti müəssisənin maliyyə vəziyyətinə əhəmiyyətli dərəcədə təsir edən, mühüm müstəqil göstərici olur.

Hazırda transfert qiymətlərinin kəmiyyətinin müəyyən edilməsində üç əsas üsuldan istifadə olunur:

-bazar qiymətləri əsasında;

-məsrəf əsasında;

-müqavilə transfert qiymətləri.

Müvafiq şərait olduqda – birinci üsula üstünlük verilir, nə qədər ki, bazar qiymətləri kifayət qədər obyektiv hesab olunurdusa, onda həmin üsul maliyyə nəticələri əsasında məsuliyyət mərkəzlərinin fəaliyyətinə qiymət vermə imkanı verir.

Transfert şəkilində bazar qiymətlərinin tətbiqi aşağıdakı şərtlərlə mümkündür:

-idarəetmənin mərkəzləşməsinin kifayət qədər olması, hansı ki, məsuliyyət mərkəzi öz müəssisəsində olduğu kimi kənara da məhsulları satmaq və satın almaq hüququ qazanır.

-məsuliyyət mərkəzlərinin məhsullarına, işlərin, xidmətlərinə tətbiq olunan möhkəm bazar qiymətlərinin mövcud olması praktikada  müxtəlif səbəblərə görə, o cümlədən eyni mallara müxtəlif malsatanların müxtəlif qiymət qoyması üzündən tez-tez tərəddüd  olan hallarda bazar qiymətlərinə toxunulur.

Məsrəflərin transfert qiymətləri aşağıdakıların əsasında müəyyən edilir:

-dəyişən məsrəflər;

-dəyişməyən məsrəflər;

-dəyişməyən məsrəflər plyus mənfəət.

Müvafiq məsrəflərin transfert qiymətləri seçimi haqqında məsələni adətən məsuliyyət mərkəzlərində mümkün olan fikir ayrılığına görə müəssisənin yuxarı rəhbərliyi həll edir.

Qeyd etmək lazımdır ki, qiymətlər dəyişən məsrəflərin qiyməti şəklində istifadə olunduqda daimi məsrəflərin əvəzini ödəmir və alınan mənfəəti nəzərdə tutmur. Bununla əlaqədar dəyişən məsrəflər əsasında olan qiymətlər mənfəət və investisiya mərkəzləri üçün qəbuledilməzdir – onlar yalnız məsrəf mərkəzlərində istifadə  oluna bilər.

Dəyişməyən məsrəflər əsasında olan qiymətlərdə həmçinin alınan mənfəət nəzərdə tutulmur, buna görə yalnız məsrəf mərkəzlərində tətbiq olunur.

Mənfəət alınmasını nəzərdə tutanlar dəyişməyən məsrəflər əsasında transfert qiyməti plyus mənfəəti bütün məsuliyyət mərkəzləri istifadə edə bilərlər.

Məsrəflərin transfert qiymətləri müəyyən edilərkən əsası normativ (standart) məsrəflər hesab edilir. Əgər qiymətlər faktiki məsrəflər əsasında müəyyən edilirsə, onda faktiki məsrəflərin aşağı salınması məhsul satan məsuliyyət mərkəzlərinin stimulu aşağı düşür.

Bazar və məsrəflərin transfert qiymətləri müəyyən edilərkən alıcılar və satıcılar arasında tez-tez fikir ayrılığı meydana çıxır. Belə şəraitdə qiymətlər onların arasında olan danışıq əsasında müəyyən etmək olar. Bundan başqa digər 
səbəblərlə yanaşı (məsələn, yeni bazara nail olmaq və öz biznes fəaliyyətini saxlamaq üçün məhsullar üçün qiymətləri bazar qiymətindən aşağı müəyyən etmək satıcı məsuliyyət mərkəzinə əlverişlidir) danışıq əsasında qiymətin müəyyən edilməsi məqsədəuyğundur.

Müqavilə transfert qiymətləri, vergi və gömrük ödənişlərini azaltmaq məqsədi ilə firmadaxili mübadilədə transmilli korporasiyalar tez-tez istifadə edirlər.

Transfert qiymətlərin kəmiyyəti  haqqında danışıqlar çox vaxt müsbət nəticə vermir, xüsusilə, nə vaxt satıcı və alıcının öz aralarında texnoloji əlaqələr olduqda və özlərini işgüzar partnyor kimi göstərə bilmirlər. Bu şəraitdə transfert qiymətlər üzrə mübahisəni həll etmək üçün arbitraj məhkəməsindən istifadə etmək məqsədəuyğundur.
V  FƏSİL.  ÖLKƏ PRAKTİKASINDA QƏBUL OLUNMUŞ

KALKULYASİYA METODLARI

1. Məsrəf maddələri üzrə istehsal və satış xərclərinin uçotu

İdarəetmə mühasibat uçotunda idarəetmə məqsədi üçün maddələr üzrə istehsal və satış xərclərinin uçotu təşkil edilir.

Maddələrin siyahısı istehsalın xarakteri və quruluşu nəzərə alınmaqla məhsulların (işlərin, xidmətlərin) maya dəyərinin planlaşdırılması, uçotu və kalkulyasiyası məsələləri üzrə sahəvi metodik tövsiyələrdə məsləhət görülən nümunəvi maddələrin əsasında müəssisə sərbəst olaraq müəyyən edir.

Belə ki, kənd təsərrüfatı müəssisələri üçün aşağıdakı nümunəvi məsrəf maddələri müəyyən edilmişdir:

1.Əmək haqqı, sosial ehtiyaclara ayırmalarla birlikdə.

2.Toxum və əkin materialları.

3.Mineral və üzvü gübrələr.

4.Bitkilərin və heyvanların mühafizə dərmanları.

5.Yemlər.

6.Emal üçün xammal.

7.Əsas vəsaitlərin saxlanması.

         O cümlədən:

   a) neft məhsulları;

   b) amortizasiya (əsas vəsaitlərin köhnəlməsi);

   v)əsas vəsaitlərin təmiri.

8.İşlər və xidmətlər.

9.İstehsalın təşkili və idarəetmə.

10.Kreditə görə ödənişlər.

11.Heyvanların ölümündən olan itkilər.

12.Sair məsrəflər.

Sənaye müəssisələri üçün aşağıdakı nümunəvi məsrəf qruplaşması məsləhət görülür:

1.Əmək haqqı, sosial ehtiyaclara ayırmalarla birlikdə.

2.Emal üçün xammal.

3.Əsas vəsaitlərin saxlanması.

        O cümlədən:

    a) neft məhsulları;

    b)əsas vəsaitlərin amortizasiyası (köhnəlməsi);

    v)əsas vəsaitlərin təmiri.

4.İşlər və xidmətlər.

5.İstehsalın təşkili və idarəetmə.

6.Sair məsrəflər.

Bütüm məsrəf  maddələri 20, 23, 25, 26, 29, 43№ -li hesabların debeti və 70, 69, 10, 02, 31, 76 və digər hesabların kreditində əks etdirməklə formalaşır. Bütün məsrəf maddələrinin yekunu məhsulların (işlərin, xidmətlərin) faktiki maya dəyərini təşkil edir.

Maddələr üzrə məsrəflərin uçotu ümumi məsrəf məbləğində hər bir maddənin xüsusi çəkisini müəyyən etməyə və təhlil etməyə imkan verir. Bu, müvafiq idarəetmə qərarlarının qəbul edilməsi üçün əsas olur.

İqtisadi elementlər üzrə xərclər dörd böyük qrupa bölünür:

1.Əmək haqqı məsarifləri, ictimai sığorta ayırmaları da daxil edilməklə;

2.material məsarifləri;

3.əsas vəsaitlərin amortizasiyası;

4.sair məsariflər.

Məhsulların maya dəyərini hesabladıqda isə məsariflər xərc maddələri üzrə qruplaşdırılır.

Maddələr üzrə məsrəflərin qruplaşdırılması

	Xərc maddələri
	Bitkiçilik
	Heyvan

darlıq
	Köməkçi

istehsalat
	Yardımçı

sənaye 

istehsalı

	Əmək haqqına məsrəflər, ictimai sığortaya ayırmalar daxil olmaqla
	+
	+
	+
	+

	Toxum və əkin materialları
	+
	
	
	

	Gübrələr
	+
	
	
	

	Bitki və heyvanları mühafizə dərmanları
	+
	+
	
	

	Yemlər
	
	+
	
	

	Xammal və materiallar
	
	
	
	+

	İşlər və xidmətlər
	+
	+
	+
	+

	Əsas vəsaitlərin saxlanmasına məsrəflər
	+
	+
	+
	+

	İstehsalın təşkili və idarəetmə üzrə məsrəflər
	+
	+
	+
	+

	Sığorta ödəmələri
	+
	+
	+
	+

	Sair məsrəflər
	+
	+
	+
	+

	Zay məhsul və heyvanların ölümündən (uçotda olan) itkilər
	
	+
	
	


2. Kalkulyasiyanın iqtisadi mahiyyəti, kalkulyasiyanın növləri

Təşkil etmə işlərinin əsas göstəricilərindən biri məhsulun maya dəyəridir. Ayrı-ayrı məhsul növləri, yerinə yetirilən iş və göstərilən xidmət vahidinin maya dəyərinin hesablanmasına kalkulyasiya deyilir. Kalkulyasiya məhsulun maya dəyərinin hesablanma üsulu deməkdir və qiyməti təyin etmək üçün baza hesab olunur. Kalkulyasiya – bu məhsul istehsalına və çıxışına olan məsrəflərin son mərhələsidir. Bu mərhələdə məsrəflər qruplaşdırılır və müəyyən metodların köməyi ilə  məhsulların maya dəyəri hesablanır.

Kalkulyasiya oxşar təşkilatlarda faktiki məsrəfləri plan məsrəfləri ilə müqayisə etməyə, ehtiyatlardan tam istifadə etməklə qənaət etməyə, daha optimal idarə etmə qərarlarının qəbul olunmasına imkan verir. Kalkulyasiya nə qədər ki, lazım olan ictimai əmtəənin istehlak dəyəri ilə yanaşı istehsala və məhsulun, işin, xidmətin satışına olan məsrəflər qiymət bazası qəbul edilirsə, məhsullar üçün iqtisadi cəhətdən əsaslandırılmış qiymətin yüksəlməsinə imkan yaradır. Kalkulyasiya yeni məhsul növlərinin istehsalı və səmərəli olmayan məhsulların istehsaldan çıxarılması haqqında əsaslandırılmış qərarın qəbul edilməsinə kömək edir.

Bazar münasibətlərinə keçid şəraitində kalkulyasiyanın rolu xüsusilə artır. Bazar münasibətləri şəraitində hər bir bölməyə öz məsrəflərini gəlirlərlə ölçmək lazımdır. İstehsal məsrəflərinə qənaətin olması, əmək haqqı fondunun, əmək kollektivlərinin gəlirlərinin artırılması mənbələrinin olması, eləcə də müəssisənin rəqabət qabiliyyətli olmasının yüksək olması deməkdir.

İstehsal məsrəflərinin bütün uçot prosesi mərhələlərə bölünür:

1.Uçot obyektləri üzrə məsrəflərin qruplaşdırılması.

2.Kalkulyasiya obyektləri üzrə məsrəflərin bölünməsi.

3.Məhsul (iş,xidmət) vahidinin maya dəyərinin müəyyən edilməsi.

Deməli, kalkulyasiya istehsal məsrəfləri və alınan məhsulların miqdarı haqqında məlumatlardan istifadə etməklə başlanır və faktiki maya dəyəri ilə məhsulları qiymətləndirməklə qurtarır.

Tərtib olunma dövrünə görə kalkulyasiya plan, layihə, normativ, gözlənilən və hesabat kalkulyasiyasına bölünür.

Plan kalkulyasiyası planlaşdırılan dövrə (il, rüb) məhsulların yaxud yerinə yetirilən işlərin orta maya dəyərini müəyyən etməklə müəyyən edilir. Onlar mütərəqqi normaların nəticəsində xammal, material, yanacaq, enerji, əmək sərfi, avadanlıqlardan istifadə xərcləri və istehsala xidmətin təşkili üzrə xərc norması tərtib edilir. Bu xərc normaları planlaşdırılan dövr üçün orta xərc norması sayılır.

Plan kalkulyasiyası biznes-planını tərtib edərkən məhsulların, işlərin, xidmətlərin plan maya dəyərinin hesablanması üçün nəzərdə tutulmuşdur. Plan kalkulyasiyası kənd təsərrüfatı məhsullarına, əmtəə-material qiymətliləri, xidmətlərə plan-uçot qiymətlərinin işlənib hazırlanması üçün əsasdır.

Plan kalkulyasiyasının dəyişmiş forması layihə (smeta) kalkulyasiyasıdır. Bu kalkulyasiya müxtəlif qaydada mənimsənilən məmulat yaxud işlərin yenidən layihələşdirilməsi üçün tərtib edilir. Adətən o, kütləvi şəkildə yeni məmulatların buraxılışı dövründə, onların mənimsənilməsindən sonra plan kalkulyasiyası yaxud birdəfəlik işlərə görə sifarişçilərlə hesablamaq üçün əsasdır.

Normativ kalkulyasiya məsrəflərin planlaşdırılması və uçotunun normativ metodunda tətbiq edilir və ayın əvvəlinə mövcud xammal və məsrəf xərc  normasının (cari məsrəf norması) əsasında tərtib edilir. Cari məsrəf normaları müəssisənin indiki mərhələdə onun işlərinin istehsal imkanlarına uyğun olur. Plan kalkulyasiyasından fərqli olaraq normativ kalkulyasiyada istehsal prosesində norma dəyişdikcə və hesabat dövrü ərzində kənarlaşma aşkar edildikcə dəqiqləşdirmələr aparılır.

Gözlənilən (təxmini) kalkulyasiya keçmiş 9  ay ərzində mühasibat uçotunun faktiki məlumatları və hesabat ilinin axırına qədər qalan dövr üçün məsrəflər və məhsul çıxışı üzrə tələb olunan məlumatlar üzrə cari hesabat ilinin oktyabr ayının   1-nə tərtib edilir.

Təxmini kalkulyasiyanın məlumatları müəssisənin yaxud ayrı-ayrı istehsal vahidlərinin işinin nəticəsini qabaqcadan müəyyən etmək üçün, eyni zamanda ilin axırına qalan vaxta sonrakı məhsulların maya dəyərinin aşağı salınması və istehsalın rentabelliyinin yüksəldilməsi üzrə tədbirlərin işlənib hazırlanması üçün istifadə olunur.

Hesabat yaxud faktiki kalkulyasiya məhsul istehsalına olan faktiki məsrəflər haqqında mühasibat uçotunun məlumatları üzrə tərtib edilir və hesabat dövrü ərzində istehsal edilən məhsulların yaxud yerinə yetirilən işlərin, göstərilən xidmətlərin faktiki maya dəyərini əks etdirir. Faktiki maya dəyəri göstəriciləri müəssisənin istehsal fəaliyyətinin faktiki maliyyə nəticəsini müəyyən etmək üçün istifadə olunur.

Həmçinin kalkulyasiya xərclərinin əmələ gəlmə yerlərindən və məsrəflərin məhsulun maya dəyərinə daxil olmasından asılı olaraq bölünür. Bu əlamət üzrə təsərrüfat hesablı, istehsal, tam (kommersiya) kalkulyasiya fərqləndirilir.

Təsərrüfat hesablı maya dəyəri əmək ödənişinə olan faktiki məsrəflərdən, plan uçot qiyməti ilə əmtə-material qiymətlilərin dəyərindən, faktiki ümumibriqada (ümumsex, ümumferma) xərclərindən, plan-uçot qiyməti ilə köməkçi istehsalat xidmətinin dəyərindən və smeta üzrə ümumtəsərrüfat xərcləri məbləğindən ibarətdir. Təsərrüfat hesablı kalkulyasiya hesabatın dəyişmiş formasıdır, lakin ondan xüsusən ona görə fərqlənir ki, plan qiymətində resurslar faktiki məsrəfləri əks etdirir.

Müəssisə üzrə bütünlükdə məhsullar və işlərin istehsal maya dəyəri təsərrüfat hesablı maya dəyərindən və əmtəə-material qiymətlərinin faktiki dəyərinin plan-uçot qiymətindən kənarlaşma məbləğindən, köməkçi istehsalat xidmətinin faktiki maya dəyərinin plan-uçot qiymətindən kənarlaşma məbləğindən, faktiki ümumtəsərrüfat xərclərinin smetadan kənarlaşma məbləğindən ibarətdir.

Tam (kommersiya) maya dəyəri istehsal maya dəyərindən və məhsul satışı ilə əlaqədar qeyri-istehsal (kommersiya) xərclərindən ibarətdir.

Müəssisənin məhsullarının maya dəyərində idarəetmə - bütün məhsul istehsalına məsrəflərin və ayrı-ayrı məhsulların maya dəyərinin formalaşmasının planauyğun prosesini, məhsulların maya dəyərinin aşağı salınması üzrə tapşırıqların yerinə yetirilməsinə nəzarəti, maya dəyərinin aşağı salınması üçün 

ehtiyatların aşkar edilməsini göstərir. Məhsulların maya dəyərində idarəetmə sisteminin əsas ünsürləri məsrəflərin planlaşdırılması, normalaşdırılması və proqnozlaşdırılması, uçot və kalkulyasiya, maya dəyərinə nəzarət və təhlildir.

3. Qiymətin əmələ gəlmə bazası kimi maya dəyərinin kalkulyasiya

                                               edilmə metodları

Geniş dairədə idarəetmə vəzifələrinə cavab tapmanın əsasında məhz məhsulların (işlərin, xidmətlərin) maya dəyəri durur. Təşkil etmə işlərinin səmərəliliyi maya dəyərinin formalaşması haqqında informasiyalardan daha çox asılıdır.

Məhsulların (işlərin, xidmətlərin) maya dəyərini kalkulyasiya edilməsinin köməyi ilə müəyyən etmək olar. Kalkulyasiya edilmə ayrı-ayrı növ məhsul (iş, xidmət) vahidinin maya dəyərinin hesablanması iqtisadi sistemini özündə əks etdirir. Kalkulyasiya olunma prosesində istehsala olan məsrəflər buraxılan məhsulların miqdarı ilə ölçülür və məhsul vahidinin maya dəyəri müəyyən edilir. Kalkulyasiya edilmənin vəzifəsi – məhsul vahidinə düşən yəni satış üçün, eləcə də daxili istehlak üçün nəzərdə tutulmuş məhsul vahidinə düşən xərcləri müəyyən etməkdir. Kalkulyasiya edilmənin son nəticəsi kalkulyasiyanın tərtib edilməsidir.

Müəssisənin yaxud cavabdehlik (istehsal vahidləri) mərkəzinin qəbul etdiyi planın yerinə yetirilməsinin qiymətləndirilməsinin əsasında müasir kalkulyasiya edilmə durur. O, maya dəyəri üzrə plan tapşırıqlarında kənarlaşmanın səbəbinin təhlili üçün lazımdır. Faktiki kalkulyasiyanın məlumatları maya dəyərinin sonrakı planlaşdırılması üçün, müasir texnoloji proseslərin seçilməsi, məhsulların keyfiyyətinin yüksəldilməsi üzrə tədbirlərin aparılması üçün, gələcəkdə məhsulların, yerinə yetirilən işlərin buraxılışının məqsədəuyğunluğunun proqnozu üçün istifadə olunur

Beləliklə, hesabat kalkulyasiyalarında maya dəyəri haqqında olan informasiyalar, istehsalı idarə etməyə və proqnozlaşdırmağa imkan verir. Faktiki maya dəyəri əmtəənin istehlak dəyəri ilə yanaşı məhsullara (işlərə, xidmətlərə) satış qiymətinin müəyyən edilməsi üçün baza hesab olunur. Nəhayət kalkulyasiya edilmə transfer qiymətqoymanın əsasıdır.

Transfert  (daxili) qiymət – bu müəssisə daxili bir cavabdehlik mərkəzinin digər cavabdehlik mərkəzinə (digər istehsal vahidinə) verilən məhsulların (işlərin, xidmətlərin) dəyərini müəyyən etmək üçün istifadə olunan qiymətdir.

Kalkulyasiya  edilmə müəyyən olunmuş metodun köməyi ilə həyata keçirilir. Kalkulyasiya edilmə metodu – məhsulların faktiki maya dəyərini müəyyən edilməsini təmin edən istehsal məsrəflərinin əks etdirilməsi, eyni zamanda xərclərin məhsul vahidinə aid edilməsi üsuludur. Kalkulyasiya edilmənin müxtəlif metodları mövcuddur. Onların ümumqəbul olunmuş təsnifatı hələlik yoxdur. Bununla yanaşı onlara aşağıdakı metodları daxil etmək olar: sadə, əlavə məhsula düşən xərclərin çıxılması metodu, əmsal metodu, proporsional, birləşdirilmiş metod. Onları tətbiq etməklə istehsal prosesinin xüsusiyyətləri, məhsul istehsalının xarakteri, onun tərkibi və s. müəyyən edilir.

Bunların sonunda bu və digər kalkulyasiya edilmə metodlarını düzgün tətbiq etmək mühümdür, ona görə ki, faktiki maya dəyəri məbləği bundan asılıdır. Bununla da məhsullara qiymət qoyulur.

4. Məsrəflərin uçotu metodları və kalkulyasiya edilmə metodları,

                             onların tətbiqi sahəsi

Kənd təsərrüfatı müəssisələrində geniş dairədə idarəetmə vəzifələrinə cavab tapmanın əsasında məhz məhsulların (işlərin, xidmətlərin) maya dəyəri durur.

Təşkil etmə işlərinin səmərəliliyi tətbiq edilən məsrəflərin uçotu və məhsulların maya dəyərinin kalkulyasiya edilmə metodlarının əhəmiyyətli dərəcədə öz vaxtında formalaşmasına səbəb olmuş maya dəyəri haqqında informasiyalardan daha çox asılıdır.

Kənd təsərrüfatı istehsalının texnoloji və təşkil etmə xüsusiyyətləri, istehsal dövrünün uzunmüddətli olması, məhsulların miqdar və keyfiyyət xarakteristikası, idarəetmənin məqsədləri mənfəət, qiymət, maya dəyəri kimi belə bir iqtisadi vasitələrdən düzgün istifadə edilməsinə imkan yaradan istehsal məsrəflərinin uçotu və məhsulların maya dəyərinin kalkulyasiya edilməsinin müxtəlif qəbulu üsullarının əlaqələndirilməsini tələb edir. Bununla əlaqədar məhsulların maya dəyəri haqqında dürüst məlumatlar almaq məqsədi ilə məsrəflərin uçotu və məhsulların maya dəyərinin kalkulyasiya edilməsinin düzgün metodunu seçmək lazımdır. Bu məsələlər elmi mübahisə doğurur.

Bir çox müəlliflər iqtisadi ədəbiyyatda məsrəflərin uçotu metodunu məhsulların maya dəyərinin kalkulyasiya edilmə metodları ilə eyniləşdirirlər, onların ümumqəbul olunmuş təsnifatı isə hələ işlənib hazırlanmamışdır.

Kənd təsərrüfatı istehsalının müstəsnalığı və spesifikliyini, həmçinin məsrəflərin uçotu və məhsulların maya dəyərinin kalkulyasiya edilməsi sahəsində toplanılmış təcrübəni nəzərə alaraq məsrəflərin uçotu metodu və maya dəyərinin kalkulyasiya edilmə metodu anlayışlarını məhdudlaşdırmaq lazımdır. Məsrəflərin uçotu metodu dedikdə istehsala məsrəflərin analitik uçotu vasitələri məcmu, kalkulyasiya edilmə dedikdə - kalkulyasiya edilmə obyektlərinin maya dəyərinin hesablanması qaydası və üsulların məcmu  başa düşülür.

Bununla əlaqədar kənd təsərrüfatı müəssisələrində məsrəflərin uçotu və məhsulların maya dəyərinin kalkulyasiya edilməsi metodunun aşağıdakı təsnifatı təklif olunur.

                                                                                                  Sxem 5.1

Kənd təsərrüfatı müəssisələrində istehsala məsrəflərin uçotu 

           və maya dəyərinin kalkulyasiya edilmə metodları 

	Istehsala məsrəflərin uçotu və məhsulların maya dəyərinin kalkulyasiya edilmə metodları


	Istehsala məsrəflərin uçotu metodları

	
	Məhsulların maya dəyərinin kalkulyasiya edilmə metodları


	Mərhələ metodu
	
	Sadə


	Sifariş metodu
	
	Əlavə məhsula olan xərclərin çıxılması metodu


	Normativ
metod
	
	Əmsal metodu


	Proporsional


	Yenidən bölüşdürmə


	Birləşdirmə


Məsrəflərin uçotunun mərhələ metodu kənd təsərrüfatı müəssisələrində, çıxarma sahələrində həqiqətən geniş yayılmışdır.

Mərhələ metodu ilk xammalın emal prosesində ardıcıl olaraq bir sıra fazalardan, mərhələlərdən, yenidən emaldan keçir.

Bu metod bütün istehsal prosesi müddətində müəyyən məhsul növlərinə olan münasibətə görə məsrəfləri hesablamağa imkan verir.

İstehsala məsrəflərin  uçotunun sifariş metodu əsasən ayrı-ayrı istehlakçının sifarişi ilə məhsul hazırlanan istehsalatlarda tətbiq olunur. Bu metod sifarişin yerinə yetirilməsinin davamiyyətindən asılı olmayaraq sifarişlər üzrə məsrəflərin uçotunu aparmağa, hər bir sifariş dairəsində isə kalkulyasiya maddələri üzrə məsrəfləri uçota almağa imkan verir. Bu metod əsasən təmir, xarratlıq, tikiş emalatxanalarında tətbiq edilir. Sifarişin maya dəyəri sifarişin açıldığı gündən, onun yerinə yetirilməsi gününə qədər bütün istehsal məsrəfləri məbləğində müəyyən edilir.

Məsrəflərin uçotunun normativ metodunda cari normalar üzrə istehsala olan ayrı-ayrı növ məsrəflər uçota alınır. Normadan kənarlaşan faktiki məsrəflərin operativ uçotu onların əmələ gəlmə yerləri, səbəbi və günahkarları göstərməklə ayrıca aparılır. Təşkilati – texniki tədbirlərin tətbiqi nəticəsində normanın dəyişməsi qeyd edilir və bu dəyişikliyin məhsulların maya dəyərinə təsiri müəyyən edilir.

Məsrəflərin uçotunun normativ metodu sənaye müəssisələrində tətbiq edilir.

Məhsulların maya dəyərinin kalkulyasiya edilməsinin sadə (birbaşa) metodu məhdud çeşiddə məhsul istehsal edən və bitməmiş istehsalı ümumiyyətlə olmayan və ya az miqdarda olan sadə istehsalat sahəsi olan müəssisələrdə tətbiq edilir. Burada məsrəf uçot obyektləri kalkulyasiya obyektləri ilə (elektrik stansiyaları, istilik qazanxanası, su təchizatı) uyğun gəlir. Belə istehsalat sahələrində hesabat dövrü ərzində bütün xərclər cari ayın məhsul çıxışı ilə əlaqədar birbaşa olan xərcləri göstərir. Məhsulların, işlərin, xidmətlərin maya dəyərini müəyyən etmək üçün hesabat dövrü ərzində uçota alınmış, kalkulyasiya maddələri üzrə məsrəf məbləğini alınan məhsulların miqdarına bölmək lazımdır.

Kalkulyasiya edilmənin sadə metodu təmir, xarrat, tikiş emalatxanalarında ayrı-ayrı sifarişçilərin maya dəyəri hesablanarkən tətbiq edilir. Sifarişin maya dəyəri sifarişin açıldığı gündən onun yerinə yetirilməsi gününə qədər bütün istehsal məsrəfləri məbləğində müəyyən edilir.

Əlavə məhsula olan məsrəflərin çıxılma metodu məhsulların maya dəyəri hesablandıqda tətbiq edilir və məsələ ondan ibarətdir ki, istehsal olunan məhsullar özünün tərkibinə görə əsas və əlavə məhsula bölünür. Həm də nəzərə almaq lazımdır ki, yalnız əsas məhsulların maya dəyəri kalkulyasiya edilir. Əlavə məhsul əvvəlcədən müəyyən olunmuş qiymətlə qiymətləndirilir və əsas məhsulların maya dəyəri hesablanan zaman analitik hesablar üzrə uçota alınmış ümumi məsrəf məbləğindən çıxılır. Qalan məbləğ əsas məhsulların maya dəyərini təşkil edir.

Bu metoddan istifadə etdikdə əlavə məhsulun öz vaxtında mədaxil edilməsi və qiymətləndirilməsi çox əhəmiyyətlidir.

Əmsal metodu məhsulların maya dəyərinin hesablanması üçün kənd təsərrüfatı müəssisələrində tətbiq edilir. Bu metod o zaman tətbiq edilir ki, məsrəflər bir obyekt üzrə uçota alınmış olsun və xərcləri bir neçə məhsul növləri arasında bölüşdürmək lazım gəlsin . Bu o halda olur ki, məsrəflərin uçot obyektləri kalkulyasiya obyektləri ilə uyğun gəlmir. Buna görə məsrəflərin bölüşdürülməsi üçün əmsallar müəyyənləşdirilir və onun köməyi ilə alınan məhsullar şərti məhsula çevrilir. Nəticədə şərti məhsulun, sonra isə natura şəklində olan məhsulların maya dəyəri hesablanır.
Məhsulların maya dəyərinin kalkulyasiya edilməsinin proporsional metodu o halda tətbiq edilir ki, nə zaman istehsaldan bir neçə növ məhsul alınır və həmin məhsullar üçün əmsallar müəyyən edilmişdir. Bu halda məhsul növləri 

arasında faktiki məsrəfləri bölüşdürmək üçün baza satış qiymətləri, tutduqları sahə və s. ola bilər. Məsrəflər kalkulyasiya obyektləri arasında seçilmiş bazaya proporsional olaraq bölüşdürülür.

Məhsulların maya dəyərinin kalkulyasiya edilməsinin yenidən bölüşdürmə metodu kənd təsərrüfatı müəssisələrinin sənaye istehsalında tətbiq edilir. Burada emal olunan xammal və materiallar ardıcıl olaraq bir neçə emal fazasından keçir. Bu, süd emalında, şərab istehsalında, kərpic istehsalında və s.də müşahidə edilir.

İstehsala məsrəflərin uçotu üzrə analitik hesab yenidən hazırlanma üzrə açılır.

Xammal və materialların emalında texnologiyanın xüsusiyyətləri ilə əlaqədar kalkulyasiyasının yenidən bölüşdürmə metodunun yarımfabrikat və yarımfabrikatı olmayan variantları tətbiq edilir.

Yenidən bölüşdürmə metodunun yarımfabrikat variantı sonuncu istisna olmaqla hər bir yenidən hazırlanmada tətbiq edilir. Yarımfabrikat variantı özündə xammal emalının qurtarmış mərhələsini göstərir, nəticədə gələcəkdə istehsalda istifadə etmək üçün və ya satış üçün hazırlanmış öz istehsalının yarımfabrikatları alınır. Bu halda hər bir yenidən hazırlanmadan sonra yarımfabrikatların maya dəyəri kalkulyasiya edilir ki, bu da müxtəlif mərhələlərdə onların emalı yarımfabrikatların maya dəyərini aşkar etməyə imkan verir və bununla da məhsulun maya dəyərinə daha aktiv nəzarəti təmin edilir.

Məhsulların maya dəyərinin kalkulyasiya edilməsinin yenidən bölüşdürmə metodunun yarımfabrikatı olmayan variantda yalnız yenidən hazırlanma üzrə məsrəflərin uçotu nəzərdə tutulur, hər bir yenidən hazırlamadan sonra yarımfabrikatın maya dəyəri hesablanmır, ancaq hazır məhsulun maya dəyəri hesablanır.

Məhsulların maya dəyərinin kalkulyasiyasının birləşdirmə metodunda bir neçə metodun istifadəsi nəzərdə tutulur.

İstehsala məsrəflərin uçotunun və məhsulların maya dəyərinin kalkulyasiya edilməsinin bu və ya digər metodunun düzgün tətbiq edilməsi idarəetmə heyətinə məhsulların (işlərin, xidmətlərin) maya dəyəri haqqında öz vaxtında obyektiv informasiya almağa imkan verir.

5. Hesabların bağlanması prosesi və kalkulyasiya

işlərinin üzvi surətdə qarşılıqlı əlaqəsi

Mühasibat uçotunda ən mühüm mərhələ, hesabat ilinin axırında əməliyyat hesablarının (kalkulyasiya, müqayisəedici, toplayıcı-bölüşdürücü), eyni zamanda maliyyə nəticəli hesabların bağlanmasıdır.

Etiraf etmək lazımdır ki, hesabların bağlanması əməliyyatı nəticəsində balans hesablarında heç bir qalıq qalmır. Kalkulyasiya hesablarının bağlanması kalkulyasiya edilmə ilə müşahidə edilir. Yəni iqtisadi hesablar sistemi kimi ayrı-

ayrı növ məhsul (iş, xidmət) vahidinin maya dəyəri və silinməli olan kalkulyasiya fərqi müəyyən edilir.

Hesabların bağlanmasının zəruriliyi mühasibat uçotunun mövcud aparılma sistemindən irəli gəlir, belə ki, hesabat ili ərzində heç də bütün xərcləri əsas istehsala aid etmək olmur. Onların xeyli hissəsi toplayıcı-bölüşdüücü hesablarda toplanır, kənd təsərrüfatı istehsalı şəraitində onların çoxunu yalnız hesabat ilinin  axırında bağlamaq olar. Toplayıcı-bölüşdürücü hesabların bağlanması nəticəsində əsas istehsal məhsullarının faktiki maya dəyərinin hesablanması imkanları aşkar olunur.

Yalnız toplayıcı-bölüşdürücü hesabların bağlanmasından sonra əsas və köməkçi istehsalatda məsrəflərin uçotu üzrə olan hesabların debet hissəsində faktiki məsrəf məbləği formalaşır, bu da bu istehsal üzrə məhsulların (işlərin, xidmətlərin) faktiki maya dəyərini təşkil edir. Köməkçi və əsas istehsalat xərcləri hesabat dövrü ərzində plan maya dəyəri ilə həmin adda olan hesabların kreditindən müvafiq hesablara silinir. Hesabların bağlanması gedişində ancaq ilin axırında məhsulların (işlərin, xidmətlərin) faktiki maya dəyərini hesablamaq, onu plan maya dəyəri ilə müqayisə etmək, artıq xərcin olmasını aşkar etmək, yəni kalkulyasiya fərqini müəyyən etmək və onun düzəliş yazılışlarının köməyi ilə təyinatı üzrə silmək imkanı aşkar olur:

a) əgər faktiki maya dəyəri plan maya dəyərindən yuxarı olarsa, kalkulyasiya yazılışı məbləğinə əlavə mühasibat yazılışı tərtib olunur;

b) əgər plan maya dəyəri faktiki maya dəyərindən yuxarı olarsa, kalkulyasiya fərqi məbləğinə “qırmızı storno” ilə düzəliş edilir.

Nəticədə hesablar üzrə debet və kredit dövriyyələri (əvvəlcə köməkçi istehsalatın uçotu üzrə, əsas istehsalatın uçotu üzrə) bərabərləşir və qalıq qalmır. Beləliklə yerinə yetirilmiş istehsal prosesi hissəsində hesab bağlanır.

Məhsulların (işlərin, xidmətlərin) faktiki maya dəyərini bu əsasda hesablamaqla satılan məhsullar üzrə faktiki məsrəfləri müəyyən etmək olar və bununla da müqayisəedici satış prosesi hesabı bağlanır. Burada qeyd etmək lazımdır ki, müəssisə fəaliyyətinin faktiki maliyyə nəticəsini tamamilə formalaşdırmaq olar, deməli maliyyə nəticəsinin uçotu üzrə hesab bağlanır.

6. Hesabların bağlanması ardıcıllığı və onu müəyyən edən 

                                    amillər

Hesabların bağlanması  - bu hesabat dövrü ərzində mühasibat işlərinin son mərhələsidir, il ərzində aparılan cari uçota nisbətən, heç də az əhəmiyyət daşımır.

Hesabın bağlanması o deməkdir ki, həmin hesab üzrə dövriyyə digər hesaba keçirilir və hesab qalığı olmur. Son balansın alınması üçün əməliyyat, toplayıcı bölüşdürücü və maliyyə-nəticəli hesablar tam bağlanır: 23 №-li “Köməkçi istehsalat”, 25 №-li “Ümumistehsalat xərcləri”, 26 №-li “Ümumtəsərrüfat xərcləri”,  28  № - li “İstehsalatda zay”,  29 №-li “Xidmətedici 

istehsalat və təsərrüfatlar”, 43№-li “Kommersiya xərcləri”,46 №-li “Məhsul (iş, xidmət) satışı”, 47 №-li “Əsas vəsaitlərin satışı və sair xaricolmalar”, 48 №-li “Sair aktivlərin satışı”, 80 №-li “Mənfəət və zərərlər”. Son balansın tərtibindən qabaq həmçinin yerinə yetirilmiş istehsal hissəsində olan hesablar bağlanır: 20 №-li “Əsas istehsalat”, 31 №-li “Gələcək dövrlərin xərcləri”, 08 N-li “Kapital qoyulişları”.

Kənd təsərrüfatı istehsalı şəraitində hesabların bağlanması ardıcıllığını düzgün müəyyən etmək və iqtisadi  cəhətdən əsaslandırmaq çox əhəmiyyətlidir. Kənd təsərrüfatı şəraiti belədir ki, müəssisə istehsal etdiyi məhsulların bir hissəsini özünün istehsal ehtiyacı üçün istifadə edir. Həmçinin köməkçi istehsalat bir-birinə qarşılıqlı xidmət göstərir. Bu hesabların bağlanması zamanı müəyyən çətinlik yaradır. Heç də həmişə kalkulyasiya fərqi bütün məhsulun yaxud yerinə yetirilən işin həcminə tam bölüşdürmək imkanı olmur, belə ki, kalkulyasiya fərqi bağlanmalı olan hesabdan bağlanan hesaba aid edilmir, ona görə hesab gec bağlanır. Deməli, hansı hesab birinci növbədə bağlanırsa, o hesabda məsrəflərin bir hissəsi plan qiyməti ilə düzəliş edilmədən qalır. Həmin vaxt sonuncu növbədə bağlanan hesablar üzrə  kalkulyasiya fərqi heç də bütün uçot obyektlərinə bölüşdürülmür, belə ki, artıq bağlanmış hesaba kalkulyasiya fərqini aid etmək imkanı olmur. Burada hesabların bağlanması dövründə müəyyən  şərtiliyə yol verilməsini qeyd etmək lazımdır, birinci növbədə bağlanan hesablar üzrə daha çox miqdarda şərtiliyə yol verilir.

Hesabların bağlanması zamanı şərtiliyin minimuma endirilməsi üçün aşağıdakı qaydanı rəhbər tutmaq lazımdır: birinci növbədə maksimum miqdarda sərf olunan və minimum miqdarda qarşılıqlı xidməti olan istehsalat və sahələrin hesabı bağlanır, sonuncu növbədə minimum sərfi və maksimum qarşılıqlı xidməti olan hesablar bağlanır.

Hər bir sintetik hesabın daxilində analitik hesablar bağlandıqda da bu prinsip saxlanılır.

Hesabların bağlanması qaydasına əsasən aşağıdakı ardıcıllıqda hesablar bağlanır:

1. Təmir emalatxanasında sex xərcləri təyinatı üzrə aid edilir, köməkçi istehsalat xidmətinin maya dəyəri hesablanır və 23 №li “Köməkçi istehsalat” hesabı bağlanır .

2. Gələcək dövrlərin xərcləri, ümumistehsalat xərcləri və ümumtəsərrüfat xərcləri bölüşdürülür və 31 №-li “Gələcək dövrlərin xərcləri” (cari ilin xərclərinə aid edilən məsrəf hissəsində), 25 №-li “Ümumistehsalat xərcləri”, 26 №-li “Ümumtəsərrüfat xərcləri” hesabları bağlanır.

3. Bitkiçilik sahəsində ayrı-ayrı hesablarda uçota alınan əsas vəsaitlərin təmir xərcləri və amortizasiya məbləği bölüşdürülür yaxud düzəliş edilir.

4. Əsas istehsalat sahələri məhsullarının maya dəyəri hesablanır və aşkar olunmuş kənarlaşmalar silinir. 20 №-li “Əsas istehsalat”, 28 N-li “İstehsalatda zay” hesablarının tərkibində subhesablar müəyyən ardıcıllıqla bağlanır.

5. 29 №-li “Xidmətedici istehsalat və təsərrüfatlar” hesabı bağlanır.

6.Kapital qoyuluşları hesablarında başa çatdırılmış proseslər üzrə məsrəflər silinir və yazılışlar dəqiqləşdirilir.

7.Məhsulların, işlərin, xidmətlərin satışının maliyyə nəticəsi müəyyən edilir və 46 №-li “Məhsul (iş, xidmət) satışı”, 47 №-li “Əsas  vəsaitlərin satışı və sair xaricolmaları”, 48 №-li “Sair aktivlərin satışı” hesabları bağlanır.

8. Mənfəət və zərər silinir və 80№-li “Mənfəət və zərərlər” hesabı bağlanır.

VI FƏSİL. KÖMƏKÇİ İSTEHSALATIN UÇOTU

1. Köməkçi istehsalatın uçotunun əsas prinsipləri və vəzifələri

Ümumi qayda

Köməkçi istehsalat elə bir istehsalatdır ki, onlar üçün müəyyən olunmuş qaydada yerinə yetirilmiş müəyyən işlər yaxud göstərilmiş xidmətlər belə istehsalatlardan hesab olunur. Onlara aiddir: əsas vəsaitlərin təmiri, avtomobil nəqliyyatı, at-araba nəqliyyatı, elektrik, su, istilik və qaz təchizatı soyutma qurğuları, tara və taratəmiri istehsalatı, həmçinin ya əsas istehsalatda, ya da fəaliyyətin sair sahələrində (tikimti, əsaslı təmir və s.) istehlak olunan işlər və xidmətlər. Deməli, köməkçi istehsalatın xarakter xüsusiyyəti ondan ibarətdir ki, onlar digər istehsalat və sahələrə xidmət üçün təşkil olunur. Məsələn, təmir emalatxanası bitkiçilik, heyvandarlıq və sair istehsalat üçün işlər yerinə yetirir, avtomobil nəqliyyatı praktiki olaraq bütün istehsalata və təsərrüfat sahələrinə və s. xidmət göstərir.

Maşın-traktor parkı ilə görülən işlər bir qədər başqadır, bu əsas istehsalatın ayrılmaz hissəsidir. Bu məqsədlə toplanan və sistemə salınan xərclər bir başa əsas istehsalata aid edilə bilməz. Hazırda köməkçi istehsalatın tərkibində həmçinin maşın-traktor parkında uçota alınır. Bununla burada əsas xərc növləri (əmək haqqı və neft məhsulları) əks etdirilmir, ancaq onlar bir başa əsas istehsalat xərclərinə aid edilir.

23 №-li hesabın subhesablarının məzmunu

Köməkçi istehsalat üzrə yerinə yetirilən işlərin və məsrəflərin uçotu 23 №-li “Köməkçi istehsalat” balans hesabında aparılır.

Bu hesabın tərkibində istehsalatın növləri üzrə aşağıdakı subhesablar açıla bilər:

1.“Təmir emalatxanası”;

2.  “Bina və qurğuların təmiri”;

3.  “Maşın-traktor parkı”;

4.  “Avtomobil nəqliyyatı”;

5.  “Enerji istehsalatı (təsərrüfatı)”;

6.   “Su təchizatı”;

7.   “At-araba nəqliyyatı”;

8.   “Qeyri-kommersiya fəaliyyəti”;

9.   “Sair köməkçi istehsalat”.

23 №-li hesabın debetində köməkçi istehsalata dair olan bütün məsrəflər toplanır; bu məsrəflər hesabın kreditindən yerinə yetirilən işlərə müvafiq olaraq təyinat üzrə silinir. Qayda üzrə, məsrəflər ilin axırında faktiki maya dəyərinə düzəliş etməklə hər ay yerinə yetirilən işlərin plan maya dəyəri həcmində silinir.

23 №-li hesab üzrə registrlər
23 №-li hesab üzrə analitik uçot jurnal-order formasında bölmələrin  (istehsalat hesabatlarının) şəxsi hesablarında və icmal şəxsi hesablarda (icmal istehsalat hesabatlarında) aparılır. 10 – KT №-li jurnal-orderdə dövriyyələrin ümumiləşdirilmiş uçotu aparılır.

Mühasibat uçotu registrlərinə yazılış üçün əsas müvafiq ilk sənədlər hesab olunur. İlk sənədlərin məlumatları əvvəlcədən müvafiq məsrəflərin uçotu jurnallarında yaxud toplayıcı cədvəllərdə (301 – KT, 302-KT, 303-KT №-li formalar) qruplaşdırılır.

Lazım gəldikdə toplayıcı cədvəllərin yekunları üzrə icmal cədvəl (məsələn, avtomobil nəqliyyatı üzrə) tərtib olunur.

Bütünlükdə köməkçi istehsalat üzrə məsrəflərin uçotunu aşağıdakı sxem üzrə vermək olar:

	Ilkin sənədlər



	Məsrəflərin uçotu jurnalları yaxud toplayıcı cədvəllər


	Istehsalat bölmələrinin şəxsi hesabları (istehsalat hesabatları)



	Icmal şəxsi hesablar (icmal istehsalat hesabatları)


Yuxarıda qeyd edildiyi kimi il ərzində əksər hallarda köməkçi istehsalat işləri iş vahidinin plan maya dəyəri istehlak xidməti hesablarına aid edilir. İlin axırında bu işlərin faktiki maya dəyəri hesablanır, kənarlaşma məbləği müəyyən olunur və plan maya dəyərinə düzəliş edilir.

Maşın-traktor parkı üçün, kombaynların miqdarı, traktorların kənd təsərrüfatı işləri nöqteyi-nəzərindən xərclərin silinməsi aparılır, və traktorların nəqliyyat işləri üzrə məsrəflər kompleks maddələr üzrə aparılır.

Uçotun vəzifələri

Köməkçi istehsalat üzrə məsrəflərin uçotunun  əsas  vəzifələri, hər bir istehsalat üzrə yerinə yetirilən işin və xidmətin və məsrəflərin həcmini düzgün və dəqiq müəyyən etmək, yerinə yetirilən iş və xidməti düzgün silmək (maşın-traktor parkı üzrə - məsrəflər) və onların plan maya dəyərindən kənarlaşmasını təyinatı üzrə bölüşdürmək.

İstehsalat növləri üzrə xərclərin uçotu qaydasını nəzərdən keçirək.

2. Əsas vəsaitlərin təmirinin uçotu

Ümumi qayda

Müəyyən  olunan xidmət vaxtı ərzində əsas vəsaitlərin normal, ahəngdar, fasiləsiz və səmərəli işləməsi üçün onları müntəzəm təmir etmək lazımdır. Təmirin aparılma vaxtı və qaydası əsas vəsaitlərin istismar şəraiti ilə və intensivliyi ilə müəyyən edilir. Hər bir təsərrüfatda bu məqsəd üçün xərclərin smetası və təmirin aparılma planı tərtib olunur. 

Təmir işlərinin xarakteri və həcmindən asılı olaraq əsaslı və cari təmir fərqlənir . Bina və qurğuların əsaslı təmiri belə hesab edilir ki, təmir zamanı köhnəlmiş konstruksiyaların dəyişdirilməsi aparılır, təmir olunan obyektlərin istismar imkanlarının yaxşılaşdırılması üçün detallar dəyişdirilir. Maşın və avadanlıqların əsaslı təmiri elə bir təmir hesab olunur ki, bu zaman aqreqatın sökülməsi , bütün köhnəlmiş şəbəkələrin, detalların təmir bazasının dəyişdirilməsi yaxud bərpa edilməsi aparılır. Avtomobil nəqliyyatının əsaslı təmiri (mühərrikin dal və qabaq korpusu, ötürmə korpusu və s.) elə bir təmir hesab olunur ki, bu zaman maşının markasından və iş şəraitindən asılı olaraq müəyyən olunmuş yürüş normasından sonra aparılır.

Kiçik mürəkkəb kənd təsərrüfatı maşınları (kotanlar, toxumsəpənlər, kultivatorlar və s.) yalnız cari təmirin köməyi ilə saz vəziyyətdə saxlanılır və əsaslı təmir edilmir. Cari təmir zamanı əsas vəsaitlərin köhnəlmiş hissələrinin dəyişdirilməsi yaxud düzəldilməsi üzrə işlər yerinə yetirilir, həmçinin təmir olunan vəsaitlər işçi vəziyyətində (məsələn, binanın divarlarının ağardılması, rənglənməsi, pəncərənin, qapının təmiri, maşının ayrı-ayrı hissələrinin dəyişdirilməsi və s.) saxlanılır.  Təqvim ilində - dövri olaraq cari təmir aparılır.

Hazırda təmirə olan məsrəflərin örtülməsinin uçotunun iki variantı tətbiq olunur:

Birinci variant – təmir üzrə faktiki məsrəflərin bilavasitə istehsal məsrəflərinə aid edilməsi; ikinci variant – xüsusi olaraq ehtiyata ayırmaların (təmir fonduna ayırmaların) hesablanması və onları yaradılmış ehtiyat hesabına təmirə çəkilən faktiki xərcləri silməklə istehsal məsrəflərinə daxil etmək. Birinci variant il ərzində təmirin aparılması az deyil daha çox dərəcədə tətbiq olunur. İkinci variant – il ərzində xeyli dərəcədə mövsümi təmir xərclərinin tərəddüd etməsi halında tətbiq olunur.

Təmirə olan xərclərin örtülməsinin müxtəlif variantlarında uçotun aparılmasında aşağıdakı fərqlər vardır. Birinci variantda uçot aparıldıqda, təmirə çəkilən faktiki xərclər (əvvəlcədən toplanan) qayda üzrə istehsala məsrəflərin uçotu üzrə hesablara aid edilir. İkinci variantda uçot aparıldıqda təmir üçün hesablanan ehtiyat məbləği (təmir fonduna ayırmalar) istehsala məsrəflərin uçotu üzrə hesablara aid edilir. Təmirə çəkilən həmin xərclər (əvvəlcədən toplanan) yaradılmış ehtiyat hesabına silinir.

          Qeyd etmək lazımdır ki, təmir xərcləri gəlirdən çıxılır. Gəlirdən hər il çıxılası  təmir xərclərinin məbləği əsas vəsaitlərin hər  bir kateqoriyasının əvvəlki ilin sonuna qalıq dəyərinə görə Azərbaycan Respublikasının Nazirlər Kabineti tərəfindən müəyyən edilən həddi ilə məhdudlaşdırılır. Bu hədlər  aşağıdakı həcmdə müəyyən edilmişdir: binalar, tikililər və qurğular üzrə - 2 faiz; maşınlar, avadanlıq, hesablama texnikası və nəqliyyat vasitələri üzrə - 5 faiz; digər əsas vəsaitlər üzrə - 3 faiz; köhnəlmə (amortizasiya) hesablanmayan əsas  vəsaitlər üzrə sıfır (0) faiz.

Təmir xərclərinin faktiki məbləği müəyyənləşdirilən məbləğdən az olduqda təmir xərclərinin faktiki məbləği gəlirdən çıxılır. Bu halda növbəti vergi illərində təmir xərclərinin gəlirdən çıxılan məbləğ həddi təmir xərclərinin faktiki məbləği ilə müəyyənləşdirilmiş hədd üzrə hesablanmış məbləği arasındakı  fərq qədər artırılır. Müəyyən edilən təmir xərclərinin məhdudlaşdırmadan artıq olan məbləğ cari vergi ilinin sonuna əsas vəsaitlərin (vəsaitin)  qalıq dəyərinin artmasına aid edilir.

          Təmirə çəkilən xərclərin onların hesabına silinməsi üsulundan asılı olmayaraq 23 №-li “Köməkçi istehsalat” hesabında aparılır. Bu məqsəd üçün 23 №-li hesabda iki subhesab ayrılır:

1. “Təmir emalatxanası”;

2. “Bina və qurğuların təmiri”.

Bu subhesablar üzrə uçotun aparılması qaydasını nəzərdən keçirək.

23-1 №-li subhesab üzrə məsrəflərin uçotu

Kənd təsərrüfatı müəssisələrinin texnikasının əsaslı və cari təmiri emalatxananın bu məqsəd üçün olan xüsusi avadanlıqları ilə aparılır. Əsaslı təmir həmçinin təmir-texniki müəssisənin (TTM) emalatxanasında yaxud ixtisaslaşmış təmir zavodlarında aparılır.

Təmir üçün emalatxanaya daxil olan texnikaya (traktorlar, kombaynlar, avtomaşınlar və s.) mühəndis-mexanikin və emalatxana müdirinin iştirakı ilə diqqətlə baxılır. Lazım gələn hallarda müvafiq şəbəkə və aqreqatlar sökülür. Baxış zamanı ayrı-ayrı detalların və şəbəkələrin köhnəlmə dərəcəsi müəyyən edilir, təmirin mürəkkəbliyi (əsaslı yaxud cari), işin həcmi, ehtiyat hissələrinə olan tələbat və s. müəyyənləşdirilir.

Maşına baxışın əsasında maşın təmiri üçün nöqsan cədvəli (267-KT №-li forma) tərtib edilir.

Bu sənəddə maşınların aqreqatları və əsas şəbəkələrin qısa xarakteristikası, aşkar edilmiş nöqsanlar siyahıya alınır, təmir və quraşdırma işlərinin həcmi, təmir materiallarının, ehtiyat hissələrinin, əmək haqqının sərfi, təmir olunan maşının smeta dəyəri müəyyən edilir. Ehtiyat hissələrinin, təmir və sair materialların dəyəri qiymət əlavəsini, təmir fəhlələrinin əmək haqqı və ümumi istehsalat xərclərinə ayırmaları mövcud norma və qiymətlər nəzərə alınmaqla müəyyən edilir.

Nöqsan cədvəli iki nüsxədən ibarət tərtib olunur. Bir nüsxə təmirin aparılması üçün lazımi detalların və materialların seçilib yığılması və verilməsi üçün anbardara (anbar müdirinə) verilir. Digər nüsxə təmirin aparılması üçün smeta sənədi kimi təmir emalatxanasında qalır. Nöqsan cədvəlinin əsasında işçilərə naryad yazılır, o halda ehtiyat hissələri və təmir materialları buraxılır.

Təmir qurtardıqdan sonra digər sənədlərlə birlikdə nöqsan    cədvəli mühasibata verilir, burada təmirə işlədilən ehtiyat hissələrinin, təmir materiallarının faktiki dəyəri, əmək haqqı məbləği və təmir üçün sair faktiki xərclər müəyyən edilir. Sonra maşın təmirinin ümumi dəyəri müəyyən edilir.

Təmirə olan xərcləri əks etdirən nöqsan cədvəli və digər ilk sənədlərin məlumatlarına əsasən təmir emalatxanasında məsrəflərin uçotu jurnalında təmir üzrə məsrəflərin uçotu üzrə toplayıcı registrdə (302-KT №-li forma) yazılış aparılır.

Mürəkkəb maşınlar üzrə (traktorlar, kombaynlar, avtomaşınlar) jurnalda məsrəflər hər bir təmir olunan maşın nöqteyi nəzərdən ayrıca uçota alınır.

Digər kənd təsərrüfatı maşınlarının, qoşulan arabaların və xırda inventarların təmiri üçün jurnalda ayrıca səhifə aşılır, burada struktur bölmələri nöqteyi nəzərdən xərc maddələri və hər qrup maşınlar üzrə xərclər uçota alınır. Məhsul və inventarların hazırlanması üzrə işlər hər bir məhsul növü üçün uçota alınır. Jurnalda qeydə  alınmışlar üzrə ayın axırında məsrəflərin yekunu hesablanır ki, bölmənin şəxsi hesabına - istehsalat hesabatına   (bu halda təmir emalatxanasına) köçürülür. Əgər  təsərrüfatda bir neçə təmir emalatxanası vardırsa, onda həmçinin icmal şəxsi hesab (icmal istehsalat hesabatı) tərtib edilir.

Şəxsi hesabda (istehsalat hesabatında) təmir emalatxanasında məsrəflər aşağıdakı maddələr üzrə uçota alınır:

1. “Sosial ehtiyaclarla birlikdə əmək haqqı”;

2. “Emal üçün xammal”;

3. “Əsas vəsaitlərin saxlanması” ;

4. “İşlər və xidmətlər”;

5. “İstehsalın təşkili və idarəetmə”;

6. “Sair məsrəflər”.

“Sosial ehtiyaclara ayırmalarla birlikdə əmək haqqı” maddəsi üzrə maşının təmirində məşğul olan təmir emalatxanası fəhlələrinə - tokara, çilingərə, cilalayıcı fəhləyə, xarrata və s. həmçinin maşın təmirində iştirak edən traktorçu və kombaynçıya hesablanan əmək haqqı məbləği uçota alınır. Bu maddə üzrə pensiya fonduna və tibbi sığortaya ayırmalar daxil olmaqla hesablanmış əmək haqqı üzrə aparılan sosial ehtiyaclara ayırmalar əks etdirilir.

“Emal üçün xammal” maddəsinə təmirə işlədilən ehtiyat hissələri və təmir materiallarının faktiki dəyəri aid edilir. Bununla əvvəlcə möhkəm preyskurant qiymət ilə ehtiyat hissəsi silinir, sonra sərf edilən ehtiyat hissələrinin dəyərinə mütənasib olaraq preyskurant qiymətindən kənarlaşma silinir.

“Əsas vəsaitlərin saxlanması” maddəsinə emalatxana avadanlığının saxlanmasına olan xərclər kompleks maddədə ayın axırında aid edilir. Bu xərclər ay ərzində maddələr üzrə toplanır.

“İşlər və xidmətlər” maddəsində köməkçi istehsalat təsərrüfatının və kənar müəssisə və təşkilatın emalatxana xidmətləri üçün yerinə yetirilmiş işlər üzrə xərclər uçota alınır.

“İstehsalın təşkili və idarəetmə” maddəsində təmir emalatxanasının sex xərcləri əks etdirilir. Burada əvvəlcə xərclər ayrı-ayrı maddələr üzrə toplanır.

“Sair xərclər” maddəsi əvvəlki maddələrdə uçota alınmayan sair əsas xərclər və müxtəlif inventarların sərfinin uçotu üçün nəzərdə tutulmuşdur.

Şəxsi hesabda təmir emalatxanasında sex xərclərinin uçotu aşağıdakı maddələr üzrə ayrıca aparılır:

1.“Sex heyətinin əmək haqqı (emalatxana müdiri, mexanik, normalaşdırıcı, anbardar və emalatxanaya xidmət edən digər vəzifəli şəxslər)”;

2.“Sosial ehtiyaclara ayırmalar, pensiya fondundan, sosial və tibbi sığortadan (bu heyət üzrə)”;

3. “Əsas vəsaitlərin saxlanması üzrə məsrəflər (təmir emalatxanasında bina və qurğuların saxlanması, amortizasiyası, təmir üçün ayırmalar (məsrəflər)”;

4. “Sair sex xərcləri (əvvəlki maddələrə daxil olmayan sair ümumi emalatxana xərcləri)”.

Təmir emalatxanası məsrəfləri aşağıdakı balans hesabları ilə müxabirləşməklə 23 №-li “Köməkçi istehsalat” hesabının debetində uçota alınır:

-02 №-li “Əsas vəsaitlərin köhnəlməsi (amortizasiyası” hesabı – təmir emalatxanasında olan əsas vəsaitlərə hesablanmış amortizasiya məbləğinə;

-10 №-li “Materiallar” hesabı – təmir üçün işlədilən müxtəlif materialların, neft məhsullarının,ehtiyat hissələrinin, alətlərin, xırda inventarın və s.nin məbləğinə;

-23 №-li “Köməkçi istehsalat” hesabı icra edilmiş digər köməkçi istehsalat xidmətlərinin dəyərinə;

-60 №-li “Malsatanlar və podratçılarla hesablaşmalar” hesabı – təmir emalatxanası üçün kənar təşkilatların xidmətlərinin dəyərinə;

-70 №-li “Əməyin ödənişi üzrə işçi heyəti ilə hesablaşmalar”, 69 №-li “Sosial sığorta və təminat üzrə hesablaşmalar”, 89 №-li “Qarşıdakı xərclər və ödəmələr üçün ehtiyatlar” hesabları – hesablanmış əmək haqqı, sosial sığorta orqanlarına ayırmalar və məzuniyyətin ödənişi üçün ehtiyat məbləğinə;

-71 №-li “Təhtəlhesab şəxslərlə hesablaşmalar” hesabı – təmir emalatxanasında xırda xərclərin təhtəlhesab şəxs vasitəsi ilə ödənilməsi məbləğinə;

-89 №-li” Qarşıdakı xərclər və ödəmələr üçün ehtiyat” hesabının 1-ci “Təmir üçün xərclərə ehtiyat” (təmir fondu) subhesabı - əsas vəsaitlərin təmirinin bütün növləri üzrə gələcək məsrəflərin örtülmə mənbəyi kimi müəyyən olunmuş normativlər üzrə təmir fondu yaradıldıqda.

23 №-li “Köməkçi istehsalat” hesabının 1-ci “Təmir emalatxanası” subhesabının krediti üzrə qurtarmış təmir xərcləri ya da bilavasitə 20 №-li “Əsas istehsalat” hesabına silinir, (əgər təmir üzrə faktiki xərclər orada uçota alınmışdırsa), ya da əgər təmir üzrə faktiki xərclər əsas istehsalat xərclərinə daxil edilməyibsə təmir xərcləri ehtiyat üçün ayırmalara 89 №-li “Qarşıdakı xərclər və ödəmələr üçün ehtiyat” hesabının 1-ci subhesabına silinir.

Kənd təsərrüfatı müəssisələrində təmir-mexaniki emalatxana özü müxtəlif işləri yerinə yetirir və müxtəlif məhsulları buraxır.

Buna görə həmin istehsal üzrə vahid uçot vahidi ola bilməz. Təmir emalatxanasında yerinə yetirilən işlərin yaxud hazırlanan məmulatların maya dəyəri hər bir sifariş yaxud eyni cinsli sifarişlər qrupu üzrə müəyyən edilir, 

bununla da təmir emalatxanasında məsrəflərin uçotu jurnalında analitik hesablar aparılır.

Qurtarmış təmir üzrə təmirin faktiki maya dəyəri məbləği müvafiq obyektlərə siliniir. Bu sex xərclərinə xərclər  ilin axırında faktiki xərc məbləğinə düzəliş edilməklə normativ həcmdə daxil edilir. İlin axırında təmir emalatxanası üzrə bitməmiş istehsalatın qalığı ola bilər. Qalan xərclər təsərrüfatın son balansında bitməmiş istehsalatın tərkibində göstərilir.

Təmir emalatxanasında təmir işləri ilə yanaşı müxtəlif məmulat, inventar, ehtiyat hissələri və s. hazırlanır. Təmir emalatxanasında bu məhsulların uçotunu sadələşdirmək məqsədi ilə onlar faktiki maya dəyəri üzrə deyil preyskurant qiyməti yaxud mümkün olan satınalma qiyməti üzrə mədaxil edilir.

23 – 2 №-li subhesab üzrə məsrəflərin uçotu

Kənd təsərrüfatı müəssisələrinin təmir emalatxanasında texnikanın təmiri ilə yanaşı bina və qurğuların təmirinə xeyli məsrəflər olur. Bu məsrəflər 23 №-li “Köməkçi istehsalat” hesabının 2-ci “Bina və qurğuların təmiri” subhesabında uçota alınır. Bu göstərilən subhesab üzrə əsaslı və cari təmir obyektləri nöqteyi nəzərdən məsrəflərin uçotunu iki qrup analitik hesablara bölməklə aparılır.

Əsaslı təmir podrat və təsərrüfat üsulu ilə aparılır.

Podrat üsulunda təmir xüsusi tikinti yaxud təmir təşkilatları – təmir tikinti idarələri, təsərrüfatlararası müəssisələr və s. tərəfindən aparılır. Təsərrüfat üsulunda təmir üzrə bütün işlər təsərrüfatın öz gücü ilə - tikinti briqadası, təmir emalatxanası və s. ilə aparılır.

Bina və qurğuların əsaslı təmirinə məsrəflərin analitik hesabların debeti üzrə onların ödənilmə mənbələrindən asılı olmayaraq bütün faktiki xərclər əks etdirilir. Əgər bu tədbirlər əsaslı təmir üçün nəzərdə tutulan vəsait hesabına və təmirlə bir yerdə aparılırsa onda əsaslı məsrəflərin tərkibində ayrı-ayrı aqreqatların yenidən qurulması və avadanlıqların modernləşdirilməsi və səyyari heyət üzrə xərclər uçota alınır.

“Əsaslı təmir” analitik hesabının krediti üzrə ilin axırında faktiki məsrəflərə qədər düzəlişlə, müəyyən olunmuş normativ üzrə il ərzində məsrəflər, qurtarmış təmir üzrə uçota alınan məsrəflərin silinməsi aparılır.
Əsaslı təmirə məsrəflərin analitik uçotu, əsas vəsaitlərin müəyyən olunmuş müvafiq təsnifatında, qruplaşmada aparılır. Bina və qurğuların, ötürücü qurğuların təmirinə məsrəflər hər bir təmir olunan obyekt üzrə aparılır. Təsərrüfat üsulu ilə aparılan bu obyektlər üzrə əsaslı təmirə məsrəflər müəyyən olunmuş xərc maddələri nomenklaturası üzrə analitik uçotda əks etdirilir. Bununla hesablarda aşağıdakı mühasibat yazılışı aparılır:

Debet  23 №-li hesabın, 2-ci “Bina və qurğuların təmiri” subhesabı - əsaslı təmir üzrə ümumi xərc məbləğinə (müvafiq maddələrə bölünməklə);

Kredit  10, 07 №-li hesablar - əsaslı təmirdə işlədilən materialların, neft məhsullarının, avadanlıqların, ehtiyat hissələrinin dəyərinə,

Kredit  23 №-li “Köməkçi istehsalat” hesabı - əsaslı təmirə göstərilən, təsərrüfatın özünün köməkçi istehsalat xidmətinin dəyərinə (xidmətlər il ərzində plan maya dəyəri üzrə silinir, o ilin axırında faktiki maya dəyərinə çatdırılır),

Kredit  08 №-li “Kapital qoyuluşları” hesabının “Tikinti maşın və mexanizmlərin istismarı” analitik hesabı - əsaslı təmirə aid edilən (işlənilmiş maşın-saatların miqdarına proporsional olaraq) hissəsinə. Əgər tikinti maşın və mexanizmlər yalnız əsaslı təmirdə işləmişdirsə, onda onların istismarı üzrə xərclər 08 №-li hesabı nəzərə almayaraq, 23 №-li hesaba silinir.

Kredit  70 №-li “Əməyin ödənişi üzrə işçi heyəti ilə hesablaşmalar” hesabı - əsaslı təmirdə məşğul olan işçilərə hesablanmış əmək haqqı məbləğinə,

Kredit  69 №-li “Sosial sığorta və təminat üzrə hesablaşmalar” hesabı – sosial ehtiyaclara ayırma məbləğinə,

Kredit  89 №-li “Qarşıdakı xərclər və ödəmələr üçün ehtiyat” hesabı – məzuniyyətin ödənişi üçün yaradılan ehtiyat məbləğinə.

Əsaslı təmir qurtardıqdan sonra təmir olunmuş obyektlər istismara verilir. Bunun üçün təsərrüfatın rəhbərliyinin təsdiq etdiyi qəbul komissiyası təmir olunmuş və yenidən qurulmuş obyektlərin qəbul-təhvil aktı (102-KT №-li forma) tərtib edirlər. Aktda aparılan təmirin keyfiyyəti, onun faktiki və smeta dəyəri, formada nəzərdə tutulan digər məlumatlar göstərilir.

Təsərrüfatın gücü ilə aparılan traktorların, kombaynların, avtomobillərin və digər mürəkkəb texnikanın əsaslı təmiri, özünün təmir emalatxanasında aparılır və 23 №-li hesabın 1-ci subhesabı üzrə uçota alınır.

Podrat üsulu ilə əsaslı təmir aparıldıqda müəssisə təmirin aparılması üçün podratçı ilə müqavilə bağlayır. Obyektlər tapşırıq – sifariş üzrə podratçıya verilir. Podratçı təmiri qurtardıqdan sonra hesab-faktura yazır və təmir işlərinin ödənişi üçün ödəniş tələbnaməsini təqdim edir. Əsaslı təmir üzrə yerinə yetirilən işin dəyərinə görə podratçıya, hesablama aparıldıqda aşağıdakı kimi hesabların müxabirləşməsi tərtib olunur:

Debet  23 №-li hesabın 2-ci “Bina və qurğuların təmiri” subhesabı,

Debet  19 №-li “Alınmış sərvətlər üzrə əlavə dəyər vergisi”,

Kredit  60 №-li “Malsatan və podratçılarla hesablaşmalar” hesabı.

Əsas vəsait obyektlərinin əsaslı təmiri qurtardıqdan sonra istismara  verilmək üçün tərtib olunan qəbul-təhvil aktının əsasında mühasibatda yaradılan təmir fondunun hesabına əsaslı təmirin faktiki dəyəri silinir. Bu əməliyyat 23 №-li hesabın 2-ci subhesabının krediti və 89 №-li hesabın 1-ci “Təmir fondu” subhesabının debetində yazılış aparmaqla rəsmiyyətə salınır.
Qurtarmış əsaslı təmir üzrə faktiki xərclər yalnız təmir fondunda olan məbləğ həcmində silinə bilər. Fonda ödənilməyən xərc məbləği bu maddənin tərkibində balansda əks etdirilməklə 31 №-li “Gələcək dövrlərin xərcləri” hesabına keçirilir, və təmir fonduna vəsaitlər daxil olduqca silinmə aparılacaqdır.

Əsaslı təmir zamanı təmir olunan obyektlərdə uçota alınan inventar kartoçkaları ümumi kartoçkaların tərkibindən çıxarılır və “Təmirdə olan əsas vəsaitlər” xüsusi bölməsinə qoyulur. Təmir olunmuş və yenidən quraşdırılmış obyektlərin qəbul-təhvil aktlarının əsasında kartotekada təmirin aparılması haqqında yazılış aparılır və onlar kartotekada olan daimi yerinə qaytarılır. Eyni zamanda mürəkkəb maşınlar üzrə də təmir olunan maşının texniki pasportunda təmir haqqında da yazılış aparılır.

Bina və qurğuların cari təmirinə çəkilən xərclər 23 №-li hesabın 2-ci “Bina və qurğuların təmiri” subhesabında uçota alınır, bu məqsəd üçün burada “Cari təmir” analitik hesablar qrupu ayrılır. Məsrəflərin uçotu maddələr nöqteyi nəzərində  aparılır:

1.“Sosial ehtiyaclara ayırmalarla birlikdə əmək ödənişinə məsrəflər”;

2. “Tikinti-təmir materialları”,

3. “Sair istehsalat xərcləri”.

Birinci maddə üzrə cari təmir üzrə olan işlərlə məşğul olan fəhlələrə əmək haqqının və məzuniyyət üçün ehtiyatın hesablanması məbləği əks etdirilir. Həmçinin bu maddə üzrə pensiya fonduna və tibbi sığortaya ayırmalar da daxil olmaqla sosial sığortaya ayırmalar uçota alınır.

İkinci maddəyə cari təmir obyektlərində işlədilən tikinti və təmir materiallarının (kərpic, sement, şifer, meşə materialı, dəmir, ayna, kraska, mismar və s.) dəyəri aid edilir.

Üçüncü maddə bütün sair xərclərin – sair material qiymətlilərin, köməkçi istehsalat xidmətinin kənar təşkilatların xidmətinin, cari təmir aparılmasında istifadə edilən əsas vəsaitlərin amortizasiyası və s.-in uçotu üçün nəzərdə tutulmuşdur. Həmin maddə üzrə ƏDV məbləği göstərilməklə 60 №-li hesabla müxabirləşmədə podrat üsulunda yerinə yetirilmiş, əsas  vəsaitlərin cari təmirinə ödənilmiş işlərin dəyəri əks etdirilir.

Ayın axırında  ay ərzində olan xərclər həmin subhesab üzrə nəzərdə tutulmuş yaxud təmirin qurtarması ilə əsaslı təmirə xərcin silinməsi qaydası kimi yaradılan təmir fondu hesabına silinir.

Registrlərdə əks etdirilmə

Əsas vəsaitlərin təmirinə xərclər, uçotun jurnal-order forması registrlərində aşağıdakı qaydada əks etdirilir. Təmir üçün məsrəflərin uçotu üçün istehsal bölmələrində icarəyə götürənin yaxud təsərrüfathesablı bölmənin şəxsi hesabında (83-KT №-li formada) aparılır. Təmirə məsrəflərin analitik uçotu təmirə və kapital qoyuluşu üzrə xərclərin uçotu cədvəlində (79-KT №-li formada) aparılır. Təmir üçün ayrıca cədvəl blankı açılır, burada şəxsi hesabların və ilk sənədlərin əsasında istehsalat bölmələri və xərc obyektləri üzrə əsaslı təmirə və cari təmirə olan xərclər ayrılıqda yığılır.

Cədvələ əlavə vərəq qoymaqla illik açılır. Təmirin hər bir obyekti üzrə ilin əvvəlinə bitməmiş istehsalatın dəyəri (əsaslı təmir üzrə) əks etdirilir,  müxabirləşən hesablar  və müəyyən olunan maddələr nöqteyi nəzərincə 23 №-li hesabın debeti üzrə xərclər yığılır. Bunun üçün cədvəldə təmirin hər bir obyektinə ayrıca sətir ayrılır. Cədvəlin sütunları üzrə müəyyən olunmuş maddələr nöqteyi- nəzərincə təmirə olan xərclər müxabirləşən hesablar üzrə bölünməklə əks etdirilir. Hər bir maddə, ona daxil olan müxabirləşən hesabların sayından asılı olmayaraq bir neçə sütun tutur. Podrat üsulunda təmir üzrə işlərin dəyəri 60 №-li hesabla müxabirləşmədə  ümumi  məbləğdə  əks  etdirilir.  Ayın axırında xərclərin aylıq 

yekunu və ilin əvvəlindən artan yekunu çıxarılır. Cədvəlin kredit tərəfində hər bir obyekt üçün onun təmiri başa çatdıqda təmir fondu hesabına xərclərin silinməsi nəzərdən keçirilir.

Ayın axırında cədvəldən dövriyyələr 10-KT №-li jurnal-orderə köçürülür. Bundan başqa başa çatdırılmamış olan obyektlər üzrə qalıq, gələn ayda xərcləri əks etdirmək üçün cədvəlin qoşma vərəqinə köçürülür. Cədvəlin məlumatları həmçinin 10-KT №-li jurnal-orderin axırında təmir üzrə icmal analitik məlumatlar cədvəlini doldurmaq üçün istifadə olunur. Bu cədvəldə ay ərzində debet və kredit üzrə və ilin əvvəlindən əsaslı və cari təmirə olan ümumi məbləğlər göstərilir.

Bundan başqa əsaslı təmir üzrə ümumi məbləğlər aşağıdakı təsnifat qrupları üzrə izah edilir: sahə təyinatlı əsas istehsalat vəsaitlərinin (o cümlədən bina və qurğuların, maşın və avadanlıqların, digər obyektlərin əsaslı təmiri, digər sahələrin əsas istehsalat vəsaitləri həmçinin lazım gəldikdə izah edilməklə, qeyri istehsal təyinatlı əsas vəsaitlər (o da onun kimi)

Cədvəlin axırında təsərrüfat üsulu ilə yerinə yetirilən, təmirə məsrəflər, qurtarmamış təmirə məsrəf məbləği göstərilir.

Əgər ödənilməyən maliyyələşmə mənbəyinə məsrəflər qalarsa (təmir fondunda vəsait olmadıqda), onda onların məbləği göstərilir.

Qeyd etmək lazımdır ki, əgər təsərrüfatda az miqdarda əsaslı və cari təmir obyekti olarsa, onda təmirin analitik uçotu üçün 79-KT №-li formanı açmaq lazım gəlir. Bu halda 83-KT №-li şəxsi hesablar formasının əsasında 10-KT №-li jurnal-orderdə yazılış aparılır.
3. Avtonəqliyyat üzrə məsrəflərin uçotu

Ümumi qayda. Məsrəf maddələri.

Kənd təsərrüfatı müəssisələrində avtonəqliyyat geniş tətbiq olunur. O, lazımi istehsalat materiallarının (neft məhsulları, mineral gübrələr, ehtiyat hissələri və i.a.) daşınması, məhsulların daşınması, təsərrüfatdaxili məhsulların daşınması və c. işləri yerinə yetirir.

23 №-li hesabın 4-cü “Avtomobil nəqliyyatı” subhesabında avtonəqliyyatın saxlanması və istismarı subhesablarında avtonəqliyyatın saxlanması və istismarı üzrə məsrəflərin uçotu aparılır. Bu subhesabda yük, minik, sərnişin avtonəqliyyatı və xüsusi təyinatlı avtomaşınlar üzrə məsrəflərin uçotu aparılır. Məsrəflər aşağıdakı maddələr üzrə uçota alınır:

1. “Sosial ehtiyaclarla birlikdə əmək haqqı”;

2. “Əsas vəsaitlərin saxlanması”;

3. “İşlər və xidmətlər”

4. “İstehsalın təşkili və idarəetmə”;

5. “Sair məsrəflər”.

“Sosial ehtiyaclarla birlikdə əmək haqqı” maddəsində sürücünün, avtonəqliyyata xidmət edən digər işçilərin əmək haqqı məbləği, həmçinin məzuniyyət üçün hesablanmış ehtiyat məbləği uçota alınır. Bu maddə üzrə eyni zamanda avtonəqliyyata xidmət edən və istismarı ilə məşğul olan işçilərin pensiya fonduna, sosial və tibbi sığortaya ayırmalar da əks etdirilir.

Qeyd etmək lazımdır ki, yükçülərin əmək haqqı avtonəqliyyat üzrə məsrəflərə daxil edilmir. Bu məbləğlər bilavasitə avtonəqliyyat xidmətlərinə aid olan hesablara (materialları uçota alan hesablara, istehsal məsrəfləri, məhsul satışı hesablarına və s.) silinir.

“Əsas vəsaitlərin saxlanması” maddəsində hesablanmış amortizasiya ayırmaları məbləği və təmirə məsrəflər ya da avtonəqliyyata aid olan (avtomaşınlar, qoşqular, avadanlıqlar, küçələr və s.) əsas vəsaitlər üzrə təmir üçün ehtiyata ayırmalar uçota alınır.

Həmin maddənin tərkibində həmçinin avtomobil rezin şinlərinin (təkərinin) köhnəlməsinin bərpası ilə əlaqədar xərclər uçota alınır. Bura avtorezinlərin  vulkanizasiyası, protektorun qoyulması və onun təmiri üzrə sair işlər və bərpaetmə üzrə xərclər silinir. Həmçinin bu maddəyə köhnəlmiş avtorezinin dəyəri silinir. Bu halda 23 №-li  hesabın debetində 10 №-li “Materiallar” hesabının 5-ci “Ehtiyat hissələri”  subhesabının kreditində yazılış aparılır.

Bu maddəyə həmçinin avtonəqliyyat işlərində işlədilən neft məhsullarının ( benzin, dizel yanacağı və s.) dəyəri aid edilir.  Onların sərf edilməsi faktiki satınalma dəyəri üzrə əks etdirilir.

“İşlər və xidmətlər” maddəsi üzrə avtonəqliyyat işləri və digər köməkçi istehsalat xidmətləri, eləcə də kənar təşkilatlar üçün yerinə yetirilmiş işlər uçota alınır.

“İstehsalın təşkili və idarəetmə” maddəsi qarajın sex heyətinin saxlanılması üzrə məsrəflərin və qabaqcadan  maddələrlə toplanmış digər ümumqaraj xərclərinin uçotu üçün ayrılmışdır.

“Sair məsrəflər” maddəsi üzrə xırda inventarların, xüsusi geyimlərin, xüsusi ayaqqabıların, əvvəlki maddələrə daxil olmayan digər xərclərin silinməsi uçota alınır.

İlkin sənədlər

Yük avtonəqliyyatı işlərinin ilkin uçotu  yük avtomobillərinin yol vərəqəsində aparılır. Yol vərəqəsi yük avtonəqliyyatı işlərinin əsas uçot sənədidir. Yol vərəqəsi qayda üzrə  sürücüyə bir gün və ya bir növbə üçün verilir.

Avtomobilin yol vərəqəsinin bir neçə forması vardır:

Sürücünün işəmuzd gördüyü işə əmək haqqının verilməsi üçün yük avtomobilinin yol vərəqəsi (4 S №-li forma), vaxtamuzd əmək haqqının verilməsi üçün (4 P №-li forma) və minik avtomobilinin yol vərəqəsi ( 3 №-li forma).

Kənd təsərrüfatı müəssisələrində işəmuzd əmək haqqının verilməsində, bəzi hallarda isə vaxtamuzd əmək haqqının verilməsi zamanı yol vərəqəsi ən çox tətbiq olunur.
Təsərrüfatda avtobus olduqda ümumiyerdən tam istifadə olunmayan ixtisaslaşmış avtobusun yol vərəqəsindən (6 ixtis. №-li forma), avtonəqliyyatla yüklərin şəhərlərarası daşımalarda – 4 m №-li ixtisaslaşmış  yol vərəqəsi formasından istifadə olunur.

Registrlərdə yazılışlar
Yol vərəqəsində məlumatlar məsrəflərin uçotu toplayıcı cədvəlinə (301-KT №-li forma) köçürülür. Hər bir avtomaşına və sürücüyə ayrıca blank açılır, burada xronoloji ardıcıllıqda yol vərəqəsində bütün əsas göstəricilər yazılır, tapşırıqda izah edilməklə saatlar (hərəkətdə olması, boşdayanma, yüklə getməsi), yüklə gedişin miqdarı, ümumi yürüş, daşınmış yüklər, daşınılan yük istiqaməti üzrə gedilən ton-kilometrin miqdarı.

Ayın axırında toplayıcı cədvəldə yerinə yetirilən avtonəqliyyat işləri və məsrəflərin yekunu çıxarılır, lazım gəldikdə icmal cədvəli (həmin formada) tərtib edilir, sonra bölmənin (avtonəqliyyat üzrə) şəxsi hesabı (istehsalat hesabatı) tərtib olunur, burada maddələrlə avtonəqliyyat xərcləri (müxabirləşən hesablar üzrə yığılmaqla) əks etdirilir. Bölünmə ilə yazılış aparılır: yük avtonəqliyyatı, minik maşınları, xüsusi təyinatlı maşınlar, sərnişin maşınları, avtomobil rezinlərinin təmiri və dəyişdirilməsi, sex xərcləri. Ayın axırında sex xərcləri, həmçinin avtomaşının rezininə təmir xərcləri və dəyişdirilməsi avtonəqliyyat xərclərinə kompleks maddələrlə aid olunur. Sex xərclərinin yüklə olan minik və sərnişin avtonəqliyyatı arasında maşın-gün işlərinə proporsional olaraq bölüşdürmə aparılır. Həmçinin şəxsi hesabda (istehsalat hesabatında) ton-kilometrlə yerinə yetirilmiş avtonəqliyyat işlərinin həcmi uçota alınır, yük avtonəqliyyatı üzrə və ümumi yürüşlə gedilən kilometrin və sərnişin nəqliyyatı üzrə onların plan maya dəyərinin qiymətləndirilməsi aparılır.

Şəxsi hesaba (istehsalat hesabatına) dair əlavədə istehlak xidmətləri üzrə avtonəqliyyat xərclərinin bölüşdürülməsi əks etdirilir. Bu bölgü yük avtonəqliyyatı üzrə ton-kilometrlə yerinə yetirilmiş işin həcminə, sərnişin nəqliyyatı və xüsusi təyinatlı maşınlar üzrə maşın-günü işlərinin miqdarına proporsional olaraq aparılır.

Şəxsi hesabın (istehsalat hesabatının) məlumatları 10-KT №-li jurnal-orderdə yazılış üçün əsasdır. Bölmənin məlumatları (istehsalat hesabatının) şəxsi hesablardan təsərrüfatın  bölmələrində avtonəqliyyat ayrı-ayrı sahələrə bölündükdə bütünlükdə avtonəqliyyat üzrə icmal şəxsi hesaba (istehsalat hesabatına) köçürülür.

Müxabirləşən hesablar

23 №-li hesabın 4-cü “Avtomobil nəqliyyatı” subhesabının debeti üzrə yazılış aşağıdakı hesablarla kreditləşir:

- 02№-li “Əsas vəsaitlərin köhnəlməsi (amortizasiyası)” hesabı – hesablanmış amortizasiya məbləğində;

- “10 №-li “Materiallar” hesabının 3-cü “Yanacaq” subhesabı və 5-ci “Ehtiyat hissələri” subhesabı – işlədilən neft məhsullarının, avtorezinlər və ehtiyat hissələrinin dəyərində, 9-cu köhnəlmiş, istifadə olunanların dəyişdirilməsi subhesabına – xırda inventarların, xüsusi geyimlərin və xüsusi ayaqqabıların dəyərində;

- 23 №-li “Köməkçi istehsalat” hesabı – yerinə yetirilmiş digər köməkçi istehsalat , işlər və xidmətlərin dəyərində;

- 50 №-li “Kassa” hesabı – ödənilmiş xırda xərclərin məbləğində;

- 60 №-li “Malsatan və podratçılarla hesablaşmalar”  hesabı – kənar təşkilatların xidmətlərinə hesablanmış məbləğlərdə.

- 69 №-li “Sosial sığorta və təminat üzrə hesablaşmalar” hesabı – sosial sığorta, eyni zamanda pensiya fonduna və tibbi sığortaya ayırmalar üzrə ayırma məbləğində;

-70 №-li “Əməyin ödənişi üzrə işçi heyəti ilə hesablaşmalar” hesabı -hesablanmış əmək haqqı məbləğində;

- 71 №-li “Təhtəlhesab şəxslərlə hesablaşmalar” hesabı – təhtəlhesab şəxs vasitəsi ilə ödənilən xərc məbləğində;

- 79 №-li “Qarşıdakı xərclər və ödənişlər üçün ehtiyatlar” hesabı – təmir fonduna ayırma məbləğində (əgər belə ayırma təsərrüfatda aparılmışdırsa) və məzuniyyət üçün hesablanmış ehtiyat məbləğində.

23 №-li hesabın 4-cü “Avtomobil nəqliyyatı” subhesabının krediti üzrə yazılışlar aşağıdakı hesablarla debetləşir:

20 №-li “Əsas istehsalat”-ın 1-ci “Bitkiçilik” subhesabı, 2-ci “Heyvandarlıq” subhesabı, 3-cü “Sənaye istehsalatı” subhesabı - əsas sahələrə və sənaye istehsalatına göstərilən xidmətlərin dəyərində;

23 №-li “Köməkçi istehsalat” hesabı – göstərilən digər köməkçi istehsalat xidmətlərinin dəyərində;

25 №-li “Ümumistehsalat xərcləri”, 26 №-li “Ümumtəsərrüfat xərcləri” hesabları – ümumistehsalat və ümumtəsərrüfat təyinatlı daşımaların dəyərində;

46 №-li “Məhsul (iş,xidmət) satışı”  hesabı – məhsulların satışı üzrə və kənara daşımaların dəyərində.

Məsrəflərin silinməsi

Ton-kilometrin faktiki maya dəyəri ilin axırında müəyyən edilir. Bunun üşün hesabın debeti üzrə uçota alınan faktiki xərclərin ümumi məbləği hesablanır, ondan işlənilmiş yağların və digər qaytarılan tullantıların dəyəri çıxılır və özünə göstərilən xidmət işlərindən başqa, avtonəqliyyatla yerinə yetirilmiş ton-kilometrlərin miqdarına bölünür. Sərnişin avtonəqliyyatı üzrə daşınılan adamlar üzrə bir maşın gününün , nəqliyyat təyinatı olmayan xüsusi maşınlar üzrə - xüsusi maşınların işlərinin bir maşın-gününün maya dəyəri hesablanır.

Avtonəqliyyat xidmətinin maya dəyəri hesablandıqdan və ton-kilometrin faktiki maya dəyəri müəyyən edildikdən sonra, il ərzində plan dəyəri ilə xərc hesablarında uçota alınan yerinə yetirilən işlər əlavə yazılış (əgər artıq xərc olarsa) yaxud storno yazılışı (qənaət olduqda) yolu ilə faktiki maya dəyərinə çatdırılır.

İl ərzində avtonəqliyyatdan istifadə olunduqda hesabın krediti üzrə faktiki xərclərin aylıq silinməsi mümkündür. 23 №-li hesabın 4-cü “Avtomobil nəqliyyatı” subhesabının krediti üzrə, yerinə yetirilən işlərin silinməsindən başqa, 

avtomaşında yağların işlənməsindən alınan yağların dəyəri, köhnəlmiş avtorezinlər, metal qırıntıları (material qiymətlilərin uçotu üzrə müvafiq hesablarla (10 №-li hesabın 3,5,6-cı subhesabları) müxabirləşmədə mədaxil edilir, artıq işlədilən neft məhsulları tutulduqda 23 №-li hesabın kreditində və 70 №-li “Əməyin ödənişi üzrə işçi heyəti ilə hesablaşmalar” hesabının debetində yazılış aparılır. Bərpa üçün yaramayan köhnəlmiş ehtiyat hissələri 10 №-li hesabın 6-cı subhesabında metal tullantıları mədaxil edilir.

                                4. At-araba nəqliyyatı üzrə məsrəflərin uçotu

Ümumi qayda. Məsrəf maddələri
Əsas istehsal proseslərinin nisbətən yüksək mexanikləşməsinə baxmayaraq kənd təsərrüfatında müxtəlif yardımçı təsərrüfatlarda at-araba nəqliyyatı tətbiq olunur. İş heyvanları əsas kənd təsərrüfatı işlərinə xidmət etmək üçün (traktorlarla suyun , neft məhsullarının daşınması). Müxtəlif təsərrüfatdaxili işlər üçün qısa məsafələrə müxtəlif yüklərin (toxum, gübrə və s.) daşınması üçün istifadə olunur.

Hər bir təsərrüfatda bir neçə növ iş heyvanlarından (atlar, öküzlər və s.) istifadə etmək olar. Lakin bütün növ iş heyvanları üzrə məsrəflərin uçotu bir analitik hesabda aparılır. Bu məqsəd üçün 23 №-li hesabın 7-ci “At-araba nəqliyyatı” subhesabı üzrə eyni adda analitik hesab açılır. Bura iş heyvanlarının saxlanması üzrə təsərrüfatın bütün faktiki xərcləri daxildir. Məsrəflərin  uçotu aşağıdakı maddələr üzrə aparılır:

1.“Sosial ehtiyaclara ayırmalarla birlikdə əmək haqqı”;

2. “Yemlər”;

3. “Əsas vəsaitlərin saxlanması”;

4. “İşlər və xidmətlər”;

5. “İstehsalın təşkili və idarəetmə”;

6. “Sair məsrəflər”.

“Sosial ehtiyaclara ayırmalarla birlikdə əmək haqqı” maddəsi üzrə iş heyvanlarına xidmət edən işçilərə (ata baxana, gözətçiyə, at tövləsinə baxana və s.) hesablanmış əmək haqqı və məzuniyyət üçün ehtiyat uçota alınır.

Həmçinin bu maddə üzrə sosial sığortaya ayırma, eləcə də bu kateqoriya işcilər üzrə pensiya fonduna və tibbi sığortaya ayırmalar əks etdirilir.

“Yemlər” maddəsində iş heyvanlarının saxlanması üçün işlədilən yemlərin ümumi dəyəri əks etdirilir. Yem sərfinin uçotu onların növləri üzrə yem sərfinin uçotu jurnalında aparılır. İşlədilmiş yemlər onların balans dəyəri üzrə məsrəflərə silinir.

Satın alınan yemlər və keçən ildən keçən özünün istehsalı olan yemlər  faktiki əldə etmə yaxud istehsal maya dəyəri üzrə silinir, cari ildə istehsal edilən yemlər plan maya dəyəri üzrə silinir. Bununla da ilin axırında hesabların bağlanması işini sadələşdirmək üçün cari ildə işlədilən yemlərin plan maya dəyəri faktiki maya dəyərinə düzəliş edilmir.

“Əsas vəsaitlərin saxlanması” maddəsi üzrə iş heyvanları, at tövləsi, nəqliyyat vasitələri və at-araba nəqliyyatı üçün istifadə olunan sair əsas vəsait növləri üzrə amortizasiya ayırmaları məbləği, eyni zamanda at-araba nəqliyyatının əsas vəsaitləri üzrə təmir üçün xərclər yaxud təmir üçün ehtiyata ayırmalar əks etdirilir.

“İşlər və xidmətlər” maddəsinə digər köməkçi istehsalatın və kənar təşkilatların at-araba nəqliyyatı üçün yerinə yetirilmiş iş və xidmətlərin dəyəri aid edilir.

“İstehsalın təşkili və idarəetmə” maddəsinə at-araba nəqliyyatına dair olan sex (ferma) xərcləri məbləği aid edilir.

“Sair xərclər” maddəsi üzrə əvvəlki maddələrə daxil olmayan at-araba nəqliyyatının saxlanması üzrə bütün xərclər – atların nallanmasına, araba yağı, döşəmə, xırda inventar xərci və s. əks etdirilir.

At-araba nəqliyyatına məsrəflərin uçotu üzrə əsas ilk sənədlər aşağıdakılardır: yem məsarifi cədvəli, digər material qiymətlilərin sərfi üçün sənədlər, əməyin uçotu üzrə sənədlər. Bu sənədlərdə məlumatların toplayıcı cədvəllərdə ümumiləşdirilməsi at-araba nəqliyyatının saxlanmasına bölmənin (istehsalat hesabatının) şəxsi hesabında müvafiq yazılış aparmaq əsas hesab edilir.

Şəxsi hesabda (istehsalat hesabatında) yazılış yuxarıda göstərilən maddələr üzrə, ayrı-ayrı xərc növləri sətirbə-sətir göstərilməklə, maddələrə daxil olanlar müxtəlif müxabirləşən hesablarla (məsələn, birinci maddə üzrə əmək haqqı 70 №-li hesab, məzuniyyət üçün ehtiyata ayırmalar 89 №-li hesab, sosial ehtiyaclara ayırmalar – 69 №-li hesab və s.) məsrəflərə daxil edilir.

Şəxsi hesabda (istehsalat hesabatında) daşınma üzrə yerinə yetirilmiş at-araba nəqliyyatı işləri canlı çəkici qüvvənin iş gününün plan maya dəyəri üzrə qiymətləndirilir.

Şəxsi hesabın krediti üzrə iş heyvanlarından alınan məhsul çıxışı (bala, at tükü, süd və s.) həmçinin istehlak işləri üzrə at-araba nəqliyyatı xidməti müəyyən olunmuş qaydada bölüşdürmə yolu ilə məsrəflərin aylıq silinməsi uçota alınır.

Hesabların müxabirləşməsi

23 №-li hesabın 7-ci “At-araba” nəqliyyatı subhesabın debeti üzrə yazılış zamanı konkret xərc növlərindən asılı olaraq hesab kreditləşir:

10 “Materiallar” hesabının “Yemlər, toxumlar, əkin materialı” subhesabında – işlədilmiş yemlərin dəyərində;

23 №-li “Köməkçi istehsalat” hesabı – göstərilmiş digər köməkçi istehsal xidmətinin dəyərində;

71 “Təhtəlhesab şəxslərlə hesablaşmalar” hesabı – təhtəlhesab şəxslə ödənilən xərc məbləğində.

23 №-li hesabın 7-ci “At-araba nəqliyyatı” subhesabının krediti üzrə il ərzində at-araba nəqliyyatı işləri və xidmətləri müvafiq yerinə yetirilmiş işlərlə istehlak xidmətləri hesabına silinir. Burada at-araba nəqliyyatında iş-vahidi iş heyvanlarının növündən asılı olmayaraq bir iş günü hesab edilir. Bu hesabın  krediti üzrə  işlərin  silinməsindən  başqa   40   №-li    “Hazır məhsullar”,   11№-li 

“Böyüdülməkdə və kökəldilməkdə olan heyvanlar”, 10 №-li “Materiallar” hesabı ilə müxabirləşmədə - iş heyvanlarından alınan məhsul çıxışı: bala, at tükü, süd, peyin və s. əks etdirilir.

Məsrəflərin silinməsi

At-araba nəqliyyatı xidmətləri il ərzində plan maya dəyəri ilə onların təyinatı üzrə 23 №-li hesabın kreditindən silinir. Göstərilən xidmətlərin faktiki maya dəyəri ilin axırında müəyyən edilir. Bunun üçün “At-araba nəqliyyatı” analitik hesabının debeti üzrə faktiki xərclərin ümumi məbləği hesablanır və ondan iş heyvanlarından alınan əlavə məhsulun (bala, istifadə olunan peyin və s.) dəyəri çıxılır.

İş heyvanlarının balası yaşlı heyvanın 60 yem gününün dəyərinə bərabər götürülür, peyin – müəyyən olunmuş normativ qiymətlə, digər əlavə məhsullar (at tükü, süd və s.) – mümkün olan satış qiyməti üzrə qiymətləndirilir.

İş gününün maya dəyərini müəyyən etmək üçün əlavə məhsulun və balanın dəyərini çıxdıqdan sonra qalan faktiki xərc məbləğini özünə xidmətdən başqa ümumi iş günlərinin miqdarına bölünür.

Qeyd etmək lazımdır ki, iş heyvanlarının cavanlarının saxlanmasına çəkilən xərclər “At-araba nəqliyyatı” subhesabına aid edilmir. Onlar 20 №-li “Əsas istehsalat” hesabının 2-ci “Heyvandarlıq” subhesabının tərkibində ayrıca analitik hesabda uçota alınır.

7. Elektrik, istilik, su ilə təminat və sair köməkçi istehsalat üzrə

məsrəflərin uçotu

Ümumi qayda. Məsrəf maddələri
Kənd təsərrüfatı müəssisələrində elektrik enerjisi əsas istehsalat, yaşayış kommunal təsərrüfatı və mədəni-məişət müəssisələri üçün əhəmiyyətli dərəcədə istifadə olunur. Kənd təsərrüfatı müəssisələrində elektrik enerjisinin təchizat mənbəyi özünün elektrik stansiyası (daimi və hərəkətdə olan) və mərkəzləşmiş elektrik şəbəkəsidir.

Özünün elektrik stansiyasının istehsal etdiyi elektrik enerjisi üzrə məsrəflərin və kənardan daxil olan ödənilmiş elektrik enerjisinin uçotu 23 №-li hesabın  5-ci “Energetika istehsalı (təsərrüfatı)” subhesabına dair açılmış bir “Elektrik təchizatı” analitik hesabında aparılır. Məsrəflər aşağıdakı maddələr üzrə uçota alınır:

1.“Sosial ehtiyaclara ayırmalarla birlikdə əmək haqqı”,

2. “Əsas vəsaitlərin saxlanması”;

3. “İşlər və xidmətlər”;

4. “İstehsalın təşkili və idarəetmə”;

5. “Sair məsrəflər”.

“Sosial ehtiyaclara ayırmalarla birlikdə əmək haqqı” maddəsi bilavasitə elektrik stansiyası və elektrik təsərrüfatına (elektromontyor, motorçu, ocaqçı, mexanik, maşın sürən və s.) xidmət edən fəhlələrin əmək haqqı məbləği və işçilərə məzuniyyətin ödənişi üçün ayırmaların uçotu üçün nəzərdə tutulmuşdur. Bu maddə üzrə həmçinin həmin sahə heyəti üzrə sosial sığortaya ayırmalar eyni zamanda pensiya fonduna və tibbi sığortaya ayırma məbləğləri əks etdirilir.

“Əsas vəsaitlərin saxlanması” maddəsi amortizasiya ayırmaları, təmir üçün xərclərin uçotu yaxud binalar və elektrik stansiyası avadanlıqları, transformator, transformator budkası, təsərrüfatdaxili elektrik xətti və i.a. üzrə təmir fonduna ayırmaların uçotu üçün nəzərdə tutulmuşdur.

“İşlər və xidmətlər” maddəsi üzrə özünün elektrik stansiyası olmadıqda mərkəzləşmiş enerji sistemindən, təsərrüfatlararası elektrik stansiyasından alınan elektrik enerjisinin ödənişi eyni zamanda yerinə yetirilmiş köməkçi istehsalatın və kənar təşkilatların işləri və xidmətlərin dəyəri uçota alınır.

“İstehsalatın təşkili və idarəetmə” maddəsinə elektrik təchizatı üzrə sex heyətinin saxlanmasına olan xərclər aid edilir.

“Sair məsrəflər” maddəsi üzrə əvvəlki maddələr daxil olmayan, elektrik stansiyasının və təsərrüfatdaxili elektrik xəttinin saxlanmasına olan xərclər (xırda inventar xərcləri və s.) əks etdirilir.

Özünün elektrik stansiyası və təsərrüfatdaxili elektrik şəbəkəsinin saxlanmasına xərc olduqda xərclər onların növlərindən asılı olaraq 23 №-li hesabın 5-ci subhesabının debetinə, aşağıdakı hesabların kreditinə aid edilir:

02 №-li “Əsas vəsaitlərin köhnəlməsi (amortizasiyası)”;

10 №-li “Materiallar”;

23 №-li “Köməkçi istehsalat”;

50 №-li “Kassa”;

69 №-li “Sosial sığorta və təminat üzrə hesablaşmalar”;

70 №-li “Əməyin ödənişi üzrə işçi heyəti ilə hesablaşmalar”;

71 №-li “Təhtəlhesab şəxslərlə hesablaşmalar”;

89 №-li “Qarşıdakı xərclər və ödəmələr üçün ehtiyatlar”.

Kənardan alınan elektrik enerjisi ödənildikdə bu məbləğlər 23 №-li hesabın 5-ci subhesabının debetinə eyni zamanda ƏDV hesablanmaqla 60 №-li “Malsatan və podratçılarla hesablaşmalar” hesabının kreditinə aid edilir.

23 №-li hesabın 5-ci subhesabının krediti üzrə təsərrüfatda istehsal edilən və kənardan alınan elektrik enerjisi istifadə təyinatları üzrə (təsərrüfatın istehsalat, mədəni-məişət və sair ehtiyaclar üçün) elektrik enerjisinin buraxılması il ərzində plan maya dəyəri ilə silinir.

Registrlərdə əks etdirilmə

Özünün elektrostansiyasında istehsal edilmiş elektrik enerjisi elektrogenerator işlərinin uçotu jurnalında uçota alınır. Sayğacların (yaxud 

aparılmış hesablama yolu ilə) məlumatlarına əsasən gündəlik istehsal edilmiş elektrik enerjisinin miqdarı müəyyən edilir və elektrogenerator işlərinin əsas göstəriciləri yazılır.

Elektrik yaxud elektrostansiyanın müdiri elektrogenerator işlərinin uçotu jurnalının məlumatlarına əsasın hər ay elektrik enerjisindən istifadə haqqında hesabat (305 №-li formanı) tərtib edir.

Hesabatda ay ərzində elektrik enerjisi istehsalı haqqında, neft məhsullarının sərfi, istehlakçılar üzrə elektrik enerjisindən istifadə haqqında, elektrik stansiyası fəhlələrinin işlədikləri adam-gün və saatların miqdarı və əmək haqqı məbləği göstərilir. Hesabatın arxa tərəfində iş vaxtının uçotu tabeli və əmək haqqının  hesablanması yerləşir.

Elektrostansiya işi haqqında hesabat, elektrik təchizatı üzrə bölmənin (istehsalat hesabatının) şəxsi hesabında elektrik təchizatı üzrə məsrəf məbləğini yazmaq üçün əsas hesab edilir, burada elektrik təchizatı üzrə məsrəflər müəyyən olunmuş xərc maddələri üzrə əks etdirilir.

İstehsal edilmiş elektrik enerjisi hesabından onu istehlakçılara silmək üçün elektrik enerjisindən istifadə haqqında məlumatlar nəzərdə tutulmuşdur, burada istehsal edilmiş və kənardan alınmış elektrik enerjisinin ümumi miqdarı toplanır və ondan istifadə əsas istehlakçılar üzrə (bitkiçilikdə, heyvandarlıqda, sənaye istehsalatında, əhalinin məişət xidmətində və işıqlandırmada və s.) hər bir istehlakçı üzrə kilovat-saat və məbləğlər göstərilməklə) göstərilir.

Hesabata əsasən istehsal edilmiş elektrik enerjisi kilovat-saatın plan maya dəyəri ilə istehlakçıların hesabına yazılış aparılır.

Ayrı-ayrı istehsalat növlərində uçot

23 №-li hesabın 5-ci subhesabında həmçinin qazanxananın saxlanmasına və istilik təchizatı üzrə yerinə yetirilmiş xidmətlər ayrıca analitik hesabda uçota alınır. Bu analitik hesab üzrə uçot elektrik təchizatının uçotu üzrə yuxarıda göstərilən qaydaya əsasən uyğundur. İstilik təchizatı üzrə yerinə yetirilmış xidmətin dəyəri il ərzində plan maya dəyəri ilə əsas sahələrə aid edilir.  İlin axırında plan maya dəyəri faktiki maya dəyərinə çatdırılır. Köməkçi istehsalat növlərindən biri su təchizatıdır. Su təchizatı üzrə məsrəflərə aid edilir: təsərrüfatın məişət və istehsalat ehtiyacı üçün eyni zamanda su təchizatı təşkilatından alınan suya görə hesabın ödənişi, artezian quyularının, su anbarının, su buraxıcı qovşağın, su çıxaran nasosun, su kəməri xəttinin, nasos qurmaq və suyun  verilməsi üzrə digər aqreqatlar  saxlanmasına olan xərclər.

Su təchizatı üzrə məsrəflərin uçotu 23 №-li “Köməkçi istehsalat” hesabının 6-cı “Su təchizatı” subhesabında eyni adda olan analitik hesabda aparılır.

Bu hesaba özünün su təchizatının saxlanması kimi xərclər, eləcə də kənardan daxil olan suyun ödənişinə olan xərclər daxil edilir. Su təchizatınının saxlanmasına məsrəflər aşağıdakı maddələr üzrə uçota alınır:

1. “Sosial ehtiyaclara ayırmalarla birlikdə əmək haqqı” maddəsində

maşinistin, çilingərin, su kəməri işçisinin, su təchizatı üzrə quraşdırmaya xidmət edən digər işçilərin və işçilərin bu kateqoriyası üzrə məzuniyyət üçün ehtiyat uçota alınır və həmin maddədə pensiya fonduna, sosial sığortaya, tibbi sığortaya ayırmalar əks etdirilir.

 2. “Əsas vəsaitlərin saxlanması” (amortizasiya, təmirə xərclər yaxud su təchizatına xidmət edən artezian quyusu, su qülləsi, su kəməri toru, qurğular və aqreqatlar üzrə təmir fonduna ayırmalar və s.);

3. “İşlər və xidmətlər” (su təchizatı üzrə təkanverici qüvvə işlərinə, digər köməkçi istehsalat xidmətlərinə elektrik enerjisi xərcləri, əsas su kəmərindən su alındıqda suyun dəyərinin ödənilməsi);

4. “İstehsalın təşkili və idarə etmə”  (su təchizatı üzrə sex xərcləri);

5. “Sair xərclər” – xırda inventarların xərcləri və s.

Hər ay buraxılan suyun dəyəri 23 №-li hesabın, 6-cı “Su təchizatı” subhesabının kreditindən, istehlakçıların hesabına (bitkiçiliyə, heyvandarlığa, məişət müəssisəsinə və s.) 1 m3 suyun plan maya dəyəri ilə silinir. İlin arxında suyun faktiki maya dəyəri müəyyən edilir.

Bütün su təchizatı üzrə 1 m3 suyun maya dəyəri müəyyən edilir, yəni hsablamaya özünün qurğularından alınan eləcə də əsas dövlət şəbəkəsindən alınan suyun kubametrlə miqdarı və xərclər daxil edilir. Hesabın debeti üzrə uçota alınan xərc məbləğini kubametrlə verilən suyun ümumi miqdarına bölünmək yolu ilə maya dəyəri müəyyən olunur.

8-ci “Qeyri kommersiya fəaliyyəti” subhesabında qeyri kommersiya nəqliyyat təşkilatlarının, təmir xidmətlərinin və 23 №-li “Köməkçi istehsalat” hesabının digər profili üzrə xərclər uçota alınır. Əsasən  bu “Kənd təsərrüfatı istehlak kooperativləri” adlanır. Onların xərcləri satışdan əldə edilən gəlir hesabına deyil, kooperasiya iştirakçılarının (hansı ki, onlar xidmət göstərir)  təsərrüfatlarının məqsədli üzvlük haqqı hesabına ödənilir.

23 №-li hesabın 8-ci “Qeyri kommersiya fəaliyyəti” subhesabı üzrə olan xərclər hesabın debeti üzrə uçota alınır, bu hesab üzrə xərclər 96 №-li “Məqsədli maliyyələşmələr və məqsədli daxil olmalar” hesabının debetinə kooperasiya iştirakçılarının – təsərrüfatlarının məqsədli üzvlük haqqı hesabına silinir.

23 №-li hesabın 9-cu “Sair köməkçi istehsalat” subhesabında əsas fəaliyyətin  xidmət ehtiyacı üzrə ixtisaslaşmış xarakterdə olan müxtəlif istehsalatlar ayrı-ayrı analitik hesablarda uçota alınır. Bu şəkildə olan istehsalatlar qaz təchizatına, dondurma qurğularına, hava təminatına və s. bölünür. Bu kimi köməkçi istehsalatlar qayda üzrə ixtisaslaşmış əsas istehsalatın heyvandarlıq kompleksinə, örtülü şitilliklərə, sənaye istehsalatına və s. xidmət edir. Göstərilən hər bir köməkçi istehsalat növünə 9-cu subhesabın tərkibində (dondurma qurğusu üzrə isə - 5-ci subhesabın tərkibində) ayrı-ayrı analitik hesablar açılır.  Uçot elektrik təchizatında olan nomenklatur maddələri üzrə (kənardan qaz daxil olmasına görə qaz təchizatı üzrə hesabın ödənişi daxil olmaqla) aparılır. Müvafiq bölmələrin şəxsi hesablarında (istehsalat hesablarında) məsrəflər qruplaşdırılır.

İl ərzində yerinə yetirilmiş xidmətlər, xidmət vahidinin plan maya dəyəri üzrə əsas istehsalata silinir, ilin axırında faktiki maya dəyərinə düzəliş edilir.

23 №-li hesabın 9-cu “Sair köməkçi istehsalat” subhesabında eyni zamanda hazır məhsulların qablaşdırılması üçün nəzərdə tutulan və tara sexlərində istehsal edilən qablaşdırma materialı, ağacdan,  kartondan və digər tara növlərinin hazırlanması və təmirinə çəkilən xərclər uçota alınır.

Hazırlanmış taraların və qablaşdırma materiallarının növləri üzrə (ağac çəlləklər, karton qutular və s.) analitik uçot aparılır. Bu subhesabda eyni zamanda ağ dəmirin hazırlanmasına olan xərclər də daxil olmaqla konserva üçün tənəkə qutuların hazırlanması üzrə xərclər də uçota alınır.

6. Maşın-traktor parkı üzrə məsrəflərin uçotu

Ümumi qayda. Məsrəf maddələri

Traktorların, kombaynların və digər özüyeriyən, asma və qoşulan kənd təsərrüfatı maşınları və alətləri, torpağın şumlanması, kənd təsərrüfatı bitkilərinin becərilməsi və yığılması və digər maşın-traktor parkı işləri (kənd təsərrüfatı işlərinə neft məhsulları xərci və əmək haqqından başqa) 23 №-li “Köməkçi istehsalat” hesabının 3-cü “Maşın-traktor parkı” subhesabında uçota alınır, burada bu məqsəd üçün hesab iki qrup analitik hesaba bölünmüşdür:

1.“Maşın-traktor parkının saxlanması və istismarı”;

2. “Özüyeriyən maşınların saxlanması və istismarı”.

Birinci qrup hesablarda traktorların, traktorlara qoşulan arabanın, qarajın, navesin, texnikanın saxlanması üçün sahənin, maşın həyətinin, qoşulan və asılan kənd təsərrüfatı maşın və avadanlıqlarının, digər maşın-traktor  parkının əsas vəsaitlərinin saxlanması və istismarı  üzrə xərclər uçota alınır.

Məsrəflərin uçotu aşağıdakı maddələr üzrə aparılır:

1. “Sosial ehtiyaclara ayırmalarla birlikdə əmək haqqı”;

2. “Əsas vəsaitlərin saxlanması”;

3. “İşlər və xidmətlər”;

4. “İstehsalın təşkili və idarəetmə”;

5. “Sair məsrəflər”.

“Sosial ehtiyaclara ayırmalarla birlikdə əmək haqqı” maddəsinə yerinə yetirilmiş nəqliyyat işlərinə görə traktorçu-maşinistlərə verilən əsas və əlavə əmək haqqı aid edilir, əsas və əlavə əmək haqqının tərkibində həmçinin dərəcəsinə görə traktorçu-maşinistlərə, həmin təsərrüfatda mütəxəssislər üzrə iş stajına görə, müstəqim xərcə qənaət edilməsinə görə mükafatlar, traktorlardan yaxşı istifadə olunmasına və təmir vəsaitlərinin qənaətlə istifadə olunmasına görə mükafatlar, məzuniyyətin ödənişi üçün qarşıdakı xərclərə ehtiyatın ayrılması, dövlət və ictimai vəzifələrin yerinə yetirilməsinə görə ödənişlər və digər əmək haqqı növləri -  yalnız nəqliyyata aid olan bütün işlər (bitkiçilik sahəsindən başqa) uçota alınır.

Həmin maddəyə kənd təsərrüfatı işlərinə aid olan traktorçu-maşinistə və qoşquçuya hesablanmış əsas və əlavə əmək haqqı aid edilmir.

Bu maddə üzrə sosial sığortaya eyni zamanda pensiya fonduna və tibbi sığortaya ayırmalar birinci maddə üzrə əmək haqqı məbləğində əks etdirilir.

“Əsas vəsaitlərin saxlanması” maddəsində traktorların yalnız nəqliyyat işlərində işlədilən neft məhsullarının dəyəri uçota alınır. Bitkiçilikdə olan işlərdə işlədilən neft məhsullarının miqdarı və dəyərinə nə daxildir, onlar bu maddəyə daxil edilmir, ancaq əsas istehsalat üzrə bilavasitə müvafiq uçot obyektlərinə silinir.

Habelə həmin maddəyə faktiki hesablanmış amortizasiya ayırmaları, maşın-traktor parkının istismarı ilə əlaqədar, traktorlar, naves və qoşulan kənd təsərrüfatı maşınları və avadanlıqları, qaraj, nəqliyyat arabacıqlarının təmirinə olan xərc məbləğləri aid edilir. Uçot təmir və amortizasiyanı bölüşdürmək üçün müvafiq bazaya uyğun olaraq əsas vəsait növləri üzrə ayrıca aparılır.

Uçota alınmış amotizasiya məbləği və təmir üçün xərclər (təmir fonduna ayırmalar) ilin axırında təyinatı üzrə bölüşdürülür.

Traktorlar, traktor qoşquları, qaraj, naves, texnikanın  saxlanması üçün sahənin, maşın heyəti və maşın-traktor parkından bilavasitə istifadyə dair olan digər əsas vəsaitlər, amortizasiya məbləği və təmirə xərclər (təmir fonduna ayırmalar) nəqliyyat şərti  etalon hektar da daxil olmaqla yerinə yetirilmiş mexanikləşmiş işlərin həcminə proporsional olaraq əsas istehsalatın uçot obyektlərinə bölüşdürülür: torpaqbecərən maşınlar üzrə - əkin sahəsinə mütənasib olaraq; ot yığımı üçün maşınlar üzrə yığılan sahəyə proporsional olaraq bölüşdürülür. Konkret bitkilərin becərilməsinə bilavasitə istifadə olunan ixtisaslaşmış maşınlar üzrə təmirə xərclər (təmir fonduna ayırmalar) və amortizasiya bu bitkilər üzrə məsrəflərə silinir.

Hələ bu maddə üzrə anbardan buraxılan traktorlar və digər kənd təsərrüfatı maşınları üçün köhnəlmiş rezinlərin dəyəri, həmçinin onun təmirinin dəyəri uçota alınır.

“İşlər və xidmətlər” maddəsinə maşın-traktor parkına xidmət üzrə köməkçi istehsalat və kənar təşkilatın xidmətləri aid edilir.

“İstehsalın təşkili və idarəetmə” maddəsində maşın-traktor parkının saxlanması üzrə sex (ümumistehsalat) xərcləri məbləğləri uçota alınır. Onlar qabaqcadan şərti olaraq toplana bilər.

“Sair məsrəflər” maddəsinə traktorçulara verilən xüsusi geyimlər və xüsusi ayaqqabılara olan xərclər, standartlaşma, texniki təbliğata olan xərclər, əvvəlki maddələrə daxil olmayan maşın-traktor parkının istismarı ilə əlaqədar olan digər xərclər aid edilir. Bu xərclər ilin axırında  yerinə yetirilmiş traktor parkı işləri şərti etalon hektara proporsional olaraq bölüşdürülür.

Məsrəflərin bölüşdürülməsi

Beləliklə, kənd təsərrüfatı işləri maşın-traktor parkının istismarı üzrə məsrəflərin uçot obyektlərinə bölüşdürülməsi maddələr üzrə aparılır. Maşın-traktor parkının əsas məsrəf növləri üzrə hesabların müxabirləşməsini nəzərdən keçirək.

1. Nəqliyyat işlərində işləyən traktorçuya əmək haqqı hesablanmış sosial sığortaya, pensiya fonduna,  tibbi sığortaya, məzuniyyətin ödənilməsi və qarşıdakı xərclərin ödənişi üçün ehtiyata ayırmalar ayrılmışdır:

Debet  23 №-li “Köməkçi  istehsalat”  hesabı, 3-cü subhesabın “Maşın-traktor parkının saxlanması və istismarı üzrə xərclər” analitik hesabı.

Kredit  70  №-li “Əməyin ödənişi üzrə işçi heyəti ilə hesablaşmalar” hesabı;

Kredit  69№-li “Sosial sığorta və təminat üzrə hesablaşmalar” hesabı;
Kredit  89 №-li “Qarşıdakı xərclər və ödəmələr üçün ehtiyatlar” hesabı.

2. Traktorların nəqliyyat işlərində neft məhsulları işlədilmişdir:

Debet  23 №-li “Köməkçi istehsalat hesabının, 3-cü subhesabının “ Maşın-      

            traktor parkının saxlanması və istismarı üzrə xərclər” subhesabı;

Kredit  10 №-li “Materiallar” hesabının, 3-cü “Yanacaq”  subhesabı.

3. Maşın-traktor parkının əsas vəsaitləri üzrə amortizasiya, təmir fonduna ayırmalar hesablanmışdır:

Debet  23 №-li “Köməkçi istehsalat”  hesabının, 3-cü subhesabın  “Maşın- 

            traktor parkının saxlanması və istismarı üzrə xərclər” analitik hesabı;

Kredit  02 №-li “Əsas vəsaitlərin amortizasiyası (köhnəlməsi)” hesabı – 

            hesablanmış amortizasiya məbləğinə;

Kredit  89 №-li “Qarşıdakı xərclər və ödəmələr üçün ehtiyat” hesabı.

23 №-li “Köməkçi istehsalat” hesabı üzrə hesabların müxabirləşməsi

	s.

№

si
	Əməliyyatın məzmunu


	                            Müxabirləşən hesablar

	
	
	debet
	kredit

	1.
	Köməkçi istehsalatda istifadə olunan əsas vəsait obyektlərinə amortizasiya hesablandıqda
	23
	02

	2.
	Köməkçi istehsalatda istifadə olunan qeyri-maddi aktivlərə amortizasiya hesablandıqda
	23
	05

	3.
	İstifadə olunan materialların dəyəri məhsulların (işlərin, xidmətlərin)maya dəyərinə silindikdə
	23
	10

	4.
	Maşınların dəyərində olan kənarlaşma məhsulların (işlərin, xidmətlərin) maya dəyərinə silindikdə
	23
	16

	5.
	İstifadə olunmuş  öz istehsalının yarımfabrikatları-

nın dəyəri köməkçi istehsalat məhsullarının (işlərin,xidmətlərin) maya dəyərinə daxil edildikdə
	23
	21

	6.
	Müəssisənin özündə olan digər köməkçi istehsalat xidmətlərinin və işlərin dəyəri köməkçi istehsalat məhsullarının maya dəyərinə aid edildikdə
	23
	23

	7.
	Bölüşdürülən xərclərin bir hissəsi köməkçi istehsalat məhsullarının maya dəyərinə aid edildikdə: ümumistehsalat xərcləri
	23
	25

	
	 Ümumtəsərrüfat xərcləri


	23
	26



	8.
	Köməkçi istehsalatda buraxılmış zay məhsulun məbləği silindikdə
	23
	28

	9.
	Köməkçi istehsalatda istifadə olunmuş hazır məhsulların dəyəri silindikdə
	23
	37,40

	10.
	Kənar təşkilatların xidmətləri və gördükləri işlərin dəyəri köməkçi istehsalat məhsullarının maya dəyərinə aid edildikdə
	23
	60,76

	11.
	Qaytarılmayan vergilər köməkçi istehsalat məhsullarının maya dəyərinə aid edildikdə
	23
	68

	12.
	Sosial sığorta fonduna ayırmalar köməkçi istehsalat məhsullarının maya dəyərinə aid edildikdə
	23
	69

	13.
	Hesablanan əmək haqqı məbləği köməkçi istehsalat  məhsullarının maya dəyərinə aid edildikdə
	23
	70

	14.
	Təhtəlhesab şəxs vasitəsi ilə ödənilmiş xidmətlərin yaxud işlərin dəyəri köməkçi istehsalat məhsullarının maya dəyərinə aid edildikdə
	23
	71

	15.
	Köməkçi istehsalatın bitməmiş istehsalatının aşkar edilmiş əskikgəlmələri
	84
	23

	16.
	Köməkçi istehsalatda təmirin aparılması üçün təmir fondu yarandıqda
	23
	89

	17.
	Gələcək dövrün xərclərinin bir hissəsi həmin hesabat ilində köməkçi istehsalat məhsullarının maya dəyərinə aid edildikdə
	23
	31

	18.
	Köməkçi istehsalat xidmətləri və işlərinin dəyəri quraşdırmaya dair avadanlıqların maya dəyərinə aid edildikdə
	07
	23

	19.
	Köməkçi istehsalat xidmətləri və işlərinin dəyəri kapital qoyuluşunun artımına aid edildikdə
	08
	23

	20.
	Köməkçi istehsalatda hazırlanmış materiallar mədaxil edildikdə
	10
	23

	21.
	Köməkçi istehsalat xidmətləri və işlərinin dəyəri əsas istehsalat məhsullarının (işlərin, xidmətlərin) maya dəyərinə aid edildikdə
	20
	23

	22.
	Köməkçi istehsalat xidmətləri və işlərin dəyəri bəslənilən və kökəldilən heyvanların maya dəyərinə aid edildikdə
	11
	23

	23.
	Köməkçi istehsalat xidmətləri və işlərinin dəyəri material qiymətlilərin əldə edilməsi üzrə xərclərin artımına aid edildikdə
	15
	23

	24.
	Köməkçi istehsalat xidmətləri və işlərinin dəyəri öz istehsalının yarımfabrikatlarının maya dəyərinə aid edildikdə
	21
	23



	25.
	Köməkçi istehsalat xidmətləri və işlərinin dəyərinin aid olması:

Ümumistehsalat xərclərinə

Ümumtəsərrüfat xərclərinə
	25

26
	23

23

	26.
	İstehsal zayının aradan qaldırılmasında istifadə olunan köməkçi istehsalat xidmətləri və işlərinin dəyərinin silinməsi
	28
	23

	27.
	Köməkçi istehsalat xidmətləri və işlərinin dəyəri xidmətedici istehsalat və təsərrüfat xərclərinə aid edildikdə
	29
	23

	28.


	Köməkçi istehsalat məhsullarının faktiki maya dəyəri silindikdə
	37
	23



	29.
	Köməkçı istehsalatda hazırlanmış hazır məhsullar mədaxil edildikdə
	40
	23

	30.
	Məhsulların ( işlərin, xidmətlərin) satışında istifadə olunan köməkçi istehsalat xidmətləri və işlərinin dəyəri silindikdə
	43
	23

	31.
	Kənara satılan köməkçi istehsalat xidmətləri və işlərinin faktiki maya dəyəri silindikdə
	46
	23

	32.
	Köməkçi istehsalat xərclərinin bir hissəsinin əvvəl yaradılmış ehtiyat hesabına silinməsi
	89
	23

	33.
	Köməkçi istehsalat xidmətləri və işlərinin dəyəri gələcək dövrlərin xərclərinə silindikdə
	31
	23

	34.
	Təbii fəlakətin aradan qaldırılması üzrə köməkçi istehsalat xidmətləri və işlərin dəyərinin silinməsi
	80
	23


          4. Kənar təşkilatların gördüyü işlər və xidmətlər maşın-traktor parkı xərclərinə və sair xərclərə aid edilmişdir:

Debet   23 №-li “Köməkçi istehsalat” hesabının, 3-cü subhesabının “Maşın-traktor     

             parkının saxlanması və istismarı üzrə xərclər” analitik hesabı;

Debet   19 №-li “Alınmış sərvətlər üzrə əlavə dəyər vergisi” hesabı;

Kredit   60 №-li “Malsatan və podratçılarla hesablaşmalar” və xərc növləri üzrə digər hesablar;

            5. İlin axırında amortizasiya fonduna ayırmalar, sair xərclər müəyyən olunmuş qaydada müvafiq olaraq təyinatı üzrə bölüşdürülmüşdür:

Debet  20 №-li “Əsas istehsalat” hesabının, 1-ci “Bitkiçilik” subhesabı (bitkilər və bitki qrupları analitik hesabları)-maşın-traktor parkından istifadə etməklə bitkiçilik sahəsinə düşən yerinə yetirilən işlərə görə xərclər üzrə, 2-ci “Heyvandarlıq” subhesabı – heyvandarlıq sahəsində istehsal dövründə tərkib hissəsi olan işlər üzrə;

Kredit  23 №-li “Köməkçi istehsalat” hesabının 3-cü subhesabı, “Maşın-traktor parkının saxlanması və istismarı üzrə  xərclər” analitik hesabı.

Beləliklə, ilin axırında “Maşın-traktor parkının saxlanması və istismarı üzrə xərclər” analitik hesabının krediti üzrə kənd təsərrüfatı işlərində maşın-traktor parkının saxlanması və istismarına aid olan məsrəflər, məsrəf növləri üzrə - amortizasiya, təmir fonduna ayırmalar, işlər və xidmətlər, sair məsrəflər silinir.

Traktorların nəqliyyat işlərinin yerinə yetirilməsinə aid olan məsrəflərin (bitkiçilikdə bu işlər müstəsna olmaqla) müvafiq maddələri üzrə ilin axırına bölüşdürülməyənlər qalır.

